
آذربايجان سس اوستالاري                                  فريدون شوشينسكي

کوچوره ن     جوشقون
ياخشي خواننده دسته‌لريني و گولابلي عاشيقلاريني دعوت ائتميشدي. حقوئردي‌يئف آذربايجان موسيقي تاريخينده ايلك دفعه اولاراق 12 نفردن عيبارت اوركستر و ائل نغمه‌لريني ايفا ائدن كر دسته‌سيني صحنه‌يه چيخارتمشيدي. كونسرت حقوئردي‌يئف طرفيندن ترتيب ائديلميش، «آذربايجان تويو»‌ تاماشاسي ايله بيتيردي. «شرق كونسرتلري» موغامات، خالق ماهني و رقصلري، عاشيق هاوالاري ايله ياناشي موسيقيلي صحنه‌جيكلرده گؤستريليردي.
20 ـ جي عصرين اوّللرينده شوشادا و باكيدا وئريلن موسيقيلي صحنه‌جيكلرين و شرق كونسرتلري‌نين آذربايجان دا ميلّي اوپرانين يارانماسيندا دا بؤيوك رولو اولموشدور. بو فاكتي بؤيوك بسته‌كار اوزئيير حاجي‌بيگ اف اؤزو بئله تصديق ائتميشدير: «ليلي و مجنون» اوپراسي‌نين يازيليشينا من 1907 ـ جي ايلدن باشلاديغيما باخماياراق، بو اوپرانين يارانماسي فيكري منده هله 1897 ـ 1898ـ جي ايللرده 13 ياشلي اوشاق ايكن، دوغما شوشا شهرينده هوسكارلار طرفيندن تاماشايا قويولان «مجنون ليلي‌نين قبري اوستونده» موسيقيلي فاجيعه‌ني گؤسترركن اويانميشدي بو تماشا ائتدي كي، من نئچه ايلدن سونرا باكييا گليب اوپرايا بنزر بير شئي يازماق قرارينا گلديم». 

آذربايجاندا خالق موسيقي‌سي‌نين، خواننده‌ليك صنعتي‌نين اينكيشافي «ليلي و مجنون» اوپراسي‌نين مئيدانا چيخماسينا، موسيقي مدنيّتيميزده يئني بير مرحله‌نين باشلانماسينا ايمكان ياراتميشدير ...
20 ـ جي عصرين اوّللرينده خواننده‌لرين ايشتراكي ايله وئريلن موسيقيلي صحنه‌جيكلر و «شرق كونسرتلري» ايستر ووكال، ايسترسه ده چالغي موسيقي‌سي ايفاچيليغي‌نين اينكيشافينا ايمكان ياراتماقلا «شرق گئجه‌لري‌نين» ده تشكيلينه مئيدان آچيردي. تاماشاچيلارين اِستئتيك ذؤوقونه موثبت تأثير گؤسترن «شرق گئجه‌لري‌نين» پروگرامي كونسرتلره نيسبتاً بير قدر گئنيش و چوخ جهتلي ايدي. اگر كونسرتلرده تكجه خواننده‌لر و عاشيقلار ايشتراك ائديرديسه، «گئجه‌لرينده» هم «شرق كونسرتينه» يئر وئريلر، هم ده كيچيك حجيملي تئاتر تاماشالاري گؤستريلر و آخيردا رقص تشكيل اولوناردي. «شرق گئجه‌لري‌نين» بير اوستونلويو ده او ايدي كي، گئجه‌يه گلن تاماشاچيلارين ميلّي تركيبي موختليف اولوردو. بو ايسه كوتله‌لرين بين‌الملل تربيه‌سينه موثبت تأثير گؤستريردي. آذربايجاندا ايلك «شرق گئجه‌سي» باكيدا، 1907ـ جي ايلين ژانويه آي‌نين 20 ـ ده آرتيستلر جمعيّتي‌نين تالاريندا «موسلمان خيّريه جمعيّتي» طرفيندن شهر يوخسوللاري‌نين خيريّه تشكيل اولونموشدور. دؤرد شؤعبه‌دن عيبارت اولان بو گئجه ده اساس يئر «شرق كونسرتينه» وئريلميشدير. بيرينجي شؤعبه خالق چالغي آلتلري اوركستري «آرازباري» ريتميك موغاميني چالميش، خواننده‌لر «گوله ـ گوله» ماهنيسيني كُرلا اوخوموشلار:
نه دورموسان داغ باشيندا قاركــيمي
تپه لرين  هـئيوا كــيمي ـ نار كــيمي
گوله ـ گوله، گـوله ـ گـوله، آي خانيم
سنه قوربان اولسون بويازيق جانـيم
بعضي موسيقي‌شوناسلار آذربايجان دا كُر ايله ماهني اوخونماسي‌نين تاريخيني دولاشيق ساليرلار. اونلار كُرون يارانماسيني 1908 ـ جي ايلده «ليلي و مجنون» اوپراسي‌نين تاماشاسي تاريخي ايله، يا دا عصريميزين 20 ـ جي ايللردن سونراكي دؤورله علاقه‌لنديرير. البتّه بو ايدّيعالار دوغرو دئييلدير. معلوم اولدوغو كيمي، هله 1906 ـ جي ايلده «گرامافون» آكسييونر جمعيّتي قافقاز خواننده‌لريندن جابّار قارياغدي اوغلو، شكيلي علسگر، كئچه‌چي اوغلو محمّد و مشهدي ممّد فرضعلي‌يئفين، قوربان پيريموف و ساشا اوگانئزاشويلي‌نين موشاييعتيله كُرلا اوخودوقلاري «شب ـ هيجران»، «گوله ـ گوله» و باشقا ماهنيلاري گرامافون والينا يازميشدير.

«شرق گئجه‌سي‌نين» 2 ـ جي شؤعبه‌سي‌نين ايشتراكچيلاري قاراباغدان دعوت اولونموش عاشيقلار ـ عابّاس قولو، نجف قولو، هاشم، حيدر و مشهور بالابانچي حسن ـ ايدي. اوچونجو شؤعبه «شرق كنسرتينه» حصر ائديلميشدير. دؤردونجو شؤعبه ده واساك مدداوفون بير پرده‌لي «قيرت ـ قيرت» كُمِديياسي اوينانيلميشدير. باش رولوندا، آغا موراد رولوندا آذربايجان تئاتري‌نين گؤركملي خاديمي جهانگير زينالوف چيخيش‌ ائتميشدير. «شرق‌گئجه‌سي» تاماشاچيلار اوچون ‌تشكيل اولونموش رقصله باشا چاتميشدير. باكيدا ايكينجي «شرق گئجه‌سي» 1915‌ـ جي ايل مارس آيي‌نين 13 ـ ده «نيجات» جمعيّتي طرفيندن كئچيريلميشدير. اوزئييرحاجي‌بيگ اوفون «اَر و آرواد» موسيقيلي كُمِديياسيندان بير پرده گؤستريلميشدير. مشهور تارزن مشهدي زينال حقوئردي‌يئف «راهاب» كامانچاچي موسئس كونييانس «زمين ـ خاره»، ني چالان ميرزه‌عبدالّه ‌ايسه «راست» موغاميني چالميشدير.
اؤلمز صنعتكار حسين عربلينسكي هاملتين «اوْلوم يا اؤلوم» مونولوگونو سؤيله‌ميشدير. او گئجه‌ده همچنين عاشيق عابّاس قولو، آرتيست حسين قولو سارابسكي، قاراباغدان دعوت اولونموش مشهور مضحكه‌چي آبدال قاسيم ايشتيراك ائتميشلر.
باكيليلار«شرق گئجه‌لرينه» بؤيوك ماراق گؤسترديكلري اوچون «نيجات» جمعيّتي گئجه‌لرين ساييني آرتيريردي. همين گئجه‌لرين پروگرام و آفيشالاري اوّلجه‌دن قازئت‌لرده اعلان اولونوردو.
او دؤورده باكيدان سؤنرا شوشا، گنجه، شكي و تيفليس شهرينده ده «شرق گئجه‌لري» كئچيريليردي. (آيري ـ آيري صنعتكارلاردان دانيشاركن اونلارين بو گئجه‌لرده ايشتيراكيندان اطرافلي بحث‌ ائده‌جه‌ييك).

ايللر اؤتدوكجه «شرق كونسرتلري» موغامات كنسرتلري ايله عوض اولوندوغو كيمي «شرق گئجه‌لري» ده مضمونجا دييشيلمه‌يه باشلايير. «شرق گئجه‌لري‌نين» پروگرامي اوّللر «شرق كونسرتلريندن» موسيقيلي صحنه‌جيكلردن، تئاتر تاماشاسيندان و رقصلردن ترتيب  ائديليرديسه، آرتيق 20 ـ جي عصرين 20 ـ جي ايللريندن اعتباراً بو گئجه‌لر موعيّن بير صنعتكارين ياراديجيليغينا حصر اولونموش ادبي ـ موسيقيلي گئجه‌دن عيبارت اولاردي.
1925 ـ جي ايلده بؤيوك موغنّي بولبولون شوشادا تشكيل ائتديگي ادبي ـ موسيقيلي گئجه شرق پوئزياسي‌نين گونشي محمّد فيضولي‌نين پوئتيك ياراديجيليغينا حصر اولونموشدو. بوردا فيضولي‌نين شرفينه كُرلا ايفا اولونان بير ماهني‌دا سسلنميشدير. ماهني‌نين سؤزلري جابّارقارياغدي اوغلونون، موسيقي‌سي ايسه بولبولون ايدي.

فيضولي‌نين «شفاي وصل قدرين هيجر ايله بيمار اولاندان سوْر» رديفلي غزليني «شوشتر» موغامي اوسته جابّار قارياغدي اوغلو، «فيضولي تصنيف‌لريني» بولبول، شاعيرين سؤزلريندن عيبارت بير تورك تصنيفي ايسه تارزن مشهدي جميل اميروف ملاحتله اوخوموش و رغبتله قارشيلانميشدير. همين گئجه ايلك دفعه صحنه‌يه چيخان گؤزل سسلي ائل اوغلو ايسماعيل دا موفقيّت قازانميشدي. (او سونرالار گؤركملي اوپرا موغنّيسي اولموشدور). 

مشهور حكيم كريم بيگ مهمانداراف گئجه‌نين تشكيلاتچيلاريني تاماشاچيلار آديندان قيزغين تبريك ائتميش، ايفچيلارا درين مينّتدارليغيني بيلديرميشدير. بير چوخ كلاسيك خواننده‌لريميز گئنيش و رنگارنگ رپئرتوآرلا فردي كونسرتلر وئرميشلر. موسيقي تاريخيميزده ايلك دفعه صحنه‌يه چيخان و موستقيل كونسرت وئرن مشهور خواننده‌ميز ستّار اولموشدور.
20 ـ جي عصرين اوّللرينده ايسه موستقيل موغامات كونسرتي ايله جابّار قاراياغدي اوغلو، سونرالار سيّد شوشينسكي، بولبول و خان شوشينسكي چيخيش ائتميشلر. تارزنلردن 19 ـ جي عصرده ايلك دفعه صحنه‌ده سولو تارچالان، آذربايجان تاري‌نين آتاسي صاديقجان، 1907 ـ جي ايلده مشهدي زينال، 1913 ـ جي ايلده ايسه بالا مليك اوف پئتربورگ دا موستقيل كونسرت وئرميشدير.
شوبهه‌سيز كي، او دؤورلرده تاماشاچيلار قارشيسيندا فردي كونسرتله چيخيش ائتمك هر موسيقيچي هنري دئييلدي.
خواننده‌ليك صنعتيندن، اونون اينكشاف يولوندان بحث ائدركن ميلّي موسيقيچيلرين گرامافون واللاريني اونوتماق اولماز. كلاسيك خواننده‌لرين گؤزل سسلرين حيفظ ائديب ياشادان، «شاهيدليك ائدن» گرامافون واللاري ميثيلسيز ميلّي ثروتدير. معلوم اولدوغو كيمي خواننده‌لرين گؤزل سسلري‌نين گرامافون واللارينا يازيلماسي ايستر آذربايجان موسيقيسي‌نين تبليغينده، ايسترسه ده اونون دونيا شؤهرتي قازانماسيندا موستثنا رُول اويناميشدير. محض بونا گؤره ده بو مسئله‌نين قيسساجا دا اولسا تاريخي‌نين ايشيقلانديريلماسي، موسيقي، مدنّيتي ايرثيميزين اؤيره‌نيلمه‌سي باخيميندان بؤيوك اهميّت كسب ائدير.
گرامافون (يونانجا گراما = يازان، فون = سَس) سس يازان دئمكدير. بو آپاراتي ايلك دفعه 1887 ـ جي ايلده مشهور آلمان موهنديسي اِميل بِرلينئر (1929 -1851) ايجاد ائتميشدير. بيرينجي دفعه گرامافون والينا دونيا شؤهرتلي ايتاليان موغّنيسي اَنديكو كاروزونون سسي يازيلميشدير.
گرامافون واللاري‌نين ايستئحصالي روسيادا آوروپا اؤلكه‌لرينه نيسبتاً بير قدر گئج باشلاسادا، روس آرتيستلري خاريجي اؤلكه‌لره دعوت اولونار، سسلري گرامافون واللارينا يازيلاردي. 1897 ـ جي ايلده پتربورگ مارينا تئاتري‌نين آرتيستلري آلمانيانين هاتووئر شهرينه گئدرك اؤز سسلريني گرامافون واللارينا يازديرميشلار.
روس آرتيستلريندن سسيني ايلك دفعه والا يازديران مشهور موغنّي ايي.و. تارقاكوف اولموشدور.
1899 ـ جي ايلده اِميل بِرلينئر پتربورگدا سس يازما استوديياسي آچير و بير چوخ مشهور اوپرا آرتيستلري‌نين سسيني گرامافون واللارينا كؤچورور.
1901 ـ جي ايلده مشهور روس موغنّيسي فئودور شالياپين، سونرا ايسه ل.سوبينوف، ن.ن و م.ايي فيگينر (اَر ـ آرواد) سسلريني گرامافون واللارينا يازديريرلار. اينگيلتره‌نين «گرامافون» سهمدارلار جمعيّتي 1902 ـ جي ايلده روسيادا ايلك دفعه گرامافون واللاري فابريكي آچير. همين جمعيّتين وارشاوا، ريگا، پتربورگ، ماسكوا، كييئف و تيفليس شهرلرينده باش ايداره‌لري ياراديلير. نهايت 1906 ـ جي ايلده «گرامافون» جمعيّتي‌نين ريگا شهرينده كي شؤعبه‌سي مشهور قافقاز موغّنيلري‌نين سسلريني واللارا كؤچورمك اوچون اونلاري ريگايا دعوت ائدير. شرق تاريخينده ايلك دفعه سسيني گرامافون والينا يازديران جابّار قارغدي اوغلو اولموشدور. بو ايلك واللار بير اوزلو، كيچيك حجملي اولماقلا ديسكينين ديامتري 200 م.م ايدي. جابّار قارياغدي اوغلوندان سونرا شكيلي علسگر، سيّد مير بابايف، تارزن مددي جاني بيگ اوف، كامانچاچي آوانئس گرامافون چاليب ـ اوخوموشلار.
1907 ـ جي ايلده فرانسانين «پاته» قارداشلاري شركتي‌نين بوراخديغي واللارين ديامتري اوّللر 6 cm، سونرالار ايسه 12 ـ 15 و 18 cm، داها سونرالار ايسه حتي 50 سانتيمتره چاتميشدير.
بو واللار دا اوّللر بير اوزلو اولماقلا، اورتادان كنارا اوخونوردو. بو واللار اؤزوده ايينه ايله يوخ، آلماس ايله اوخوناردي. «پاته» فيرماسي قافقاز موغّنيلريندن ده ايلك دفعه جابّار قارياغدي اوغلونو و مشهور ايران موغّنيسي قمر الملوك خانيمي دعوت ائتميشدي. بونلاردان سونرا كئچه‌چي اوغلو محمّد، مشهدي ممّد فرضعلي‌يئف، داوود صفيياروف، همين شركتين فيرمالاريندا سسلريني والا يازديرميشلار.
بوتون بو موغنّيلري تاردا قوربان پيريموف، كامانچادا ساشا اوگانئزاشويلي موشاييعت ائتميشدي. او زامان خيردا والين قيمتي قيزيل پول ايله 1 بير مانات 30 قپيك، ايري والين قيمتي ايسه 3 مانات 50 قپيك ايدي.
1910 ـ جي ايلده اينگيلتره‌نين «گرامافون» جمعيّتي بير گروپ قافقاز موسيقيچيلريني ريگا شهرينه دعوت ائديب اونلارين سسلريني والا كؤچورور. آرتيق بو دؤورده گرامافون واللاري ايكي اوزلو بوراخيليردي، او زامان آذربايجان موسيقيچيلريندن مالي بيگلي حميد و عسگر قارداشلاري، مجيد بهبودوف، سيّد مير بابايئف، كربلايي لطيف علي‌يئف و باشقالاري چاليب اوخوموشلار.

1912 ـ جي ايلده ايسه آلمانيانين «اسپورت ركورد» آكسييونئر شركتي جابّار قارياغدي اوغلونو، كئچه‌چي اوغلو محّمدي، مشهدي ممّد فرضعلي‌يئفي، داوود صفيياروف، قوربان پيريموف و ساشا اوگانئزاشويليني وارشاوا شهرينه دعوت ائتميشدي. «اسپورت ركورد» شركتي گرامافون واللارينا يازيلماغا دعوت اولونان موسيقيچي واللاري‌نين كاتالوگونو آيريجا كيتابچا شكيلينده مينلرجه تيراژلا چاپ ائتديريب بوتون روسيا اراضيسينده، حتّا شرق اؤلكه‌لرينده يايميشدي. كيتابچادا موسيقچيلرين شكيلي، آدي، فاميلياسي، دوغولدوغو يئر، رپئرتوآري و واللارين نومره‌لري گؤستريلميشدير. شركتين‌ بوراخديغي بوتون كاتالوگ كيتابچالاردا اَن اوّل جابّارين فوتو شكيلي وئريلميش و شكيلين آلتيندا يازيلميشدي:
«جابّار‌‌‌قارياغدي ‌اوغلو (مشهور تئنور شوشالي)». كيتابچانين اوستونده ايسه شركتين اِمبلئمي، اِمبلئيين اورتاسيندا تار، كامان، قاوال شكلي، آشاغيسيندا ايسه قارياغدي اوغلو جابّار قارياغدي اوغلونون ايجازه‌سي و ضمانتي اولمادان هئچ بير موسيقيچي‌نين سسي گرامافون والينا يازيلمازدي. شركتين بوراخديغي واللارين قيمتي قيزيل پوللا 1 مانات 50 قپيك اولدوغو حالدا، جابّارين واللاري‌نين قيمتي ايسه 2 مانات ايدي. بو حؤرمت و اوستونلوك هئچ ده تصادفي دئييلدي. چونكي آذربايجان موسيقي تاريخينده هئچ كس جابّار قارياغدي اوغلو قدر ميلّي موسيقييه هر طرفلي خيدمت گؤسترمه‌ميشدير. بولبول: «جابّاري هئچ كس ايله موقايسه ائتمك اولماز، آذربايجان موسيقيچيلري وارشاوادا گرامافون واللارينا 97 موغام، تصنيف، ماهني و خُور (كُر) و اويون هاوالاري چاليب اوخوموشلار. كوتله‌وي تيراژلارلا بوراخيلان گرامافون واللاري دونيانين هر يئرينه ياييلميشدير. يازيليشي تئخنيكي جهتدن چوخ چتينليكله باشا گليردي. بونا گؤره ده موسيقيچيدن سون درجه يوكسك ايفاچيليق مهارتي طلب اولونوردو. چونكي مجليس ده ايكي ـ اوچ ساعات عرضينده اوخونان بير موغامي اوچ دقيقه‌ليك وال اوچون اوخوماق و دينله‌ييجي‌ده آز ـ چوخ تصوّور ياراتماق هئچ ده آسان دئييلدي. چوخ غريبه‌دير كي، اوچ دقيقه‌يه موغام اوخويان موغّني موغامين آراسيندا يئري گلديكده تصنيفدن ده ايستيفاده ائديردي.

بو موغّنيلرين سون درجه يوكسك ايفاچيليق مهارتينه ماليك اولمالارينا بير داها جانلي ثوبوت ايدي. سسيني والا يازديران خواننده‌لرين هر بيري بو و يا ديگر موغام و ماهني ايفاچيليغيندا غيرعادي اوستاليق گؤسترميشلر. اونلارين هاميسي آذربايجان موسيقيسيني بوتون طراوتي ايله دينله‌ييجييه چاتديرماغا چاليشميشلار. خواننده‌لر ايچه‌ريسينده جابّار قارياغدي اوغلونون عظمتلي سسي، شاقراق زنگوله‌لري غيرعادي گوشه خوانليغي اينساني ريقّته گتيرير. او زيلده اوخودوغو موغاملاردا غزلين سؤزلريني آيدين و سليس تلفّوظ ائتمكله حئيرت دوغورور. اونون گرامافون والينا زيلدن اوخودوغو غزل «منصوريّه»ده آچيق ـ آشكار ائشيديلر: 

عادت بونادي آي يئرينه گون گئجه گلمز

بوش سؤزدور دئيرلر، كي نيگاريم گئجه گلمز

گـر جذبة عشق اولماسا گلــسه وئـجه گلمز

(غزل مشهور قاراباغ شاعيري ابرااهيم طاهيرينيدير.)

«اسپورت ركورد» شركتي‌نين بوراخديغي واللار ايچه‌ريسينده خواننده مشهدي ممّد فرضعلي‌يئفين اوخودوغو «چهارگاه» «بيات عجم» خوصوصاً «شوشتر» موغاملاريني، «آخشام اولدو» «قاراباغدا بير دنه‌سن» «عايشه» تصنيفلريني، كئچه‌چي اوغلو محمّد ايسه «بيات قاجاري» «شيكستة فارسي» و «چوبان بياتي» غيرعادي بير اوستاليقلا اوخوموشلار. همين واللاردا قوربان پيريموفون و ساشا اوگانئزاشويلي‌نين موشاييعت مهارتلري و بير چوخ موغاملاري دا دينله‌ييجيني حئيران ائدير. سازنده دسته‌لري‌نين والا يازديرديغي «واغزالي» «ميرزه‌يي» «تركمه» «عسگره‌ني» «اوزون دره» كيمي اويون هاوالاري خواننده‌لرين «گوله ـ گوله» «عشق ـ آتشي» «وطن شرقيسي» «من بير توركم» «تئللو» و باشقا خالق ماهنيلاريني بيرليكده، خورلا (كُر) اوخومالاري بوگون بيزيم اوچون عوضسيز اينجيلردير.
آذربايجان موسيقيچيلري‌نين گرامافون واللاري‌نين كوتله‌وي «تيفون» «اسپورت ركورد» و «پاته» قارداشلاري فيرماسي‌نين ريگا، ماسكوا، وارشاوا، پتربورگ، كيئف، تيفليس و باكي شهرلرينده داييمي شؤعبه‌لري آچيلميشدي. بوندان علاوه 1913 ـ1914 ـ جي ايللر روسيادا «كونسرت ركورد» «اكسترافون» «پريمر ركورد» «مونارخ ركورد» «گرامافون ركورد» شركتلري فعاليّته باشلاميشدي. بوتون بو شركتلرين قافقاز اوزره يگانه موكلّي شوشالي آ.ت.كايتاساكف ايدي. شوبهه‌سيز قافقاز موسيقيچيلري‌نين سسلري‌نين گرامافون واللارينا يازيليشيندا آ.ت.كايتساكوفون خيلي رولو اولموشدور. 1913 ـ جي ايلده «اكسترافون» آكسيونئر شركتي موغنّيلردن سيّد شوشينسكيني، شكيلي علسگري، كئچه‌چي اوغلو محمّدي، ممّد قولو شوشينسكيني، مالي بيگلي جومشودو، ايسلام عبدالله يئفي، تارزنلردن بالا اوغلو گريكورو، آرسن ياراميشئوي، تئووس بالايانسي، بالا مليك اوفو، كامانچا چالانلاردان سئوي، روبن قاراخانوفو، موسس كونيانسي، مشهور بالابانچي حسن علي‌يئفي و بير چوخ باشقا موسيقيچيلري كيئف شهرينه دعوت ائديب سسلريني و چالغيلاريني والا يازميشدير.
«اكسترافون» شركتي‌نين بوراخديغي واللار ايچه‌ريسينده سيّد شوشينسكي‌نين اوخوماغي، تارزن آرسن ياراميشئوين چالغيسي خوصوصيله بالابانچي حسنين ويرتواز ايفاچيليق مهارتي داها جلب ائديجي و قيمتليدير. او دؤورده مطبوعاتين يازديغينا گؤره بو اوچ صنعتكارين واللارينا طلبات داها چوخ اولموشدور.
آذربايجان موسيقيچيلري‌نين اينقلابدان اوّل سُونونجو واللاريني 1914 ـ جي ايلده «اسپورت ركورد» شركتي تيفليس شهرينده بوراخميشدير. اوّللر اولدوغو كيمي، شركت يئنه ده قافقاز موسيقيچيلريني رپئرتوآر و فوتو شكيللريندن عيبارت كيتابچالار بوراخميشدير.
بو كاتالوگ كيتابلار باكي «اروج اوف قارداشلاري‌نين» مطبعه‌سينده نفيس شكيلده چاپ ائديليب دينله‌ييجي «آليجيلارا» پولسوز پايلاميشدير. باشقا شهرلرده ياشانلار پُست واسيطه‌سيله باكييا كاتيساكوفون ماغازاسينا سيفاريشلر گؤندريب ايسته‌ديكلري صنعتكارين واللاريني الده ائده بيلرلر. او زامان باكيدان تيفليس شهرينه جابّار قارياغدي اوغلو، شكيلي علسگر، سه‌گاه ايسلام، «زابول» موغامي‌نين تكرار اولونماز ايفاچيسي زابئل قاسيم، مشهور قاراباغ عاشيغي عابّاس قولو (اؤز دسته‌سي هاشم، حيدر و خانلار ايله)، خواننده اكبر خاموش اوغلو و آذربايجان تئاتري‌نين گؤركملي خادمي حاج آغا عابّاس اوف دعوت ائديلميشدير. بوندان علاوه، شركت ذوالفقار بيگ حاجي‌بيگ اوفون « ائوليليگين سوباي» و «اللي ياشيندا جاوان» اوپرئتتالاريني دا گرامافون والينا كؤچورموشدور. «اسپورت ركورد» شركتي هميشه اولدوغو كيمي بو دفعه ده خواننده‌لري موشاييعت ائتمك، هم ده اويون هاوالاريني چالماق اوچون قوربان پيريموفو «ساشا اوگانئزاشويليني دعوت ائتميشدي. بو ايسه تصادفي دئييلدير. اليميزده اولان گرامافون واللاري ثوبوت ائديب كي، هر ايكي صنعتكارين چالغيسي حئيرت آميز اولموشدور. شكيلي علسگر «اكسترافون» شركتينده «راهابي» تئووس و موسس ايله همين موغامي «اسپورت ركورد» شركتينده ايسه قوربان و ساشانين موشاييعتيله اوخوموشدور. هر ايكي والا قولاق آساندا علسگرين قوربان و ساشانين موشاييعت ايله اوخودوغو «راهاب» داها روان، داها اويناق و شيرين سسلنديگي‌نين شاهيدي اولوروق. «سه‌گاه» اوخوماقدا بوتون شرقده مشهور اولان ايسلام عبدالله‌يئفي «پريمر ركورد»دا تارزن شيرين آخونداوف و كامانچاچي لئون كاراخانوفلا، «اسپورت ركورد» شركتينده ايسه قوربان و ساشانين موشاييعت ايله «سه گاه» اوخوموشدور. شوبهه‌سيز كي، بونلارين آراسيندا فرق واردير. معلوم اولدوغو كيمي خواننده‌ني اوخودان تارزندير، موغامين عؤهده‌سيندن خواننده‌نين موفّقيّتله كلمه‌سينده تار و كامانچا چالاندان چوخ شئي آسيليدير.
«اسپورت ركورد» شركتي‌نين تيفليس ده بوراخديغي گرامافون واللاري ايچه‌ريسينده مشهور كُميك حاج آغا عابّاس اوفون گرامافون واللارينا طلبات داها چوخ ايدي. بئله كي، آكتيورن بؤيوك مهارتله ياراتديغي خداوئردي، حاجي قنبر، خوصوصيله قيدي كيروه اوبرازتاري‌نين گرامافون واللاريندا سسلنمه‌سي نادير حادثه ايدي. بو سون درجه قيمتلي واللار اَل ـ اَل گزردي.

بعضي سببلره گؤره او واختلار بير چوخ موغنّيلر سسلريني گرامافون واللارينا يازديرا بيلمه‌ميش، بير چوخلاري ايسه سسلريني و چالغيلاريني والا يازديرماقدان ايمتناع ائتميشلر. او زامان اَن مشهور خواننده‌لردن ساييلان عبدالباقي زولال اوف (بولبول جان)، موسا شوشينسكي، تارزن مشهدي زينال و مشهور قارمونچو ابوطالب كربلايي مختار اوغلو و عاشيق نجف قولو «اسپورت ركورد» شركتي طرفيندن دفعه‌لرله تيفليس شهرينه دعوت اولونسالاردا تأسف كي، گرامافون واللارينا يازيلماقدان بويون قاچيرميشلار. اونلار اؤزلرينه اولان بؤيوك ماراغين آزالماسيندان، پرستشكارلارين ايتيرمه‌سيندن احتياط ائتميشلر. حتّا تارزن مشهدي زينالدان بو خيرخواه، فايدالي ايشدن ايمتناع ائتمه‌سي‌نين سببيني سوروشدوقدا دئميشدير:
ـ اگر منيم چالغيم واللاردا سسلنسه، اوندا هر ائودن بير مشهدي زينال چيخار.
اوكتبر اينقلابي‌نين غلبه‌سيندن ايكي ايل سونرا گرامافون واللاري‌نين استحصالي ميلّيلشدي. 1922 ـ 1925 ـ جي ايللرد سس يازان فاربكلر ياراديلدي. اوتوزونجو ايللرده ايسه يئني سس يازما مؤسسه‌لري آچيلدي. نهايت، 1938 ـ جي ايلده ماسكوا شهرينه دعوت اولونان 30 ميلّتين اَن قاباقجيل موسيقي ايفاچيلاري‌نين سسلري و چالغيلاري گرامافون واللارينا (35 ميلون تيراژلار) يازيلدي.

مشهور موغام اوستاسي زولفو آدي گؤزل اوفون، جهان طاليشينسكايانين، ياور كلانترلي‌نين، ثريّا قاجارين واللاري اَل ـ اَل گزيردي. مشهور تارزنلردن قوربان پيريموفون چالديغي «چوپان باياتي» خوصوصيله ساقومون سئيرانوفون ايفا ائتديگي «سه‌گاه» و قارمونچو كور احدين گرامافون واللاريني الده ائتمك سعادت ايدي.
حكيم آ.اييوآنئسيانين رهبرليك ائتديگي «بيرينجي شرق اوركستري‌نين» ايفاسيندا چالينان «چهارگاه» و «بايات شيراز» موغاملاري‌نين واللاري بوتون قافقازدا، ياخين و اورتا شرق اؤلكه‌لرينده سس سالميشدي.
بو واللار اَن قيمتلي ثروت كيمي دينله‌ييجيلرين ائولريني بزه‌يير كؤنوللريني اوخشاييردي. گؤروندويو كيمي، آذربايجان موسيقيسي‌نين اَن اساس ساحه‌لريندن بيري اولان خواننده‌ليك صنعتي موركّب اينكيشاف يولو كئچميشدير. تأسف كي، موسيقي مدنيّتيميزين تاريخينده موستثنا خيدمتلري اولان خواننده‌لر حاقّيندا يازيلي ادبيّات اولدوقجا آزدير. دوغرودور سون 20 ـ 30 ايلده خواننده صنعتي و اونون بير سيرا گؤركملي نوماينده‌لري حاقّيندا علمي مونوگرافيالار ،آيري ـ آيري تدقيقات اثرلري مئيدانا چيخميشدير.

لاكين بوراسيني دا گيزلتمك اولماز كي، بوتون بونلار قديم تاريخه ماليك اولان موسيقي مدنيّتيميز حاقّيندا تام تصوّور يارادا بيلمير.

آيري ـ آيري خواننده و موسيقيلريميزين ياراديجيليق فعّاليّتيني طرفلي اؤيره‌نمه‌دن طبيعيديركي، ميلّي موسيقي تاريخيني ياراتماق اولماز.

«حاجي حوسو»
گؤزل ياي گونلريندن بيري ايدي. ماسكوانين گئنيش و ياراشيقلي سالونلاريندان بيرينده شوشا ساكيني جامهاروف ايوان اؤز اوغلو اوچون توي مجليسي دوزه‌لتميشدي. قوناقلارين اكثريّتي قاراباغدان ايدي.

مجليس باشيندا موسيقي اوچلويو اَيلَشميشدي. خواننده اوخويوردو. اونون ملاحتلي سسيندن خوشلانان ‌قوناقلار يئر به يئردن «قاراباغ شيكسته‌سي» اوخوماسيني خواهيش ائديرديلر. مشهور تارزن بالا اوغلو گريكور، كامانچاچي آوانئسه سيملري كؤكلَمَه‌يي ايشاره ائتدي. خواننده جوشا گلدي:

من عاشيقم قاراباغ

قارا سالخيم، قاراباغ

عالم جنّته دؤنسه

ياددان چيخماز قاراباغ
بو كيتابدا آذربايجان موسيقي‌ مدنيّتي‌نين اَن فعّال و اَن ماراقلي ساحه‌لريندن بيري اولان خالق موسيقيچيلري حاقّيندا اطرافلي صؤحبت آچيلير.

كيتابدا آذربايجانين ووكال، ايسترسه ده چالغي موسيقيسي‌نين تاريخينده گؤركملي رول اويناميش اللي بير (51) مشهور موسيقيچي‌نين حياتي و موسيقي فعّاليّتي آرشيو سندلري و نادير شكيللر اَساسيندا ايشيقلانديريلير. بوندان علاوه آذربايجاندا ايلك «سازنده دسته‌لري و آنسامبللاري» «شرق كونسرتلري» و «شرق گئجه‌لري» عيني زاماندا اوپرا تئاتريميزين تاريخي حاقّيندا قيمتلي معلوماتلار وئريلير.

روس، لهستان، فرانسه، آلمان، فارس و تورك اينجه‌صنعتي خاديملري‌نين، موسيقي‌شوناسلارين، يازيچي و تدقيقاتچي عاليملرين آذربايجان خالق موسيقيچيلري حاقّيندا قيمتلي خاطيره، مقاله و رأيلريندن ده يئري گلديكجه ايستيفاده اولونموشدور. كيتاب موسيقي تاريخيميزين ايكي عصرليك دؤورونو احاطه ائدير. فريدون شوشينسكي‌نين «آذربايجان خالق موسيقيچيلري» كتابي زنگين موسيقيميزين تاريخي ايله ماراقلانان گئنيش اوخوجو كوتله‌سينه و موسيقي ايجتيماعيّتيميزه قيمتلي هديه‌دير.

ميثيلسيز خزينه:
گؤركملي موسيقي تدقيقاتچي فريدون شوشينسكي «آذربايجان خالق موسيقيچيلري» آدلي سامباللي اثرينده آذربايجان خالقي‌نين معنوي خزينه‌سي‌نين اَن ماراقلي فعّال ساحه‌لريندن بيرينه توخونولور. كيتابدا خالق موسيقيسي و اونون تانينميش نوماينده‌لري حاقّيندا ايلك دفعه اطرافلي معلومات وئريلير.

معلوم اولدوغو كيمي آذربايجان موسيقي مدنيّتي‌نين و خالق اينجه‌صنعتي‌نين چوخ اثرليك عنعنه‌لري واردير. گؤركملي اينجه‌صنعت اوستادلاري، خالق چالغي آلتلرينده چالانلار، خوصوصيله خالق خواننده‌لري بو عنعنه‌لري نسيلدن نسيله ياشاداراق بؤيوك و زنگين بير ايرث ياراتميشلار. كلاسيك خواننده‌لرين تجروبه و ايرثيني نوت و سس يازما سايه‌سينده اؤيره‌نمك ايسه يالنيز بيزيم عصرده مومكون اولموشدور.

بونا باخماياراق سون زامانلارادك خالق ايچه‌ريسيندن چيخان گؤركملي موسيقيچيلرين نه اينكي حيات و ياراديجيليغي، عيني زاماندا اونلارين ميلّي موسيقي مدنيّتيميزين اينكيشافيندا گؤسترديكلري بؤيوك خيدمتلري اؤيره‌نيلمه‌ميشدير. بير سيرا صنعتكارلارين آدي بئله اونودولموش، ايتيب باتميشدير. بو باخيمدان فريدون شوشينسكي‌نين آذربايجانين موسيقي تاريخينده يئني بير صحيفه آچان بو نادير كيتابيني ايلك قارانقوش آدلانديرماقلا، اونون موستثنا اهميّتيني خوصوصي اولاراق قئيد ائتمه‌يه احتياج دويوروق.

بو قيمتلي و سون درجه مضمونلو كيتاب ايلك دفعه 1970 ـ جي ايلده باكيدا نشر اولونموشدور. هله او واخت اثرده 40 (قيرخ) صنعتكارين حيات و ياراديجيليغيندان بحث ائدن اوچئركلر، خواننده‌ليك صنعتي‌نين كئچميش تاريخي ايلك «سازنده دسته‌لري» «موسيقي مجليسلري» «شرق كونسرتلري» و «شرق گئجه‌لري» حاقّيندا معلومات وئريلميشدير. بَلليديركي، فريدون شوشينسكي‌نين «آذربايجان خالق موسيقيچيلري» كيتابي رئسپوبليكا موسيقي ايجتيماعيّتي و گئنيش اوخوجو كوتله‌سي طرفيندن محبّتله قارشيلانميشدير. بونو مطبوعات دا گؤركملي علم و اينجه‌صنعت خاديملري‌نين كيتاب حاقّيندا يازديقلاري قيمتلي رأيلر بير داها ثوبوت ائدير.
كيتابين مؤثّرليگيني و موسيقي‌شوناسليق باخيمندان اهميّتيني نظره آلان ماسكوانين «ساوتسكي كامپازيتور» نشرياتي همين كيتابي بير قدر ييغجام، هم ده نفيس شكيلده 1979ـ جي ايلده روس ديلينده چاپ ائتميشدير.

ايندي ايسه «يازيچي» نشريّاتي گئنيش اوخوجو كوتله‌سي‌نين طلباتيني نظره آلاراق فريدون شوشينسكي‌نين كيتابيني يئني نشر ائتميشدير. بو تقديره لاييق نجيب تشبّوثدور. كيتابين ايلك نشريندن 14 (اؤن دؤرد) ايل كئچميشدير. بو دؤور عرضينده مؤلف كيتاب اوزه‌رينده يئنيدن ايشله‌ميش، تكميللشديرميش، عيني زامان دا يئني تاپينتيلار اساسيندا اوچئركلرين سايييني آرتيرميشدير. كيتابين ايلك نشرينده 40 (قيرخ) موسيقيچيدن صؤحبت گئديرديسه، اوخوجولارا تقديم اولونان يئني نشرده اوچئركلرين صاييي (51) اللي بيره چاتميشدير. بورادا اوخوجو ايلك دفعه يئني، آچيلماميش صحيفه‌لرله تانيش اولاجاقدير. گؤروندويو كيمي، مولّيفين سون ايللر آپارديغي تدقيقات نتيجه‌سينده كيتابين «آذربايجاندا خواننده‌ليك صنعتي‌نين اينكيشافي تاريخيندن» بؤلمه‌سي، هم ده آيري ـ آيري صنعتكارلار حاقّيندا يازيلميش اؤچئركلر يئني آرشيو ماتئرياللاري اساسيندا بير داها ايشله‌نه‌رك زنگينلشديريلميشدير. يورولماز تدقيقاتچي‌نين الده ائتديگي يئني عكيسلر، شكيللر، آفيشا و كونسرت برنامه‌لري كيتابين قيمتيني، علمي مضمونونو آرتيرميشدير.

«آذربايجان خالق موسيقيچيلري» كيتابيندا تانينميش خواننده و چالغيچيلارا موغام اوستاسي اولان موسيقي‌شوناسلارا گئنيش يئر وئرميشدير. كيتاب (19) اون دوققوز عصرين گؤركملي خواننده‌سي «حاجي حوسودن» باشلاميش مشهور خواننده «خان شوشينسكي‌يه» قدر ياشاميش ائل صنعتكارلاري‌نين دئمك اولاركي، هاميسيني احاطه ائدير.  بو كلاسيك موسيقيچيلر، هر شئيدن اوّل، موغام ايفاچيلاري اولموشلار.

موغام هم بوتؤولوكده، هم ده آيريليقدا بديعي اوبرازلارين تصوّور و فلسفي ايدئيالاري‌نين بوتؤو بير دونياسي ديره بو اعجازكار عاليمي كوتله‌لره تانيتديران صنعتكارلار اَن اوّل خواننده‌لر و اونلاري موشاييعت ائدن ويوتوأوز چالغيچيلار اولموشلار. خواننده‌لر يالنيز كيشي اوچون يوكسك تئسسئتورلو قودرتلي سسه ماليك اولماقلا قالمير، اونلار هم ده زنگين خالق موسيقي عنعنه‌سي‌نين داوامچيلاري، موغام صنعتي ايفاچيليغي‌نين تجروبه‌لي و گؤزل بيليجيلري ايدي. موغامي ايمپروويزيا ايله باشلاماق ان اساس شرطلردندير. موغاملارين مئلوديك زنگينليگي، اعجازكارليغي و اينتوناسياسي هر خواننده‌نين فردي اوستاليغيندان و فانتازيياسيندان آسيليدير.

لاپ قديم زامانلاردان موغام شرق پوئزياسي‌نين يول يولداشي اولموشدور. بئله كي، موغام ايفا اولوناركن خواننده‌لر «نيظامي» «خاقاني» «نسيمي» «فضولي» كيمي قودرتلي صنعتكارلارين غزللريني اوخوموشلار. بونا گؤره ده موغام ايفاچيلاري عيني زاماندا شاعيرلرين ياراتديقلاري اؤلمز اثرلرين يورولماز تبليغاتچيلاري اولموشلار. موغام صنعتي آذربايجان موسيقي مدنيّتي‌نين، همچنين بوتون شرق خالقلاري‌نين، او جومله‌دن توركلرين، فارسلارين، عربلرين و هيندليلرين موسيقي مدنيّتي‌نين اينكيشافيندا بؤيوك رول اويناميشدير.

محض‌ بو باخيمدان ايلك آذربايجان ميلّي اوپرالاري‌نين «موغام اوپراسي» آدلانديريلماسي تصادفي دئيلدي.
ميلّي اوپرانين يارانماسيندا و اينكيشافيندا ميثيلسيز خيدمتلري اولان خواننده‌لرين فعّاليّتيندن بحث اولونماسي بو كيتابين علمي اهميّتيني خيلي آرتيرير. معلومدوركي، آذربايجان خالق موسيقيچيلري‌نين حياتي صنعتي و فعّاليّتي اطرافلي تدقيق اولونماميشدير. بو مسئله واختيله آذربايجان اوپرا موسيقيسي‌نين بانيسي اوزئير حاجي‌بيگ اوف چوخ جيدّي ناراحات ائديردي. او، هميشه آذربايجان بسته‌كارلاريني و موسيقي‌شوناسلاريني ميلّي موسيقي مدنيّتيني و خالقين ايچيندن چيخميش بؤيوك موسيقيچي ايمپروويزاتورلارين تجروبه و ايرثيني اؤيره‌نمه‌يه چاغيريردي. منجه كيتابين مولّيفي‌نين بو ايشه تحريك ائدن سببلردن بيري ده محض «اوزئير بيگين» وصيّتي اولموشدور. داهي بسته‌كارين آرزو و توصيه‌لريني نظره آلان فريدون شوشينسكي آذربايجان موسيقي مدنيّتي تاريخينده خواننده صنعتيني اؤيره‌نمك ساحه‌سينده ايلك اوغورلو آدديم آتميشدير. خالق موسيقيچيلري و اونلارين اؤلمز صنعتي حاقّيندا سامباللي مونوگرافيك اثر يازماق قرارينا گلن مولّيفين قارشيسيندا بؤيوك چتينليكلر دوروردو.
او، آرشيولرله جيدّي آختاريشلار آپارمالي، بير چوخ اؤلكه‌لرين اونلارجا شهر و كندلريني اويماق ـ اويماق گزمه‌لي ايدي. عين زاماندا قوجامان خواننده‌لرله، موسيقي هوسكارلاري و اينجه‌صنعت خاديملري ايله گؤروشوب خاطيره‌لر توپلامالي، دؤوري مطبوعاتي گؤزدن كئچيرمه‌لي ايدي. بوتون بونلار اوزون ايللر صبر و عينادلا، عذاب اذيّته قاتلاشماقلا، بؤيوك زحمتله باشا گله بيلردي. فريدون شوشينسكي بو ايشين عؤهده‌سيندن فداكارليقلا گلدي. تصادفي دئييل كي، اونو موسيقي مدنيّتيميزين تاريخي اؤيره‌نن ايلك تدقيقاتچي آدلانديريرلار. چونكي فريدون شوشينسكي‌يه قدر بو ساحه‌ده هئچ كس خوصوصي تدقيقات آپارماميشدير. «زاقافقازييانين» گؤركملي خالق موسيقيچيلري‌نين حياتي، فعّاليّتي و صنعتي حاقّيندا «ايتيب باتميش» ماترياللاري توپلاييب سيستملشديرن گؤركملي موسيقي‌شوناس ـ يازيچي و فداكار تدقيقاتچي عاليم فريدون شوشينسكي قيمتلي كيتابي ايله موسيقي ايجتيماعيّتي‌نين سئوينديرميشدير.

كيتابين هر صحيفه‌سينده اوخوجو يئنيليكله اوزله‌شير. موغام صنعتي‌نين كوريفئي، كلاسيك موسيقيچيلر گؤز اؤنونده جانلانير. بوتون بونلار بؤيوك زحمتين، ايگيرمي ايلليك آختاريشلارين محصولودور. كيتابدا وئريلن نادير ماترياللار، سندلر اؤلكه‌ميزين، ايسترسه ده، خارجي مملكتلرين مركزي كيتابخانلاريندان و آرشيولريندن توپلانميشدير. مولّيف زاقافقازييادا، اورتا آسيا و روسيادا نشر اولونان بوتون قازئت و ژورناللاري نظردن كئچيرميش، حتّا ايران و توركيّه دؤوري مطبوعاتيني آراشديرميشدير. بونونلا ياناشي (300) اوچ يوزه قدر نادير گرامافون واللاري توپلاميشدير. «اكسترافون» «اسپورت ركورد» و «گرامافون» آكسيونر جمعيّتلري طرفيندن بوراخيلميش واللار اون دوققوزونجو عصرين آخيرلاري، ايگيرمينجي عصرين اوّللرينده ياشاميش قافقاز موسيقيچيلري‌نين سسي و چالغيسي حاقّيندا موعيّن تصوّور يارادير. بو كيتابي يازماق اوچون مؤلف يالنيز آرشيولردن ماتريال توپلاماقلا كيفايتلنمه‌ميش، خالق موسيقيچيلري‌نين ياشاديغي يئرلري ائل ـ ائل، اوبا ـ اوبا گزميش، اونلارين ساغ قالميش قوهوملاري ايله، اوزون عؤمورلو آغ ساققاللارلا گؤروشوب صؤحبت ائتميش، اونلارين خاطيره‌لريني دينله‌ميشدير. بو معنالا فريدون شوشينسكي‌نين زحمتيني، سؤزون حقيقي معناسيندا قيمتلنديرمك ده چوخ چتيندير.

گرگين آختاريشلارين بهره‌سي اولان نادير وشكيللر كيتابدا وئريلين اوچئوكلري تاماملايير. اونلارين علمي باخيمدان قيمتيني داهادا آرتيرير. فريدون شوشينسكي‌نين كيتابيني اوخويانلار گؤركملي موغام ايفاچيلاري‌نين ترجومه حالي و ياراديجيليق طالعي ايله تانيش اولماقلا ياناشي آذربايجان موسيقي مدنيّتي‌نين تاريخي اينكيشاف يولونو ايزله‌مه‌يه ايمكان تاپيرلار. يازيچي كيتابيندا بو باره ده آيريجا دانيشير.

مشهور فرانسه رومانچيسي «الكساندر دومانين» آذربايجانين «شاماخي» شهرينه گليشي و اونون يئرلي موسيقيچيلرله تانيشليغي، عيني زاماندا دونيا شؤهرتلي يازيچي «ژول ورنين» خواننده «ستّار» حاقّيندا مولاحيظه‌لري، اون دوققوزونجو عصرين ايستعدادلي گوروجو شاعيري «نيكولاز باراتيشويلي‌‌نين» ايكي آذربايجان خواننده‌سي «ستّار» و «جعفر»له دوستلوغو، روس شاعيري «ياكوف پولونسكي‌نين» آذربايجان خواننده‌سي‌نين شرفينه يازديغي «ستّار» و «سرگئي يئسئنينين» «جابّار قارياغدي اوغلونا» حصر ائتديگي شعرلري، مشهور تورك موسيقي‌شوناسي «رائوف‌يئكته‌بيگين» مشهدي جميله ايستامبول دا گؤروشلري و جابّار قارياغدي اوغلونون بؤيوك «شالياپين»له دوستلوغوندان بحث ائدن صحيفه‌لرده اوخوجونون نظر ـ ديقّتيني جلب ائده‌جكدير. فريدون شوشينسكي‌نين كيتابيندا اوخوجولار آذربايجاندا، ائله‌جه‌ده زاقافقازيانين ديگر رئسپوبليكالاريندا موسيقيلي تئاتر صنعتي‌نين اينكيشاف يولو حاقّيندا، «تيفليس» ده، «شوشا» و «باكي» دا وئريلميش ايلك «شرق كونسرتلري» باره ده زنگين و ماراقلي فاكتلارلادا قارشيلاشاجاقلار. بو كيتابين مئيدانا گلمه‌سي‌نين موهوم چتينليكلريندن بيري ده حاقّيندا اوچئرك يازيلميش گؤركملي ايفاچيلارين بؤيوك اكثريّتي‌نين تخميناً عيني دؤورده، عيني اجتماعي ـ سياسي شرايط ده ياشاماسي، ايستعداد و قابليّتجه ياخينليغي اولموشدور. اونا گؤره ده هر بير صنعتكارين فردي ياراديجيليق ايمكانلاريني اؤزونه مخصوص جهتلريني آييرماق صاف ـ چوروك ائتمك ايفاچيليق مانئراسيني آيدينلاشديرماق، البتّه، هئچ ده آسان دئييلدي. بو موسيقي‌شوناسدان هر بير صنعتكارين پورترئتيني ياراتماق اوچون رنگارنگليك روحو گوجلودور. بورادا زاقافقازيا خالقلاري‌نين ياراديجيليق علاقه‌لرينه توخونولموشدور. گؤروندويو كيمي اون دوققوزونجو (19) عصرده گؤركملي آذربايجان خواننده‌لري ارمني و گورجو موسيقيچيلري ايله سيخ امكداشليق ائتميشلر. زنگين آرشيو ماترياللاري و نادير و شكيللرده فيكريميزي تصديق ائدير. شوبهه يوخدور كي فريدون شوشينسكي بو نادير كيتابي بؤيوك ماراقلا اوخوناجاق، گئنيش اوخوجو كوتله‌سي‌نين درين رغبتيني قازاناجاقدير.
آذربايجان خواننده‌ليك صنعتي‌نين اينكيشافي تاريخيندن:
دونيانين ان قديم و مدني خالقلاريندان اولان آذربايجان خالقي اؤزونون تاريخي، مادّي ـ مدنيّت آبيده‌لري، زنگين ادبيّاتي، اينجه‌صنعتي و موسيقي مدنيّتي ايله حاقلي اولاراق، فخر ائدير. بو نجيب، حسّاس قلبلي خالقين وطني اودلار يوردو، هم ده سئحركار موسيقي دياري كيمي مشهوردور. موسيقي شن گونلرده، بايراملاردا، ايسترسه ده آغير و ايضطيرابلي و اختلاردا بئله خالقا معنوي داياق اولموشدور. چونكي آذربايجان موسيقيسي گله‌جه‌يه بؤيوك اينام حيسّي، نيك بينليك، اينساني جسور، موباريز اولماغا روحلانديران موتيولرله دولودور. بونا گؤره‌دير كي، عصرلردن بري آذربايجانين موسيقي ياراديجيلاري و خواننده‌لري ميلّي بايراملاردا، توي مراسيملرينده ميثيلسيز چيخيشلاري ايله گئنيش كوتله‌لرين رغبتيني قازانميشدير. آذربايجان موسيقيسي اؤز ميلّي زميني اوزه‌رينده يوكسلميشدير.
بونونلا ياناشي، آذربايجان موسيقيسي قاباقجيل دونيا مدنيّتي‌نين گؤزل عنعنه‌لريندن ده موعيّن درجه تأثيرلنميش، داهادا اينكيشاف ائديب موعاصير سويّه‌يه چاتميشدير. شوبهه‌سيز دئمك اولاركي، دونيانين موترّقي موسيقي مدنيّتي خزينه‌سيني اؤز نادير اينجيلري ايله زنگينلشديرن آذربايجان موسيقيسي‌نين اينكيشافيندا خالق موسيقيسي ياراديجيلاري‌نين، عئيني زاماندا خواننده‌لري‌نين بؤيوك خيدمتلري اولموشدور. خواننده‌لر خالقين معنوي عالمي‌نين، ذكاسي‌نين، آرزو ايسته‌يي‌نين ايفاده‌سي اولان خالق موسيقيسي‌نين تبليغ ائتميش، ياشاتميش و قوْرويوب ساخلاميشلار. خواننده‌ليك صنعتي‌نين اينكيشافي موغام موسيقيسي ايله سيخ علاقه‌داردير. اصل خالق ياراديجيليغيندان عيبارت اولان بو موسيقي عصرلر بويو شيفاهي حالدا نسيلدن نسيله كئچرك بؤيوك و زنگين ايرث ياراتميشدير. خواننده‌لر طرفيندن ايفا اولونان موغاملار موسيقيميزين ژانرلاري ايچريسينده اَن اساسي و اهميّتلي يئرلردن بيريني توتور. 
خالق دوهاسي‌نين اَن پارلاق ياراديجيليق محصولو موغاملاردير. موغامات موسيقيميزين تَمَل داشي، اونون بونؤوره‌سي، اونون داياق ستونودور. عصرلردن بري خالقيميزين ياراتديغي ماهنيلار، تصنيفلر و اويون هاوالاري موغامات اوزه‌رينده يارانميشدير.

اؤز تاريخي اعتيباريله قديم كئچميشله باغلي اولان موغاماتين هارادا، نه واخت و كيم طرفيندن ياراديليغيني كونسرت شكيلده دئمك چوخ چتيندير. چونكي موغام موسيقيسي تكجه بير خالقين دئييل، بير سيرا خالقلارين، داها دوغروسو، ياخين و اورتا شرق، آفريقا و آسيا قيطعه‌سي خالقلاري‌نين مدنيّتينه داخيلدير. بونا گؤره ده اونون تاريخيني دقيقلشديرمك، منشأ حاقّيندا هله‌ليك قطعي فيكير سؤيله‌مك او قدر ده آسان دئييلدير. بعضي موغاملار موعّين يئرلرين، شهرلرين آديني داشيسادا، يئنه اونلارين تاريخي سؤيلمك چتيندير.

موغاملار آذربايجان خالقي‌نين دا معيشتينه مؤحكم داخيل اولموش اونون حياتي، روحي عالمي، معنوي طلبلري ايله سيخ باغليدير.

سون درجه اوريژينال اولان بو موسيقي اؤزونه مخصوص تكرار ائديلمز خوصوصيّتلره ماليكدير. موغامات، قئيد ائتديگيميز كيمي، عصرلر بويو بؤيوك بير جوغرافي اراضيده ياشاميش بير سيرا خالقلارين ان چوخ سئوديگي موسيقي اولموشدور. تورك، فارس، عرب، هيند و باشقا خالقلارين موسيقيسي‌نين اينكيشافيندا موغامات حلّ ائديجي رول اويناميشدير. لاكين موغاملارين مئيدانا گلمه‌سي، تشكّولو و اينكيشاف پروسسي هر اؤلكه‌ده اسپئسيفيك ميلّي خوصوصيّت و جيزگيلر كسب ائتميشدير. آذربايجان موغاملاري دا تاريخ بويو اؤزونه مخصوص اينكيشاف پروسسينده ايجتيماعي ـ سياسي حاديثه‌لرين تأثيري آلتيندا تكميللشميش موعاصير فورمايا دوشموشدور. عيني زاماندا موغاماتدا هر بير تاريخي دؤورون، زامانين گرديشين اؤز مؤهورو، عكس صداسي تجسّومونو تاپميشدير. موسيقي عالمينده اؤز آهنگلري، رنگلري و ايفاچيليق يوللاري ايله فرقله‌نن آذربايجان موغاملاري زحمتكش خالقين حيات فلسفه‌سي، اونون آرزو و دوشونجه‌لري ايله سيخ باغلي اولموشدور. آكادميك «ميرزه ابراهيموفون» قئيد ائتديگي كيمي، موغامات عصرلر بويو يارانميش كاميل، بيتگين موسيقيدير. درين فلسفي مضمونا ماليكدير، ائموسيونالدير، احتيراسليدير. اينسانين روحي وضعيّتيني، احوالي ـ روحيّه‌سيني دويغولاريني ايفاده ائدير.

اونودا اينكار ائتمك اولماز كي، موغامات زامان كئچديكجه آذربايجان خواننده‌لري‌نين ذؤوقو و ايفاچيليق مهارتلري سايه‌سينده دييشميش، ميلّي فورومايا دوشَرك داها كاميل و زنگين اولموشدور.

اورتا عصرلرده خالقين ذؤوقونو اوخشايان ميلّي خواننده‌لر و شرق موسيقيسي‌نين كاميل بيليجيلري اولان گؤركملي آذربايجان عاليملري «صفي الدّين اورموي» و «عبدالقادر مراغي» موغام موسيقيسي‌نين اينكيشافيندا بير سيرا يئنيليكلر ياراداراق سيلينمز ايزلر بوراخميشلار.

موغامات يالنيز تصنيف و ماهنيلارين، اويون هاوالاري‌نين دئييل، عيني زاماندا اوپرا و بالتلرين، حتّا سيمفونيك اثرلرين توكنمز چشمه‌سيدير. بير سؤزله، موغامات آذربايجان موسيقي ديلي‌نين لوغتيدير.

محض بونا گؤره ده خالقيميزين اونا وورولماسي طبيعي حالدير. چونكي هله آناميز بيزه بئشيك باشيندا لاي لاي چالاركن بو بئشيك هاواسيني محض موغام اوزه‌رينده اوخوموشدور. بونا گؤره‌ده بيز گؤزوموزو آچيب دونياني درك ائدن گوندن بري قولاقلاريميز موغامات ترانه‌لري ايله «كؤكلنميشدير» بير سؤزله، بيزيم خميريميز موغاملا يوغرولموشدور. باخ، بونا گؤره ده بيز موغاماتا لاقئيد ياناشانلارا گؤز يوما بيلمه‌ريك. آذربايجان موغاماتي اَن قيمتلي خالق ثروتي كيمي موحافيظه اولونور. قديربيلن خالقيميز اؤز ميلّي عادتيني، ديليني و ميلّي موسيقيسي‌نين بوتؤولويونو، صافليغيني گؤز ببگي كيمي قوْرويوب ساخلاميشدير. اگر بيز بو موقدّس بورجوموزو يئرينه يئتيرمه‌سك گله‌جك نسيللر بونو بيزيم اوچون هر جوره باغيشلامازلار... اونودا ميلّي ايفتيخار حيسّي ايله قئيد ائتمه‌لييك كي، موغام موسيقيسي‌نين عظمتي و نيكبين ترانه‌لري، اونون ماهير ايفاچيلاري‌نين اؤلمز صنعتي شرقين، هم ده آوروپانين بير چوخ علم، مدنيّت و اينجه‌صنعت خاديملريني مفتون ائتميشدير. دونيانين خالق موسيقيسي پرستشكارلاري كلاسيك خواننده‌لريميزي حئيرتله دينله‌ميش، اونلارين صنعتينه يوكسك قيمت وئرميشلر.

آذربايجان موسيقيسي تاريخينده موغاملارين مؤوقعي و اهميّتيندن بحث ائدركن بؤيوك بسته‌كار «اوزئير بيگ حاجي‌بيگ اوف» يازميشدير:

«موغامات كئچميش دؤورلردن بري شرقين، خوصوصليه آذربايجانين كلاسيك موسيقي ياراديجيليق نومونه‌سي كيمي تانينميشدير. موغامات قديم شرق پرده‌لري اوزره قورولاراق يوكسك مئلودييايا ماليكدير».
«اوزئير حاجي‌بيگ اوف» موغاماتي يوكسك قيمتلنديرير، اونون زنگين مئلوديياسيندا خالقين آرزو   ـ ايستگي‌نين دوشمنه نيفرتي‌نين و گله‌جگه بؤيوك اينامي‌نين دولغون ايفاده‌سيني گؤروردو. معلومدور كي، بؤيوك بسته‌كار ميلّي اوپراميزين بونؤوره‌سي اولان «ليلي و مجنونو» موغام اوزه‌رينده قورموشدور... اوزئير حاجي‌بيگ اوف گنج بسته‌كارلارا دؤنه ـ دؤنه توصيه ائديردي كي، آذربايجان موسيقيسينده چوخ بؤيوك رول اوينايان جانلي موغاملارا قايغي ايله ياناشسينلار.

اويازيردي: «من شخصاً اينانميشام كي، بيز آذربايجان موغام موسيقيسيني اينتئنسيو شكيلده ايشله‌مكله موغام اينجه‌صنعتيني اَن يوكسك سويّه‌يه قالديرا بيله‌ريك».

اوزئير حاجي‌بيگ اوف اؤلمز «كوراوغلو» اوپراسيني ياراداركن موغام اينجه‌صنعتي‌نين قودرتيني پارلاقليغي سالنامه‌سيني گؤروردو. اوزئير حاجي‌بيگ اوف اؤز اوپرالاريندا خالق حياتي‌نين رنگارنگ صحنه‌لريني ياراتديغي زامان زحمتكش كوتله‌لرين موباريزه‌سيني، سئوينج و كدريني يازميشدير: «... سه‌گاه موغامي ليريك عاشيقانه اهميّته ماليكدير. بوتون اينجه عاشيقانه خالق نغمه‌لري بو موغام اساسيندا قورولموشدور. بونا گؤره ده من عاشيقانه صحنه‌لري اؤز اوپرالاريمدا وئرديكده بو موغامدان ايستيفاده ائديرم. موسيقي بويالاري ايله خالقين مظلوم وضعيّتيني، يا خود ايستيثمارچي صينيفلرين قدّارليغيني ايفاده ائتمك لازم اولدوقدا من «چاهارگاه» موغاميني ايشله‌ديرم. بوندان باشقا مودليك، سئوينج، موباريزه خاراكتئرينه ماليك اولادن «راست» موغاميدا واردير».
اوزئير حاجي‌بيگ اوف «كوراوغلو» اوپراسي‌نين خالق طرفيندن بؤيوك رغبتله قارشيلانماسيني موغاملا باغلاماقدا حاقلي ايدي. اويازيردي: «من كوراوغلو اوپراسيني بير قدر سربست ايستيل ده يازميشام. تجروبه گؤستردي كي، اوپرا بوتونلوكله گئنيش تاماشاچي كوتله‌لرينه چاتا بيلميشدير و بونون سببي ده اوپراني يازاركن اونون موسيقي متنينده و همچنين ياراديجيليق «فانتازيام»دا موغام سيستميني اساس گؤتورمگيم اولموشدور». آذربايجان خالق آرتيستي بولبول موغاملارين اينكيشافيني محض خواننده‌ليك صنعتيله باغلاييردي. او حاقلي اولاراق گؤستريردي كي، «آذربايجان كلاسيك موغاملاري‌نين اينكيشاف تاريخي اونلارين ايفاچيلاري ايله سيخ علاقه‌داردير. فاصيله‌سيز اولاراق ساعات ياريم، ايكي ساعات اوزانان اوخومالاري يارادان موغنّيلر آنجاق آذربايجان دا اولموشدور. «ستّار»، «جابّار قارياغدي اوغلو»، شكيلي«علسگر»، «عبدالباقي»، «سيّد شوشينسكي» محض بئله موغنّي اولموشلار. يوخاريدا آدلاري چكيلن خواننده‌لر «دستگاه» آدي آلتيندا پروگرام اثر ياراتميشلار.

آذربايجان موغاملاريني مهارتله ايفا ائتمكله خواننده‌لر ائمپيريك يوللارلا عصردن عصره كئچن زمانه‌لرين سيناقلاريندان چيخيب گلن اورژينال اوخوماق مكتبي ياراتميشلار. بو اورژينال مكتب زاقافقازيادا اولدوغو كيمي، بوتون ياخين شرق ده بؤيوك حؤرمت قازانميشدير».

خالقيميز قديم زامانلاردان ائل عاشيغيني، خواننده و سازنده‌لرين صنعتيني قيزغين محبّتله سئوميش، اونلارا هميشه حؤرمت و احتيرام گؤسترميشدير. موغاملاري  نسيلدن ـ نسيله چاتديران، اونلارا يئني ـ يئني گوشه‌لر و خاللار علاوه ائديب زنگينلشديرن خالق خواننده‌لري اولموشلار. «آذربايجان خواننده‌لري و موسيقيچيلري بوتون شرق ده شؤهرت قازانميشدي. اونلارين ماهنيلاريني خزرين او طرفينده توركمنستان دوزلرينده، ائلبروس داغي‌نين اتكلرينده و قارادنيز ساحيللرينده اوخويوردولار. خالقلار اؤز آرزو و فيكرلريني ماهني واسيطه‌سيلريني، عاشيقلاريني يوكسك و عزيز توتموشدور».
آذربايجان دا خواننده‌ليك صنعتي‌نين منشأ و اينكيشاف يوللاري تدقيق ائديلمه‌ميشدير. بو ساحه‌ده معلوماتين آزليغي هر آدديم دا حيسّ اولونور. لاكين الده ائتديگيميز بعضي منبعلره و مأخذلره ايستيناداً دئمك اولار كي، خواننده‌ليك صنعتي اورتا عصرلرده شهرلرين اينكيشافي ايله علاقه‌دار مئيدانا گلميشدير. او زامانلار خواننده‌لر اساساً شهر اعيانلاري‌نين دوزه‌لتديكلري ضيافتلرده، توي شنليكلرينده، كاروانسارالاردا، چايخانالاردا و يازماركالاردا چيخيش ائتميشلر. خواننده‌لر اساساً فارس ديلينده يازيلميش غزللري و تصنيفلري اوخودوقلارينا گؤره كندليلر خواننده‌لري اؤز مجليسلرينه دعوت ائتمزدي. كند مجليسلري‌نين ياراشيغي يا عاشيقلار، يادا زورناچيلار دسته‌سي اولاردي. ايگيرمينجي عصرين اوّللرينه قدر وارلي عائيله‌لر خواننده‌لري، اورتا باب و شهر يوخسوللاري ايسه زورناچيلار دسته‌سيني، كند اهلي ايسه عاشيقلاري اؤز شنليكلرينه دعوت ائديرديلر. لاكين بؤيوك تويلارا هم خواننده هم ده عاشيق دسته‌سي چاغيرا و نؤوبه ايله اوخودارديلار. خواننده‌لر آراسيندا خالق موسيقيسينه، نغمه و قوشمايا مثيل 1905 ـ جي ايل اينقيلابيندان سونرا گوجلنميشدير. روسيادا بورژوا دموكراتيك اينقيلابي‌نين باشلانماسي ياخين شرق خالقلاري‌نين او جومله‌دن آذربايجان خالقي‌نين سياسي ـ ايجتيماعي حياتيندا دا دؤنوش ياراتدي. يئني ايجتيماعي شرايط ادبيّاتيميزا، اينجه‌صنعتيميزه، بير سؤزله مدنيّتيميزه اينقيلابي ـ دموكراتيك موتيولر گتيرمكله، خواننده‌ليك صنعتيني خالقا داها دا ياخينلاشديردي. كند تويلاريندا، مجليسلرينده خواننده ده خالقين سئويمليسي اولدو. بؤيوك موغنّي جابّار قارياغدي اوغلوندان سونرا بو نجيب تشبّوثه «مالي‌بيگلي حميد» «زابول قاسيم»، « شكيلي علسگر»، «ايسلام عبدالله‌يئف» و «سيّد شوشينسكي» كيمي صنعتكارلار قوشولدولار.
اونلار خالق كوتله‌لري آراسيندا آرتيق فارس تصنيفلري دئييل، آذربايجان ديلينده تصنيفلر اوخويوردولار. بو خواننده‌لر موغام اوخوياركن «فضولي‌نين»، «واقيفين»، « سيّد عظيمين»، «ذاكيرين» و « ناتوانين» غزللريندن ايستيفاده ائديرديلر. دستگاهلاردا آذربايجان شاعيرلري‌نين غزل  قوشمالاريندان ايستيفاده ائديلمه‌سي موغام صنعتيني خالقا داهادا ياخينلاشديريردي، لاكين اونو دا دئمك لازمديركي، خواننده دسته‌سي‌نين كند مجليسلرينه چاغيريلماسي عاشيق دسته‌لريني سيخيشديردي. چونكي خواننده دسته‌سينده اولان تار، كامانچا، دف و قوشاناغارا خوصوصي تئمبره ماليك اولماق اعتيبار ايله ساز و زورنادان گئنيش و زنگين ايدي. بئله‌ليكله، ايستر موسيقيچيلرين سايينا، ايسترسه‌ده رئپئرتوآر زنگينليگينه گؤره خواننده دسته‌سي هله او واختا قدر آذربايجان دا اولان ديگر موسيقيچي دسته‌لريندن فرقلنيردي. اگر عاشيق صنعتي اؤز ادبي قيداسيني زنگين خالق شعريندن آليرديسا، خواننده صنعتيني ادبي منبعي كلاسيك آذربايجان شعري خوصوصيله غزل ايدي. خواننده‌لر خالق ماهنيلاريندان دا گئنيش شكيلده ايستيفاده ائديرديلر.

آذربايجانين مشهور موسيقيچيلري « جابّار قارياغدي اوغلونون» « بولبولون» و «ساشا اوگانئزاشويلي‌نين» اليازمالاريندان معلوم  اولوركي اون دوققوزونجو عصرين بيرينجي ياريسيندا خواننده‌لر تار، كامانچا و ياستي بالابانين موشاييعتي ايله اوخويورموشلار. خواننده‌لر و چالغيچيلارا او زامان «سازنده دسته‌سي» دئييرديلر. بوتون خالق شنليكلرينه سازنده دسته‌سي دعوت اولوناردي. اون دوققوزونجو (19) عصرين ايكينجي ياريسيندا سازنده دسته‌سي خواننده، تارزن، كامانچا و قوشاناغارا چالانلار اولماق اوزره دؤرد نفردن، سونرالار، ايگيرمينجي (20) عصرين اوّللريندن ايسه خواننده دسته‌سي اساساً اوچ نفردن خواننده‌دن، تارزندن و كامانچا چالاندان عيبارت اولموشدور. خواننده آنسانمبللاريندا قوشاناغارايا و ياستي بالابانا تصادف ائديلميردي.

قافقاز خالقلاري‌نين موسيقيسيني اؤيره‌نن مشهور روس موسيقي‌شوناسي «پ.واستريكوف» اؤز اثرلرينده خواننده‌ليك صنعتيني يوكسك قيمتلنديررك يازميشدير: «آذربايجان دا اوخوماق اوچون اساس ماتريال خالقين عادت ـ عنعنه‌لريني عكس ائتديرن و خالقين اؤزو طرفيندن ياراديلان خالق نغمه‌لريدير.

لاكين خواننده‌لر تكجه خالق نغمه‌لري اوخوماقلا كيفايتلنميرلر. خالق ماهنيلاريندان باشقا آذربايجانليلارين موغام هاوالاري دا مشهوردور. موغاملارين تركيبي موختليفدير. اوخوماق اوچون سؤز سئچمك خواننده‌نين اؤزوندن آسيليدير. هئچ بير ايجتيماعي ييغينجاق، عاييله شنليگي خواننده‌سيز كئچينمز. آذربايجانليلار موغاملاري چوخ سئويرلر. خواننده‌ني احاطه ائدن دينله‌ييجيلر باشلاريني قالديريب دردلي آداملار كيمي دريندن آه چكيب «چوخ ساغ اول» دئيير. آذربايجانليلار اؤز وطنلريني، اؤز تاريخي كئچميشلريني چوخ سئويرلر. اونلار سؤزلرينه دوز، ديقّت «جيلديرلر، هم ده باشقاسي‌نين دردينه، قالانديرلار» موسيقي مدنيتيّميزين اينكيشافيندا كلاسيك خواننده‌لريميزين بؤيوك خيدمتلري اولموشدور. تصادفي دئييل كي، آذربايجان خالقي‌نين ايچه‌ريسيندن اؤز ملاحتلي گؤزل سسلري و نومونه‌وي صنعتكارليق باجاريقلاري ايله قافقاز دا، ياخين و اورتا شرق ده مشهور اولان «حاجي حوسو» « مشهدي عيسي» «ستار» «ابوالحسن خان اقبال»‌ «‌كشتازلي هاشم» «لالا پالازاوغلو ماللا ايرضا» «عبدالباقي زولال اوف» «جابّار قارياغدي اوغلو» «شاهناز عابّاس» «كئچه‌چي اوغلو محمّد» «حسنچه» «شكيلي علسگر» «ميرزه محمّد حسن» «مالي‌بيگلي حميد» «زابول قاسيم» «سه‌گاه ايسلام» «مشهدي محمّد فرضعلي‌يئف» «بولبول» «سيّد شوشينسكي» «زولفو آدي‌گؤزل اوف» «خان شوشينسكي» كيمي مشهور خواننده‌لر چيخميشلار. اونلار موغام موسيقيسيني مهارتله ايفا ائدن بؤيوك بير مكتب ياراتميشلار.

آذربايجاندا خواننده‌ليك صنعتي‌نين اينكيشافي ايله علاقه‌دار اولاراق چالغي موسيقيسيده اينكيشاف ائتميشدير. اون دوققوزونجو عصرين ايكينجي ياريسي و ايگيرمينجي عصرين اوّللرينده «علسگر»، «صاديق جان ‌آرتئمي»، «مشهدي زينال»، «لازارتر وارتانئسوف»، «جواد بيگ علي بيگ اوغلو»، «آرسن ياراميشئف»، «بالا اوغلو گريكور»، «ميزره منصور منصور اوف»، «مردي جاني بيگ اوف»، « مشهدي جميل اميراوف»، « تاتئووس آروتونيان»، «طشيرين آخوند اوف»، «قوربان پيريموف»، «بالا مليك اوف» ظاكلمي تارزنلر، «قاراچي حاجي بيگ»، «آوانئس»، «قولو علي اوف»، « باغدا گول اوغلونلاري»، « آتا وقوستي»، «ميرزه»، « ساشا اوگاتئزاشويلي»، «لئوون قاراخانف»، «موسس قولييانس»، «راسيم شيرين اوف»، «سئوي» و «بؤيوك كيشي»، « علي اوف» مشهور كامانچا چالانلار يئتيشميشدير.

رئپرتوارلاري خالق ياراديجيليغيندان عيبارت اولان بو موسيقيچيلر دسته‌سي‌نين ايفا ائتديكلري ائل هاوالاري ياييلاراق اينكيشاف ائتميش، موسيقي مدنيتّيميزي زنگينلشديرميشدير. بو خالق صنعتكارلاري بؤيوك بسته‌كاريميز اوزئير حاجي‌بيگ اوفون قئيد ائتديگي كيمي، گؤزل و اوستاد صنعتكار اولماقدان باشقا خالق موسيقي ياراديجيليغيني مئيدانا چيخاران، اونو جانلانديران، اساسلانديران توكنمز بير منبعديرلر.

ائل عاشيقلاري كيمي خواننده‌لرين ده عنعنه‌وي ليباسلاري اولموشدور. اونلار باهالي، يعني ماهوت پارچادان چوخا، اطلسدن آرخاليق، دياقانالدان شلوار گئيه‌ر، بئللرينه قيزيل توققا باغلايار، بارماقلارينا برليان اوزركلر تاخار، باشلارينا بوخارا (بخارا) پاپاق قويارديلار. چالغيچيلار ايسه موسقي آلتلريني قيمتلي داش ـ قاشلارلا بزه‌يرديلر. قوجالارين سؤيله‌ديكلرينه گؤره «صاديق جانين» تاري‌نين قولو بوتونلوكله صدفه، چاناغي ايسه قيزيلا توتولموشموش. خالق يازيچيسي، آكادميك «ميرزه ابراهيموف» كلاسيك خواننده‌لريميزين عادت ـ عنعنه‌لريندن و اونلارين صنعته موناسيبتلريندن بحث ائده‌رك يازميشدير:
«كئچميشده اصل خواننده و چالغيچيلارين مؤحكم ادب ـ اركان قايدالاري واردي. اونلار گئييملري‌نين سليقه‌سينه، ظاهيري حركتلري‌نين نجيبليگينه آغير اوتوروب، آغير دورماغا فيكير وئرديكلري كيمي ايفاچيليقدا دا موعيّن كاميل، بوتؤو قايدالاري گؤزله‌يرديلر. خوصوصاً اوخونان هاوانين بيتكينليگينه چاليشار سؤزلريني ديقّتله سئچر، اخلاقي، فلسفي و استاتيك معناسي اولان غزللر، باياتيلار، قوشمالار، گؤزللمه‌لر اوخويارديلار». اون دوققوزونجو (19) عصرين ايكينجي ياريسيندان باشلاياراق آذربايجاندا اينجه‌صنعتين باشقا ساحه‌لري ايله ياناشي خواننده‌ليك صنعتي‌ده سورعتله اينكيشاف ائتميشدير. بو دؤورده خواننده‌لر كلاسيك موغاملاري اوخويار‌كن يئني ـ يئني تصنيفلر و ماهنيلار ياراتميشلار. اونلار بعضاً مولّيفي معلوم اولمايان پوئتيك اثرلره قوشما، غزل و موخمّسلره ماهنيلار بسته‌له‌يير، اونو مهارتله اوخويوردولار. بو ماهنيلارين اكثريّتي سئوگي، محبّت و قادين گؤزلليگينه حصر ائديليردي. خواننده صنعتينه ائل ادبيّاتي ايله ياناشي كلاسيك آذربايجان ادبيّاتيدا جيدّي تأثير گؤسترميشدير. خواننده‌لرين اوخودوقلاري ماهني و موغاملارين سؤزلري غزل و قوشمالاردان عيبارت اولوردو.

اونلار كلاسيك موغاملاري تامام دستگاه اوخوماقلا شرقين زنگين مدنيّتيني موحافيظه ائديرديلر. «حاجي حوسو» «مشهدي عيسي» «جبار قارياغدي اوغلو» «صاديق جان» «بولبول» و «سيّد شوشينسكي» كيمي ماهير صنعتكارلار بير چوخ موغاملارين تكميللشمه‌سينه بؤيوك امك صرف ائتميش و بونلارين اساسيندا يئني ـ يئني تصنيفلر و ماهنيلار ياراتميشلار. خواننده‌لرين تركيبي عئيني دئييلدي. «ساراي» خواننده‌لريندن، يعني وارليلارا خيدمت ائدن موغنّيلردن باشقا «گزه‌يه‌ن خواننده‌لر»ده وار ايدي. اون دوققوزونجو (19) عصرين ايكينجي ياريسيندا « گزه‌يه‌ن خواننده‌لرين» اكثر‌يّتي «تيفليس»، «شاماخي» و «شوشا» شهر‌لري‌نين ايدي. كوچه‌لرينده، بازار و تيجارت مئيدا نلاريندا، همده شهر صنعتكارلاري‌نين و خيردا تاجير‌لري‌نين مجليسلرينده چاليب چاغيرارديلار.
او دؤوورده تيفليس، شاماخي، شوشا شهرلري تيجارت مركزلري اولدوغوندان اهالي‌نين اكثريّتي گوندوزلر آليش وئريشله مشغول اولار. آخشام دوشن كيمي‌ده باغلارا ميئدانچالارا توپلاشاراق خواننده‌لرين خوش آوازيني دينله‌نيلر، هم‌ده رقص ائدرديلر. بئله شن گزينتي و موسيقي صدالاري گئجه‌دن خيلي كئچميش داوام ائدردي.
«گزه‌يه‌ن خواننده‌لرين» اساس گليري «شاباشدان» عيبارت ايدي. اونلار هميشه اؤز دينله‌ييجيلري‌نين ذؤوقونو نظره آلاراق اوخويارديلار.

«شوشا مكتبي»

اون دوققوزونجو (19) عصرين آيرلاريندا شوشادا، سونرالار ايسه شاماخي و باكيدا خوصوصي موسيقي مكتبلري آچيلير. آذربايجاندا او دؤورون اَن مشهور موسيقي مكتبي «شوشا» مكتبي ايدي.

«شوشا موسيقي ايستعدادلاري‌نين بئشيگي ايدي. بو فسونكار طبيعتلي يئرين خوش آوازلي خواننده‌لري زاقافقازييادان كنارلاردا دا شؤهرت قازانميشدي. «شوشا موسيقيچيلري» آذربايجان موسيقيسي‌نين تاريخيني ياراتميش و اونو يالنيز اؤز وطنلرينده دئييل، هم ده شرقين باشقا اؤلكه‌لرينده تميثل ائتميشلر» مشهور ارمني موسيقي‌شوناسي «و.د.كارانوف» «قافقاز موسيقيسي» آدلي اثرينده يازميشدير: «زاقافقازييا موسيقي خواننده‌لريني چالغيچي و خواننده‌نين، شعر، موسيقي و ماهنيلارين فسونكار وطني اولان شوشا وئريردي. بوتون زاقافقازييا اوچون بير كونسرواتورييا رولونو اوينايان بو شهردن هر موسمده، حتّا هر آي زاقافقازييايا يئني ماهنيلار، يئني موتيولر گليردي».

مشهور روس شاعيري «سرگئي يئسئنين» مكتوبلاري‌نين بيرينده شوشاليلارين گؤزل سسه ماليك اولمالارينا ايشاره ائده‌رك يازيردي:

«اگر بيري اوخوماغي باجارميرسا، دئمه‌لي، شوشالي دئييلدير»

بئله‌ليكله، شوشا شهري اون دوققوزونجو عصرين سونوندا موسيقي مركزينه چئويريلميشدي. اورادا (70) يئتميشه قدر سازنده فعّاليّت گؤستريردي. شوشادا موسيقي مكتبي‌نين ياراديجيسي مشهور موسيقي‌شوناس (خراط قلي) «خارراط قولو محمّد اوغلو» ايدي. (1883 ـ 1823) خارراط قولو مجليسه گؤزل سسي اولان گنجلري جلب ائده‌رك محرّمليك تعزيه‌سيني كئچيرمك اوچون اونلارا موغاماتي و اوخوماق قايدالاريني اؤيره‌ديردي. او زامان ديني عنعنه‌لردن باشيليجاسي محرّمليك تعزيه‌سي ايدي. معلوم اولدوغو  اوزره هيجري تاريخين (60) آلتميشينجي ايلي‌نين محرّم آييندا فرات چايي‌نين ساغ ساحيلينده كربلا آدلي يئرده عرب خليفه‌سي يزيدين (معاويه‌نين اوغلو) (4) دؤرد مينليك قوشونو محمّد (ص) پيغمبرين نوه‌سي ايمام حسين (ع) و اونون (72) يئتميشي ايكي ياخين قوم اقرباسيني موحاصيره‌يه آليب وحشيجه‌سينه قيرميشدي. بو قانلي فاجيعه بوتون موسلمان دونياسيني سارسيتميشدي. بونا گؤره ده موسلمانلار، خوصوصيله شيعه‌لر هر ايل محرّم آييني‌نين (10) اونوندا «عاشورا گونو» باش وئرميش حاديثه‌لرين، ايمام حسين (ع) و اونون ياخين آداملاريني اؤلدورولمه‌سي گونونو ماتم گونو كيمي قئيد ائديرديلر. كربلا حاديثه‌سي عصرلردن بري عرب، فارس، تورك و آوروپا تاريخچيلري‌نين ديقّتيني جلب ائتميش، بو حاديثه‌يه عاييد يوزلرله اثرلر يازيلميشدير. تاريخچيلردن گئري قالمايان بير چوخ آذربايجان شاعيرلري كربلا حاديثه‌سينه، خوصوصيله ايمام حسينين (ع) شرفينه بير چوخ نوحه و قصيده‌لر يازميشلار.

آذربايجانين هر يئرينده اولدوغو كيمي شوشايا دا عايد خادم لرينين تحريكي ايله ديني مراسيم لره جدي محاضيرليق گؤرولوردو. هله محرم ليگه اوچ آي قالميش جاوانلار اللرينده مشعل، قاپي -قاپي ائولري گزه ر، پول ييغار ديلار، ايران دان خصوصي مرثيه خوانلار، درويشلر دعوت ائديلردي. بئله ليكله ، بير آي داوام ائده ن محرم ليك ده مسجيدلر قيمتلي خاليلار لا دؤشه نر، آخوند و ملا لار مسجيد و تعذيه لرده چيخيش ائده رديلر. شهرين طاماح كار تاجير و خان زاده لري ده اؤز ائولرينده تعذيه
 قوردورار، مرثيه اوخوندورار ديلار. بوديني مراسيم اون گون داوام ائده ن عاشورا دؤورونده داها گرگين شكيل آلاردي:

اعمالاتخانالار، دوكانلار باغلانار، هامي مسجيدلره جلب اولوناردي. محرم آييي نين (10) اونونجو گونونده عاشورا زاماني ديني تاماشالار گؤستريلر كن هر محله دن بير دسته شوشانين مركزي حيصه سينه «مئيدانا» توپلاشارديلار. بير دسته آدام كؤينك‌سيز حالدا چيلپاق بدن لرينه ميخ، دمير قيفيل كئچيرميش وضعيت ده مئيدانا گيره‌ردي بونلارا «علمدارلار» دئيه رديلر. ديگر دسته ايسه اه يينلرينه (اگينلرينه) كفن گئيميش، باشلاريني خنجرله يارميش «آغ كؤينك لر» دن عبارت اولاردي. باشقا بير دسته ايسه سينه وورا، وورا مئيدانا داخيل اولاردي. دئييله نه گوره ، بو دسته لر مئيدانا داخيل اولاندا (كُر) خورايله «شاه حسين» «واي حسين» «حيدر» «حيدر» دئيه ن ده بوتون مئيدان تيتره ييرميش. علمدار و آغ كؤينك دسته لري شهر مئيدانينا داخيل اولاندا هله واختي ايله «ملا پناه واقيف» دن يازيلميش نوحه ني اوخويارديلار. شوشادا محرم ليك تعذيه سي باره ده بير چوخ روايت لر ، مزه لي احوالاتلار سؤيله ييرلر. بير گون شهر مئيدانيندا شبيه چيخاريلاركن «حارث» كربلا اسيرلريني دؤيه-دؤيه مئيدانا گتيرير. امام اولادلاري و قوموملاريني بو آجينا جا قلي وضعيت ده گوره ن «تاماشاچيلار» شهر اهلي آغلاشيرلار.

مشهور روس رسامي «و. وئرئششاگين» 1865-نجي ايلده شوشايا گلركن محرم ليك مراسيمينه تاماشا ائتميش، حتي بو مراسيمي رسم اثرلري نين بيرينده بؤيوك صنعت كار ليقلا تصوير ائتميشدي. شبيه گردانليغين خواننده ليك صنعتيني انكشافينا دامعين تاثيري اولموشدور. «خراط (خارراط قولو)» شوشادا محرم ليك تعزيه سي زاماني تشكيل ائتديگي مجليسه گنجلري جلب ائده ر، سكينه (س) ، زينب (س) و علي
 اكبر و باشقا شبيه رول لاريندا اويناماغي اؤيره ده ردي. او، كلاسيك شرق موسيقي سيني كاميل بيليردي، هم ده شعرلر يازيردي. بوماهير موسيقي شناس دين خادم لري نين تأثيري آلتيندا اولودوغونا گؤره ، خالق مجليس لرينده چيخيش ائتمزدي. «خراط قولو» نون مجليسي حاققيندا قاراباغ دا چوخلو روايت لر و خاطيره لر موجود دور. 

بير گون «خراط قولو» شبيه رول لاريني اؤز آداملاري آراسيندا بولورموش. شومور (شمر) (ل) رولونو اويناماغا هئچ كس راضي ليق وئرمير. چونكي شوشادا كيم يزيد (ل) ، حارث (ل) و شومور (شهر) (ل) رولونو اويناسا ايميش شهر اهلي همين آداملاري بو آدلارلا چاغيرارميش. تصادوفي دئييل ديركي، شوشادا «قوردلار محله سي» نده ياشايان «جواد كيشي» يه «يزيد جواد» «كؤچرلي محله سي» نده ياشايان «ساري بشير» ه ايسه «حارث بشير» دئيه رميشلر.

«خراط قولو» علاج سيز قاليب بازارا گئدير، كارتوف ساتان (يئرآلماسي ساتان) بير ائرمني كيشي سينه 10 مانات قيزيل پول وئره رك شومورون (شمر) رولونو اويناماسينا راضي ليق آلير. 

خراط قولو اونونلا مشق ائدير و كيشي يه تأكيدله تاپشيرير:

«شبيه كئچيرلركن سنين اطرافينا بؤيوك سو قابلاري قويولاجاقدير. ايكي اوشاق سنه ياخينلا شيب يالواراجاق ، سو ايسته يه جكدير:

«عمي، بيزه بير قورتوم سو وئر. سن قطعياً وئرمه مليسن.» ائرمني اؤز «رژيسور» ونون (كارگردان) تاپشيريغيني يئرينه يئتيره جه يينه سؤز وئرير. مراسيم باشلانير. حضرت مسلم‌ون (موسلومون) اوشاقلاري شوموره (شمر) ياخينلاشاراق، اوندان سو ايسته ييرلر. اوشاقلارين آجينا جاقلي وضعيتي ني گؤره‌ن ائرمني اونلاردان بيرينه:
«آي بالا، باخيرام كي، سن بير آبيرلي آداما اوخشاييرسان. نه تَهَر ائله ييم كي، مندن اينجيمه‌يه‌سن. او خراط قولو، كؤپك اوغلو تاپشيريب كي، هئچ كسه سو وئرمه» تاماشاچي لار گولوشورلر، شبيه پوزولور.

«خراط قولو» نون اؤز شاگردلري نين ديني مراسم لرده چيخيش ائتمه يه سؤوق ائتديرمه سينه باخماياراق اونلارا شرق موسيقي سينين اساس لاريني موغام لاري، آذربايجان خالق نغمه لريني ده اؤيره دردي.

«جبار قارياغدي اوغلو» نون سؤيله مه سينه گؤره ، خراط قولو چوخ ياخشي حافظه يه ماليك بير صنعتكار ميش . او دستگاه لارين شاگردلر طره فيندان دوز اوخونماسينا، سسين بوللوركيمي صاف چيخماسينا خصوصي سعي ائده رميش. مشهور ادبيات شناس عاليم «فريدون بَي كؤچرلي» خراط قولونون صنعتينه يوكسك قيمت وئره رك يازيردي: «كربلايي قولونون صنعتي خراط ليق ايدي. 

چوخ دقيق و اهلي ذؤق، شيرين كلام بير شخص ايدي كي، جمله شوشا اهلي اونو عزيز و مهربان توتاردي. اؤز صنعتينده آرتيق مهارتي اولدوغو كيمي، علمي ، موسيقي ده ده چوخ باخبر ايدي و قاراباغين مشهور خواننده لري اونون دست پرورده لري دير.»

اوشاقليق ايللرينده شبيه گردانليق دا اشتراك ائتميش سئويملي مغني ميز «بولبول» شبيه ده موغاملارين نئجه اؤيره نيلديگيني بئله خاطير لايير: « او دؤورون خواننده لري يالنيز توي لاردا و مجليس لرده دئييل، محرم ليك ده ده اوخومالي اولوردو. محرم ليك و شبيه گردانليغا ايكي آي قالميش خواننده لر حاضير لاشير و فارس دستگاه لاريني ياخشي اؤيره ئمه يه مجبور اولارديلار. مثلاً، قاسم شبيه وئريلن ده مجليس  «بايات ‏شيراز»  له باشلانيرديسا،شبيه ده اشتراك ائده ن لرين هاميسي «بايات شيراز» موغاميني ياخشي بيلمه لي ايديلر. مراسم ده اشتراك ائده ن لرين رول لاري ائله بؤلونوردوكي اونلار شبيه مراسيميني طلبي اوزره بير-بيريني تاماملاييردي. بيرسي اوخويوب معين يئرده كسديكده، اوبيريسي        ا ونو داوام ائتديرملي دي  
و بئله ليك‌له، بير دستگاه بير نئچه نفر آراسيندا مكمل سرعت ده اجرا ائديليردي. مثلاً، اگر مجليس «سه‌گاه- زابل» ايله باشلانيرديسا ايكينجي اوخويان «مانندي- مخالف» ايله باشلايير، اوچونجو «حاصار» (= حصار) ، دؤردونجو ايسه «زابول» اوخوياردي يا خود مجليس «شور» اوستونده باشلانيرديسا، ايكينجي «شور-شهناز» دئيير، سونرا «دو گاه» كئچير، اوچونجو «شيكسته فارس» ، دؤردونجو «حجاز» ، «عراق» و يا خود «سارَنگ» اوخويادي.گؤروندويوكيمي، «شور» دستگاهي شبيه‌ده اشتراك ائده‌نلر طره‌فيندن تامام اوخوناردي. آيدين مسئله ديركي، بوجور موغام دستگاه لارينين اوخوماق قايدالارينين خواننده لر طرفه‌فيندن منيمسه نيلمه‌سي اونلاري كلاسيك شرق موغاملاري ايله داها ياخيندان تانيش ائدير و نتيجه‌ده بعضي دستگاه لاري اوخوماقدا اوستاد صنعت كار لارا چئويريردي. شبيه قورتارديقدان سونرا ايسه خواننده لر همين دستگاه لاري توي مجليس لرينده اوخويور دولار. خراط قولونون مكتبينده خواننده لرين اوخوماق طرزلري بئله بير عمومي قايدا و عنعنه يه اساسلانيردي: خواننده ديزي اوسته اوتوروب اوخوياردي. اونلار چوخ گؤزه ل قاوال وورار، اوخوياركن ترپنمز، بعضاً ايسه گؤزلريني ده يومارديلار. خراط قولونون موسيقي مكتبي دينه خدمت مقصدي گودسه دن آذربايجان دا ووكال و چالغي موسيقي سينين انكشافيندا مهم رول اويناميش،‌بير سيرا اوستاد صنعتكار لارين يئتيشمه‌سينه سبب اولموشدور.
 شوشانين اَن گؤركملي خواننده‌لري «حاجي حوسو» «مشهدي عيسي» ، «ده‌لي اسماعيل» «شاهناز عباس» «عبدالباقي (بولبول جان)» «كشتازلي هاشم» «كئچه چي اوغلو محمد» «جبار قارياغدي اوغلو» و مشهور تارزن «صادق جان» همين مكتبين يئتيشدير مه لر ريدير.

خواننده ليك صنعتينين انكشافي ايله علاقه دار اولاراق شوشادا موسيقي نين نظري مسله لرينه داير اثرلرده يارانيردي. مشهور عاليم، شاعير «مير محسن نواب» قديم آذربايجان عاليم لري نين اثرلريندن استفاده ائده‌رك موغامات حاققيندا «ووزوحال-ارقام» اثريني يازميشدي. نواب اؤزكتابيندا موغاماتي تحليل ائده‌رك اونو شعبه و گوشه لر. 

بؤلموش و بو خصوصدا بير جدول ترتيب ائتميشدي. نوابين قيمتلي بير تشبث ايدي. اون دوققوز (19) عصرين اورتالاريندا خواننده صنعتي ايله علاقه دار اولاراق كامانچا، تار موسيقي آلت‌لري‌ده تكميل لشير،‌عيني زاماندا يئني ايفا اوصول لاري مئيدانا چيخيردي. «جبار قارياغدي اوغلو» و مشهور كامانچاچي «ساشا اوگانئز اشويلي» نين شرق موسيقي سسينه عايد يازيلاريندان معلوم اولوركي ، كئچن عصرين اول‌لرينده كامانچا اوچ سيملي، تار ايسه بئش سيملي اولموشدور. لاكين سونرا لار اون دوققوز (19) عصرين ايكينجي ياريسيندا تار داها دا تكميل لشديريلميشدير بؤيوك تارزن صادق جان تارا (6) آلتي سيم علاوه ائتميش، آرتيق پرده لري قيريب آتميش ،‌اونو دؤشو اوزه رينده چالميشدير. اون دوققوز (19) عصرين آخيرلاري و ايگيرمي (20) عصرين اول لرينده آذربايجان دا سياسي اجتماعي و اقتصادي عالَم ده نظره چارپان ترقي باكي، شوشا ، گنجه و ساير شهر لرده وضعيتي ده‌گيشير. بئله بير شرايط‌ده ضيافت و عيش عشرت مجليس‌لري نين آرتماسي خواننده‌لر آراسيندا طبقه لشمه يه سبب اولوردو. «بولبول» يازيردي: 

«او دؤورلرده شهر لرده كي مجليس و توي‌لار دؤرد (4) يئره بولونوردو:

بيرينجي ، عرفا مجليس لري ايكينجي قوناقليلار و كئف مجليس لري. بيرينجي درجه لي خواننده‌لر عرفا مجليس لرينه چلاغيريلاردي بورايا باشقا آداملار بوراخيلمازدي. بو مجليس‌ده كلاسيك شرق موسيقي سينه و موغاماتا دريندن بلد اولان «ممتازلار» بيرده تاجيرلر و اصيل زاده‌لر اشتراك ائده‌رديلر. بورادا خواننده‌لر موغاملاري تامام- دستگاه اوخويارديلار. اويون هاوالاري چالينمازدي.

اصناف توي لارينا ايكينجي درجه‌لي خواننده لر چاغيريلاردي بورادا مغني‌لره گذشته گئده رديلر. ايكي ساعات دستگاه اوخوناندان سونرا ائل هاواسي چالديريب بير-ايكي آدامين اويناماسينا اجازه وئره ديلر. «لوتو توي لاري» نين خواننده‌ليك صنعتي ايله هئچ بير علاقه سين يوخ ايدي. ساده جه اولاراق پول ييغار، قيز اوينادار «خالقي سويارديلار». بورادا دستگاه اوخوماغا، موسيقي يه فيكير وئرمه يه و اخت قالميردي. مجليسي رقاصه‌لر و مطرب‌لر مشغول ائده رديلر: قيزلار اوينايان زامان خواننده لر «شيكستة فارس» يا خود دا «شاهناز» و «قاطار» اوخويارديلار.
«لوطو توي لاري» نين ان چوخ تداول ده اولدوغديئر باكي ايدي. ئبله توي لارلا يا ناشي «سنت توي لاري» را موجود ايدي. وارليلار بو توي لاري تشكيل ائديب جماعتي سويور دولار. تأسف كي بئله توي لارا ايندي ده راست گلمك اولور. ائرمني توي لارينا گلديكده ، بورادا چالانلار ارمني موسيقيچي‌لري اولسا دا، بير عنعنه اولاراق بو توي لاردا آذربايجانلي خواننده لر اوخويارديلار.

بورادا عادتاً ياخشي تارزن و كامانچاچي ارمني، اَن ياخشي اوخويان ايسه آذربايجانلي اولاردي. همين فاكتي اعتراف ائده ن بؤيوك موسيقي شناس اوزئير حاجي بَي اوف يازيردي كي ارمني و گورجولردن آذربايجان موسيقي سيني اؤزلرينه صنعت ائده ن ماهر اوستالار چوخدور.

ائرمني‌لرده گؤزه‌ل تار و كامانچا چالانلار چوخ اولدوغو كيمي، گورجولرده ده زورنا و بالابان چالانلار مشهور دور.

عصرلر بويو مهربان قونشولوق شرايطينده ياشايان زاقافقازيا خالقلاري بير-بيرينين كدر سئوينجينه شريك اولموش، دوز چؤره‌ك كسميش عائله شنليك‌لرينده، توي مجليس‌لرينده چاليب اوخوموشلار.

شوشادا «ائرمني بهاردر» آدلي ايله تانينان مشهور خواننده چاريقچي بهادر ائل ماهنيلارنيين اَن گؤزه ل ايفاچي‌سي ايدي. آذربايجان خالق ماهنيلاريني بؤيوك محبت‌له سئوه ن ارمني‌لر چاريقچي بهادري تئز- تئز اؤز مجليس لرينه دعوت ائده رديلر. بولبول يازيركي، ارمني توي لاريندا دستگاه اوخونمازدي. باشليجا اولاراق اورتا ويئتيم سه گاه اوخوناردي. اويون هاوالاري چوخ چالينار و ائل ماهنيلاري ايفا اولوناردي. انكشافيندا مهم رول معلوم اولدوغو كيمي، خواننده ليك صنعتي‌ني اويناميش عامل لردن بيري ده اون دوققوز (19) عصرين ايكنيجي ياريسيندا آذربايجان دا تشكيل اولونموش ادبي- موسيقي مجليس‌لري ايدي.

مشهور موسيقي شناس خراط قولونون اؤلوموندن سونرا «كور خليفه» آدلي بيريسي شوشادا موسيقي مكتبي آچميشدي. او طلبه لره موغام اوخوماغي تار و كامانچا چالماغي اؤيره ديردي. كور خليفه نين مكتبي بير چوخ موسيقيچي يئتيشديرميشدير. كور خليفه نين اؤلومندن سونرا مكتب باغلانير. لاكين بو دؤورده آذربايجانين بير سيرا شهرلرينده موسيقي شناس لار مجليسي و كروژوكلار = (درنَك لر) ، موسيقي سالونلاري يارانماغا باشلايير. بو موسيقي مجليس لرينده ادبيات، رسام ليغا و موسيقي صنعتينه داير ماراقلي صحبت لر اولوردو.

شوشادا «نوابين مجليسي» شاماخي دا «مامحمود آغانين كروژوكو» باكي دا ايسه «مشهدي مَليك منصور اوفون سالونو» اصل موسيقي مكتبينه چئويريلميشدي. بوردا شرق موسيقي سينين اينجه ليك لرينه دريندن بلد اولان گؤركملي موسيقي شناس لار خواننده لرين دوزگون اوخوماسينا و اوستاليغينا خصوصي قايغي گؤستريرديلر. موسيقي مجليس‌لرينده «شور» «راست» «ماهور» «چاهارگاه» «بايات- اصفهان» موغام لارينين اوخونماسي ايكي،‌ بعضاًده اوچ ساعات چكردي. ماراقلي بودوركي ، مجليس لرده بوتون موغام لاري دوزگون و تامام  دستگاه اوخوماغي اؤيره نن خواننده لر هر هانسي بير موغامي داها كاميل اؤيره نر ، اختصاص لاشماغا چاليشارديلار. حاجي حوسو «زمين خارا» و «شوشتر» ي ، مشهدي عيسي «ماهور» و بولبول جان «حاصار موخاليفي» (حصار مخالف) ، ميرزه محمد حسن «منصوريه» ني ، قاسم عبدالله يف «يئتيم سه گاه» هيني، شكي لي علعسگر «شور» ، سئيدمير بابايف «سيماي شمس» ، جبار قارياغدي اوغلو «حئيراتي» ني ، كئچه چي اوغلو محمد «بايات- قاجار» ي بوتون موغام لاردان ياخشي اوخويارديلار. موسيقي مجليس‌لري خالق موسيقي سينين ملي روحونو، عيني زاماندا موسيقي ديليني يابانچي مئيل لردن تميز لميش، موغاماتين اوريژينال ليغيني محافظه ائده‌رك اونلارين آسسيميليا سيا اولونما تهلوكه سينه قارشي  كسكين مقاومت گؤسترميشدير. بو مجليس‌لر ضيافت لردن، توي شنليك لريندن فرق لنميشلر. بورادا شعر، موسيقي و صنعتين استئتيك پرابلم لري اطرافلي مذاكره اولونوردو. بو موسيقي مجليس‌لريندن «شوشا مجليسي» شهرت قازانميشدي. چونكي شوشادا آذربايجانين باشقايئرلرينه نسبتاً موسيقيچي- چالان، اوخويان ، رقص ائده‌ن داها چوخ ايدي.

تصادوفي دئييل‌ديركي، خالق شاعيري صمد و ورغون يازميش‌دير:

«شوشاني عبث يئره موسيقي و پوئز يانين بئشيگي آدلانديرميرلار، دئمك اولاركي، آذربايجانين بوتون مشهور اوخويان و چالانلاري. شوشادا دوغولموشدور...» شوشانين موسيقي مركزي كيمي مشهور اولماسينين سبب لريندن بيري شبهه سيز كي، اونون معصوم اوشاق قلبي كيمي پاك اولان هاواسي، سرين بولاقلاري ، صفالي مئشه لري، تكرار اولونماز سئيره نگاهلاري (سئيره ن گاه لاري) بير سؤزله ، فسونكار طبيعت دير. ساغلامليق اوجاغي كيمي تانينميش شوشادا هله اون دوققوز (19) عصرين آخر لاريندا حيات قايناياردي: هر ايل ياي آيلاريندا قافقازين، ياخين شرقين و اورتا آسيانين هر يئرينده ن بورايا شاعيرلر، دراماتورلار، بسته كارلار، آرتيست لر و موسيقيچي لر، هم ده روسيادا و غربي آوروپا دا، عالي مكتب لرده اوخويان آذربايجانلي طلبه لر توپلاشاراق تئاتر تاماشالاري گؤسترير. موسيقي مجليس لرينده اشتراك ائديرديلر. هر خواننده اؤز دسته سي ايله شوشانين «ياي كلوبو» ندا، صفالي سئيره ن گاهلاريندا، سرين بولاقلارينين باشيندا قورولان مجليس لرده دينله ييجي لر قارشيسيندا چيخيش ائده رك شرق موسيقي سيندن قريبه حكايت لر سؤيله يير ديلر. هر ائودن ، هر حيتدن ، هر آغاج كؤلگه سيندن تار، كامان، نئي ،‌قارمان سسي اوجاليردي مثل وار دئيه رلر : 
«شوشانين اوشاقلاري آغلاياندا «سه گاه» ، گولنده «شاهناز» اوستونده گولرلر.» شوشا قافقازين كنسرواتورياسي، هم ده ووُكال مكتبي كيمي ده بوتون ياخين و اورتا شرق ده مشهور ايدي.

جسارتله،‌ اؤزو ده مباليغه سيز دئمك اولار كي،‌شوشانين موسيقي استعدادلاريني قافقازين، ائله جه ده شرقين هئچ بير شهري وئرمه ميشدير. «ايتاليا و وكال مكتبي» آوروپا موسيقي تاريخينده هانسي مؤوقعي توتورسا، «شوشا ووكال مكتبي» ده شرق موسيقي تاريخينده عيني مؤوقعي توتور. تصادوفي دئييل ديركي واختي ايله شوشاني «قافقازين ايتالياسي» آدلانديرميشلار. گؤركملي يازيچي اَ.ب حق وردي اونون قيد ائتديگي كيمي، اون دوققوز (19) عصرين ايكينجي ياريسي و ايگيرمينجي (20) عصرين اول‌لري قافقازين هاراسينا گئتسه ايدين اورادا موسيقيچي‌ني چالاني ،‌ اوخوياني قاراباغلي‌دان گؤره‌ردين. باكي ، شكي ، شاماخي ، عشق آباد ، تهران ، حتي استامبول شهرلري نين توي مجليس‌لرينه سازنده دسته‌سيني چوخ واخت محض شوشادان دعوت ائده رديلر. قاراباغ خواننده لري اؤزگؤزه‌ل سس لري ، ماهر صنعت لري ايله ايران، تورك مغني لريني هميشه كؤلگه‌ده قويموشلار. قاراباغ خواننده‌لري شاماخي ، باكي موسيقي مجليس لرينين عضولري آراسيندا دا خصوصي بير حؤرمت و احتراما ماليك ايديلر. 

بو خواننده لر او زامان موسيقي ساحه سينده چاليشان بوتون ديگر صنعتكارلارا استقامت وئريرديلر. مختلف يئرلردن خواننده و تارزن‌لر شوشايا گليب قاراباغ موسيقيچي‌لري اوچون چاليب اوخويار، اونلاردان گؤستريش و قيمت آلماغاجان آيترديلار. اونلار موغام مولكونون سولطان لاري اولان حاجي حوسونون ، صادق جانين ،‌ ميرزه مختارين نئجه قيمت وئره‌جه‌ييني صبيرسيزليك‌له گؤزله‌ييرديلر.
بئله ليك‌له، شوشا موسيقي مجليسي ملي موسيقي خادم‌لري نين يئتيشمه سينده مستثني رول اويناميش و آذربايجان موسيقي سينين انكاشافينا تكان وئرميشدير. شوشا موسيقي مجليسي نين رهبري اولان مير محسن نواب (1918ـ1833) اون دوققوز (19) عصرين اَن ماهر موسيقي شناس لاريندان بيري اولموشدور. او ، شاعير، رسام، آسترانوم (ستاره شناس) ، خطاط ، نقاش ، دولگر ، كيمياگر، رياضيات‌چي ، همده هيپنوزچوايدي. نواب اهالي نين معارف‌لنمه‌سي ،‌ مدني انكشافي اوغروندا جدي چاليشميشدير. او شوشانين موسيقي مركزينه چئويريلمه سينه خصوصي قايغي گؤستريردي. نواب بؤيوك خواننده حاجي حوسونون ياخيندان اشتراكي ايله «خواننده لر مجليسي» تشكيل ائتميشدي. اونون موسيقي مجليسي‌ خراط قولونون موسيقي مجليسيندن وخورشيد بانو ناتوانين«مجليس- اونس» وندن (دوستلوق مجليسينده‌ن) سونرا شهرين مدني حياتيندا مستثني رول اويناميشدير. نوابين موسيقي مجليسينده ن سونرا، شوشادا ملا ابراهيمين موسيقي مكتبي يارانميشدي. 
بو مكتبده بير چوخ موسيقيچي لر درس آلميشلار. سئويملي مغني ميز بولبول ده ايلك تحصيليني بو مكتب ده آلميشدير.

اون دوققوز (19) عصرين ايكينجي ياريسيندا شيروان ماحاليندا خواننده ليك صنعتينين انتشار تاپماسيندا ماحمود آغانين (محمود) بؤيوك خدمتي اولموشدور. «ماحمود آغا احمد آغا اوغلو (1896-1826)» شاماخي نين مشهور مولكه داري و بوتون قافقازدا تانينميش موسيقي خادمي ايدي. 
ماحمود آغا صنعتي، شعري، موسيقي ني سئوه ن ، الي آچيق، قوناق پرور بير علم واينجه صنعت حامي‌سي كيمي شهرت تاپميشدي.
 او، موسيقيچي لرين قايغيسينا قالير، اونلارا مادي كؤمه ييني اسيرگه ميردي. او دؤورده قافقازدا ائله بير مشهور خواننده و تارزن اولماميشديركي، ماحمود آغانين مجليسينده اشتراك ائتمه ميش اولسون.

شاماخي نين باشقا مولكه دار و بَي لريندن فرقلي اولاراق ماحمود آغا عالي جناب، سخاوت لي، يوخسول لارين قايغيسينا قالان آدام ايدي. 

شاماخي نين آباد و گؤزه‌ل بير شهر اولماسيندا اونون مستثني خدمتي اولموشدور او شهره سوكَمَري چكديرميش، حتي «بيتُ الصَفا» آدلي ادبي مجليسه بئله مادي يارديم ائتميشدي ... آذربايجانين مشهور شاعيري «سئيد عظيم شيرواني» شعرلرينده شاماخي بَي لريني هجو ائتميش،‌ لاكين ماحمود آغاني تعريف لميشدي.

ماحمود آغا موسيقي تاريخيميزده گؤركملي بير موسيقي شناس كيمي خصوصي يئرتوتور. او اؤزو پَس‌دن اوخويار، هم ده شيرين تار چالاردي. ماحمود آغا عؤمرونون بير گونونوده موسيقي سيز كئچيرمز، نئجه دئيه رلر «شوشتر» له ياتيب، «عثمانلي» ايله اويانارميش. او اؤز ماليكانه سينده موسيقلي لن گئجه لر كئچيرمك اوچون دوزه لتديرديگي خصوصي سالون‌دا تئز- تئز خواننده‌لرين مسابقه سيني كئچيره‌ر، بيرينجي يئرلري توتانلارا قيمتلي هديه لر و مكافات‌لار وئره‌ردي. ماحمود آغانين موسيقي مجليسي‌نين صداسي نه اينكي بوتون قافقازدا، حتي اونون سرحديندن چوخ- چوخ اوزاق لاردا بئله ياييلميشدي. اون دوققوز (19) عصرين ايكينجي ياريسيندا شاماخي يا قوناق گلن بير چوخ سياح‌لار ماحمود آغانين ائوينه دوشر، آخشاملار ايسه موسيقي سالونوندا مشهور مغني لرين اوخوماقلاريني دينلر، رقاصه لره تاماشا ائتمك‌دن دويمازديلار. مشهور فرانسه يازيچيسي «آلكساندر دوما» دا قافقازا سياحتي زاماني شاماخي دا ماحمود آغانين قوناغي اولموش، اونون وار دؤولتينه، مولكونه ، خصوصيله موسيقي مجليسينه حئيران قالميشدي.
 الكساندر دوما اؤز سياحت نامه سينده يازميشدي : «بازار دا گزه ركن بيز باشقا بير يئره ده دعوت اولوندوق. شاماخي نين وارلي تاتار لاريندان اولان ماحمود بَي بيزي ايران ساياغي شاما و رقاصه لرين اشتراك ائتديگي گئجه يه چاغيردي. بيز «ماحمود بَي» گيله گلديك. اونون ائوي ايرانين اَن گؤزه ل بينالاريندان بيريدير. من دربنددن تفليسه دك هئچ بير يئرده بئله بير بينا گؤرمه ميشديم. بيز شرق قايداسيندا ساحمانا سالينميش سالونا داخيل اولدوق. بورادا كي ساده لاكين ياراشيقلي آوادانليغي سؤزله ايفاده ائتمك چنين دير. بوتون قوناقلار اوستونه ظريف اؤرتك سالينميش قيزيلي رنگه چالان اطلس دؤشك لر اوزه رينده اگلشميشديلر. بودا اوتاغا خصوصي گؤزه لليك وئريردي. 
بؤيوك پنجره قارشيسيندا اوچ رقاصه و بئش موسيقيچي اوتورموشدو.

موسيقي صدالاري يوكسلدي ... اوچ دمير هاچا اوزه رينده قورولموش طبيل نهنگ بير يومورتاني خاطير لاديردي. بيزيم فلئيتا يا (فلوت) اوخشايان توتكين،‌ مانداليناني خاطيرلادان تارين ،‌ نهايت، چونقوريه اوخشايان دمير داياقلي كامانچانين شن صدالاري بير- بيرينه قاريشدي. سسلر چوخ يوكسك و قاريشيق اولسا اولدوقجا اوريژينال ايدي ...»
مشهور روس ائتنوگرافي و سياحي اي . يئولاخوف دا اؤز خاطيره لرينده همين گؤروش بارده ده يازير:

«مونت كريستو» نون مؤلفي ايله من بيرينجي دفعه 1858-نجي ايلين نويابريندا شاماخي دا راستلاشديم. آخشام بيزي شاماخي نين وارلي مسلمانلاريندان بيرينين ماحمود بيگين بوياخينلاردا شرق طرزينده تيكيلميش ائوينه دعوت ائتديلر...

تامام شرق دَبينده قايدايا سالينميش اوطاغا داخل اولدوق. الكساندر دوما اؤز دسته سيله مئر- مئيوه يئييب سرينله يير، قليان چكيردي. سوفره يه جور به جور دادلي شرق يئمك لري دوزولموشدو.

بيز «مونت كريستو» نون مؤلفي‌ايله اونو حئيران ائده‌ن ائوين دبده به‌سي و گؤزليگي حاققيندا خيلي صحبت ائتديك.

نوبتي گئجله لرين بيرينده رقاصه «نيسه» نين گؤزه لليگينه حئيران قالان دما ايكينجي يئمك دن سونرا ماسانين آرخاسيندان دوراراق «نيسه» يه ياخينلاشيب قيزين اؤرتويونو قالديريب گؤبه گيندن اؤپدو.

مجليس اهلي، خصوصيله مسلمان قوناقلار آلكساندر دومايا غضبله باخديلار: 

«آللاه ! آللاه! يازيچيلار بئله وجدانسيز اولدوقلاري حالدا، بس عادي كافيرلردن نه گؤزله مك اولار» دئيه باشلارين بولاياراق بير بير ايله پيچيلداشديلار گئجه ساعات 3 اوچ ده دوما بيزيمله وداعلاشدي. ائرته سي گون شاماخي دان گئتدي». ماحمود آغانين قوناقلاريندان بيري ده پطر بورگ رسامليق آكادمياسينين پرزيدنتي، مشهور روس رسامي «كنياز گاگارين»‌ اولموشدور ماحمود آغانين مجليسينده اونو اَن چوخ مفتون ائده ن ، ‌رقاصه لرين، خصوصيله مشهرو رقاصه نيسه خانيمين سون درجه مهارتله اويناماسي اولموشدو. تصادوفي دئييل ديركي، كنياز گاگارين «شاماخي رقاص لاري» آدلي مشهور تابلو سونو ياراتميش، حتي اؤز قيدلرينده «نيسه» دن باشقا ديگر رقاصه لرين «سونا» «رعنا» «سكينه» «حكمت» و «ملكه» نين آدلاريني دا چكميشدير. 
ماحمود آغانين موسيقي مجليسينده يئرلي موسيقيچي لرله بيرليكده تفليس، قاراباغ، ايران موسيقيچي لري ده چيخيش ائديرديلر. حاجي حوسو، مشهدي عيسي، بولبول جان، اردبيل لي ستار، صادق جان، جبار قارياغدي اوغلو كيمي دؤورونون مشهور خواننده لري آيلارلا ماحمود آغانين قوناغي اولوب اونون تشكيل ائتديگي موسيقي موساميره لرينده فعاليت گؤسترميشلر. بير چوخ تاريخي سندلردن معلوم اولور كي بو صنعتكار لار ايچر ريسينده ماحمود آغانين اَن چوخ حؤرمت بسله ديگي و تئز- تئز شاماخي يا دعوت ائتديگي خواننده حاجي حوسو و تارزن صادق جان اولموشدور.

ماحمود آغا اؤز مجليسينه گنج موسيقي چيلري ده دعوت ائديب اونلارا كلاسيك شرق موسيقي سيندن تعليم وئره رميش. اونون مجليسي بوتون زاقافقاز يادا چالان و اوخويانلار اوچون بير نوع «تكميل لشديرمه اينستيتوتو» ايدي.

بورادا ايفاچيليق تعليمي آلان و چالغيسي بيه‌ن ايلن هر بير موسيقيچي تقدير اولوناردي. شاماخي دا يئتيشميش «ميرزه محمد حسن»» ، «مهدي» «معبود» «شكور» «داوود» «صفي يا روف» كيمي خواننده لر «توپال محمد قولو» و «همايي» كيمي تارزن لر ماحمود آغانين طلبه لري اولموشلار.

او زامان شاماخي موسيقي مجليسي نين شهرتي چوخ اوزاقلارا ياييلميشدي. آذربايجانين هر يئريندن اوخويان ، چالان، اوينايان شاماخي يا گليب ماحمود آغا قارشيسيندا اؤز صنعتيني نمايش ائتديرمه يه جان آتاردي. تصادوفي دئييل ديركي، شاماخي مجليسي و اونون رهبري حاققيندا ائل آراسيندا افسانه لر ، روايت لر يارانميشدي.
آذربايجان دا خواننده ليك صنعتينين انكشافيندا شوشا و شاماخي مجليس لري ايله برابر باكي مجليسي‌نين‌ده معين خدمتي اولموشدور. باكي موسيقي مجليسي نين رهبري «مشهدي مليك منصور اوف» (گؤركملي تارزن منصور منصور اوفون آتاسي) ايدي. 

«مشهدي مليك» (1909-1838) اؤز دؤورونون آچيق فيكيرلي، مدني شخص لريندن بيري اولموشدور. او ،‌بيليكلي موسيقي شناس، ماهر چالغي چي، «موسيقيچي لر عاييله سينين» گؤركملي نماينده سي ايدي. مشهدي مليك باكي نين ايچري شهر حيصه سينده ياشاييردي. اونون گئنيش و ايشيقلي اوطاقلاري اولان ائوينين بؤيوك سالونوندئا 
تئز - تئز ييغينجاق اولاردي. مشهدي مليكي موسيقي صنعتينه سؤوق ائتديره ن تهرانلي «ميرزه ستار» اولموشدور. بير چوخ تاريخي وثيقه لردن و ستارلا بير دؤورده ياشاميش موسيقيچي لرين خاطيره لريندن آيدين اولوركي ، ستار باكي يا گلركن قوناق پرور منصوروف لارين ائوينه دوشرميش. ستارين مشهدي مليكين ائوينده ياشاماسي منصور اوف لار عاييله سيينين موسيقي يه اولان هوسينه جدي تأثير گؤسترميشدير. بو باره ده مشهدي مليكين اوغلو تارزن «مشهدي سليمان منصور اوفون» خاطيره لري داها ماراقليدير. او يازير:

«آذربايجان دا موغاماتي انتشار ائنديره‌ن ميرزه ستار (كامانچازن) اولموشدور. باكي يا كامانچاني گتيره‌ن‌ده او اولموشدور. ميرزه ستار فارس و عرب ديللريني مكمل بيليردي. اوطاغيندا موسيقي شناسلارا و شاعيرلره داير كل مقدار دا ادبيات وار ايدي.» مشهدي سليمانين خاطيره لري فاكتيكي ماتريال كيمي قيمتلي اولسادا، لاكين بورادا يانليش فيكيرلر ده يوخ دئييلدير: اولا، آذربايجان دا موغاماتي انتشار ائتديره‌ن ميرزه ستار اولماميشدير، ايكينجي‌سي، ستار عؤمرونون چوخونو ايران دا كئچير ميشدي، يالنيز قوجا واختلاريندا باكي يا گلميش ، كامانچا چالماق ايله مشغول اولموشدور. قالدي كامانچانين باكي يا گتيريلمه سي مسئله سينده‌ده مشهدي سليمان منصور اوف يانيلير. چونكي باكي ليلار كامانچاني هله ستارين باكي يا گلمه سيندن تخميناً 20-25 ايل قاباق، يعني 1888-نجي ايل ده باكي يا قصاب حنيفه نين تويونا جبارين ، تارزن صادق جانين و كامانچا چالان آوانئس-ين دعوت اولوندوغو واخت گؤرموشلر. او دؤوره قده ر باكي توي لارينا عاشيق دسته سي و بالابانچي لار دعوت اولوناردي. مشهور روس سياحي پروفسور اي  بئرئزينا (عباس قولو آغا باكي خان‌اوون دو ستو و ميرزه كاظم بَيگين طلبه سي) «داغستان و زاقافقاز يا يا سياحت» آدلي كيتابيندا يازير: «من 1844-نجو ايلده باكي دا اولار كن بوزوونالي عليار بَيگين قوناغي اولدوم. بيز آخشام قضا رئيسي ميرزه ايله بوزوونا كندينه گلديك. سون درجه وارلي و قوناق پرور ائو صاحيبي بيزي چوخ مهر بانليقلا قارشيلادي.

من شرق يئمك‌لرينين كيفيتيندن دانيشمايا جاغام. چونكي بونلاري سايماق ايله قورتارماز. داغ كئچي سينين ابابي، جور به جور خوروشلو پلو ولارين سايي- حسابي يوخ ايدي. حتي بير- بيرينين دالينجا آوروپا يئمك لري ، دسر ايچيك لر ، اعلا دملنميش قهوه لر آدامي چاشديراردي- ناهاردان سونرا كندين منظره سينه تاماشا ائتديك.

آخشام بيز عليار بَيگين ائوينه قاييداندا بيز ي يئنه ده شرق يئمك لري و مسلمان موسيقيچي لري گؤزله ييردي.

اركستر دؤرد موسيقي آلتيندن عبارت ايدي . «قوشاناغارا» بيزيم بالا لايكا يا اوخشايان «ساز» و فلئيتايا بنزه يه ن «بالابان» بيرده ده ييرمي شكيل ده اولان «قاوال» ايدي. 
اركستره ساز چالان رهبرليك ائديردي. چونكي او ، هم چالير همده اوخويوردو ماهني‌لار بير- بيريني عوض ائديردي. اولا بيلسين كي شرق اوخوماقلاري آوروپالينين خوشونا گلمه سين. آنجاق اونو دا دئمه لييم كي ، من آخير واختلار تهرانين، قاهره نين كُنستانتينوپولون (استامبول) اَن ياخشي مسلمان آرتيست لريني چوخ ائشيتميشم. لاكين آبشرون ياريم آداسيندا عليار بَيگيل ده ائشيتديگيم اوخوماقلار منه داها داخوش گلدي. آبشرون مغني سي شن ، همده كَدَرلي ماهني‌لار چوخ اوخودو. حتي من اونلاردان بيرينين متنيني بئله يازيب گؤتوردوم».
مشهدي مليك قوناق پرور بير شخص اولدوغوندان قاراباغ دان ، شيروان دان ، ائله‌جه‌ده ايران دان باكي يا گلن موسيقيچي لر آيلار لا اونون هر جور شرايطي اولان ياراشيقلي اتاق لاريندان دينجه لرديلر. آذربايجانين حاجي حوسو، عبدالباقي (بولبول جان) ، مشهدي زينال صادق جان كيمي موسيقيچي لري مشهدي مليكين اَن ياخين دوستلار ايدي. بو ويرتوز صنعت كار لار باكي يا توي شنليك لرينه دعوت اولوناندا مشهدي مليكين موسيقي سالونوندا چاليب چاغيرارديلار. حاجي حوسو غير عادي ملاحتلي سسي اونون تكرار اولونماز بير اوستاليق لا «شوشتر» «ماهور» اوخوماسي، بولبول جانين «حصار-مخاليفي» ده ووردوغو سوره كلي زنگوله لري، صادق جانين ايتي و شيرين بارماق لاري مجليس ده كيلري وجده گتيره ردي حتي شرقين مشهور مغني لريندن اولان اردبيلي آلاپالاز اوغلو ملا رضا دا مشهدي مليكين تئز تئز قوناغي اولاردي او زامان آلا پالاز اوغلو باكي نين بي بي هيبت كندينده ياشاياردي آلاپالاز اوغلو اوزون ايللر ناصرالدين شاهين ساراي مغني سي اولموش سونرالار ايسه قاراباغا گليب شوشا شهر ينده مرثيه خوانليق ائتميشدي او هردن بير توي مجليس لرينده ده چيخيش ائديردي. جبار قارياغدي اوغلو ايلك معليم لريندن بيري ده آلاپالاز اوغلو اولموشدور.
 آلاپالاز اوغلو كئچن عصرين آخير لاريندا باكي يا كؤچموش و بي بي هيبت مسجدينده مناجات وئرمك له مشغول اولموشدور. دئييله نه گؤره آلاپالاز اوغلو ائله قدرتلي و زيل سسي وارايميش كي او مناجات وئره‌ن‌ده بوتون باكي اونون سسيني ائشيده‌رميش. شبهه‌سيز كي مشهدي مليكين موسيقي سالونو شوشا و شاماخي مجليس لري كيمي منتظم و هر طرفلي فعاليت گؤستره بيلمه ميشدي. بو مجليس ايران دان تفليس دن ، خصوصيله قاراباغ دان باكي يا توي شنليك لرينه دعوت اولونان مشهور موسيقيچي لرين بيرينجي نوبه ده حاجي حوسو، عبدالباقي، بولبول جان ، مشهدي زينال ، صادق جان كيمي صنعت كارلارين موسيقي دسته لري حسابينا فعاليت گؤستره ردي داها دو غدوسو بو صنعت كارلارين باكي يا گلمه‌سينده‌ن استفاده ائده‌ن مشهدي مليك اونلارين شرفينه طمطرا قلي قبول لار دوزه لده ر يئرلي موسيقيچي لري‌ده اورايا توپلاياردي.

مشهدي زينال، بولبول جان، حاجي حوسو و صادق جان كيمي مشهور صنعت كار لارين باكي يا گليشي يئرلي موسيقيچي لري حدسيز سئوينجينه سبب اولاردي بوندان استفاده ائده‌ن باكي موسيقيچي لري بو نهنگ صنعتكار لارين ايفاچيليق مهارت لريني اخذ ائتمه‌يه قاراباغ وُكال مكتبي‌نين سيرلرينه يييه لنمديه چاليشارديلار. بونون بو صنعت كار لار ايچه ريسينده مشهدي مليكين ان چوخ سئوديگي ، ياخين دو ستو بؤيوك تارزن صادق جان اولموشدور . مشهدي مليكين اؤزو و اوغلان لاري ميرزه منصور و مشهدي سليمان تار چالماغي صادق جان دان اؤيره‌ن ميشلر. صادق جان باكي مجليس لرينده، خصوصيله شهر اهليني ائله حؤرمت و محبتيني قازانميشدي كي ، باكي ليلار اونو حؤرمت علامتي اولاراق «ميرزه صادق» دئيه چاغيرميشلار.

باكي موسيقي مجليسينده ايفاچيليق صنعتي باره سينده جدي صحبت لر آپاريلسا دا ، اساس فيكير موسيقي تاريخينه وئريلردي . بورادا موغاماتين نه زامان ، كيم طره‌فيندن ،‌ هانسي شرايط ده ياراديلماسي موضوعسو مجليس عضو لريني داها چوخ ماراقلانديراردي بونونلا بئله مجليس‌ده هر بير موغام آيريجا مذاكره اولوناردي. موغلاملارين تمام  دستگاه و دوزگون اوخونماسينا خصوصي دقت يئتيرلردي موسيقيچي لر آراسيندا معين بير موغامين شعبه ، گوشه و حيصه لري باره سينده مباحثه دوشدوكده تارزن ميرزه فرجَ ، يا خود خواننده آغا كريم ساليكَ مراجيعت ائده رديلر. باكي موسيقي مكتبينده سيد مير بابايفت ، لازار تئر وارطانئسوف، آغا كريم ساليك ، بَيگلر، آغا سعيد اوغلو آغا بالا، علي زهاب، ميرزه فرج ، آرشاق حذر اوف، بالا داداش، قُوستي ، مردي جاني بي اوف و باشقا موسيقيچي لر توپلاشاراق اؤز موسيقي سواد لاريني تكميل لشديريديلر. بو موسيقيچي لر آراسيندا آغا سعيد اوغلو كَبله آغا بالا خصوصي يئر توتوردو آغا سعيد اوغلو تاجير ايدي ، خواننده ليك ائتمزدي. لاكين بعضي حال لار دا كو بار عائييله لرين توي شنليك لرينده چيخيش ائده‌ردي. قارياغدي اوغلو جبارين دئديگينه گؤره، آغا سعيد اوغلو هم سس ده هم ده سواد دا باشقالاريندان اوستون ايدي. او «سه گاه- زابول» و خصوصي بير اوستاليقلا اوخوياردي. گؤركملي موسيقي شناس مشهدي مليكين تشكيل ائتديگي «موسيقي سالونو» باكي موسيقيچي لري نين  بوتؤو بير نسليني يئتيشديريب تربيه ائتميشدي. مشهدي مليكين اوغلان لاري مشهدي سليمان و ميرزه منصور اؤز نسلينين موسيقي ايزيني قورويوب ساخلاميش و اونو تبليغ ائتميشلر.
سيد مير بابايف باكي موسيقي مجليسي نين سون بئشيك لريندن بيري اولموشدور. مير تقي 1867 نجي ايلده باكي دا مرثيه خوان عاييله سينده آنادان اولموشدور. او اول لر آتاسي و بؤيوك قارداشلاري كيمي مرثيه خوانليق ائتميش، ‌سونرا لار ايسه خالق شنليك لرينده بير خواننده كيمي شهرت قازانميشدي.
 او 1910- نجو ايله كيمي باكي نين موسيقي حياتيندا جدي رول اويناميش ، تئاتر تاماشالارينين فاصله لرينده و شرق كنسرت لرينده ماهر بير مغني كيمي ياخيندان اشتراك ائتميشدي. 1906-نجي ايلده گرامافون شركتي طرفيندن «ريگا» شهرينه دعوت ائديليب سسيني والا يازديرميشدي. لاكين 1910-نجو ايلده باكي ميليونر لريندن بيري اولان شيخ بالايئوين توي مجليسينه دعوت اولونان سيد مير بابايف، تارزن شيرين آخوند اوف و كامانچاچي لئون قاراخانف ايله بير ليكده همين مجليسده اشتراك ائده ركن توي صاحيبي سازنده لره پول عوضينه هره سينه صابونچو دا حياط ساحه سي باغيشلاميشدي. همين حياط دان بير نئچه نفت قويوسو فانتان ووردوقدان سونرا سيد مير بابايف خواننده ليگينين داشيني آتميش آز واختدا باكي ميليونر لريندن بيري اولموشدور.
 اوندان سونرا خواننده ليك صنعتينه نيفرت ائتميش،‌ حتي اؤز گرامافون وال لاريني باها قيمته آليب سينديرميشدي.

نهايت 1929-نجو ايلده پاريس ده سفيل وضعيته دوشن سيد مير بابايف «پاتر ركورد» گرامافون فيرماسينا گليب اؤز كهنه گرامافون وال لارينين تزه‌دن چاپ اولونماسيني خواهيش ائده‌ركن ساخلاديغي يگانه والي اليندن يئره ساليب سيندير ميشدي. سيد مير بابايف- ي باكي‌لي تيمور بي آشور بي اوف پاريس دن تهرانا گتيرميشدي. بورادا باكي ليلارين چايخاناسيندا يئني‌دن خواننده ليك ائتميش . سيد مير بابايف 1953-نجو ايلده 86 ياشيندا تهران دا وفات ائتميشدير.

آذربايجان را خواننده‌ليك صنعتينين انك شافيندا شوشا ، شاماخي و باكي مجليس‌لري‌نين مستثني اهميتي اولموشدور. بو مجليس لريئني خواننده‌لر نسلي يئتيشديرمك‌له برابر ،‌ موغام موسيقي سينين خالق آراسيندا انتشار تاپماسيندا دا بؤيوك رول اويناميشدير. ديگر طرف‌دن، مجليس لر موسيقي ميزي ياد تأثير لردن قوروموش ، موغام لارين ملي مضمونلو، خالق روحوندا اولماسيني تأمين ائتميشلر. موغامين گئنيش خالق كوتله لري نين معيشتينده محكم يئر توتماسينا دا سبب محض بوايدي. بعضاً موسيقي مجليس لرينده موغامي بير نئچه خواننده اوخويار ،‌اونلاري دينله‌ين تاماشاچيلار، پيشه‌كار و هوسكار خواننده لر ايسه دستگاه اوخويان خواننده‌نين سهو جهت لريني تنقيد ائده‌رديلر. بو تنقيدي قيدلر چوخ زامان جدي مباحثه‌لره چئوريلردي. مباحثه كسكين شكيل آلديقدا معين بير موغامي تامام دستگاه اوخوماق اوچون مسابقه اعلان ائديلردي. بئله مسابقه لرين جانلي شاهيدي و اشتراكچيسي اولان مشهور كامانچاچي ساشا اوگانئزا شويلي يازيردي:

«مسابقه اوچون بورايا اَن ياخشي سازنده لر چاغير يليردي. هله موسيقي مجليس لرينه بير هفته قالميش اَن ياخشي سازنده و خواننده لري، هابئله رئيس مجليسي سئچمك اوچون كو‏‏‏ميسيا آيريليردي. رئيس مجليس چاغيريلان خواننده و سازنده لرين ايفا ائده جك لري موسيقي پروگراميني ترتيب ائديردي تاماشاچيلار اوچون معين بير قايدا قويولموشدو: خواننده نين اوخودوغو سؤزلره قولاق آسماق اوچون هامي تام ساكيت ليگي گؤزله مه لي ايدي.

رئيس مجليس و خالق طرفيندن بَيَنيلن موسيقي شناس و خواننده لر مكافات و پول آليرديلار. پروگرامي ايفا ائده بيلمه يَن لر ايسه ايستهزارلار آلتيندا مجليس‌دن چيخارديلار. 

بونو بيلديكلري اوچون هربير خواننده و موسيقي‌شناس اؤز اختصاصيني داها دَريندَن اؤيره‌نمه‌يه جدي سعي ائديردي» آذربايجانين مشهور شاعيرلريندن سيد عظيم شيرواني، خورشيد بانو ناتوان، م . اَ . باكي، م. آ. مجتهد زاده و باشقالاري دا موسيقي مجليس لرينده اشتراك ائتميش، حتي بو باره‌ده شعرلرده يازميشلار.
خواننده ليك صنعتي اينكشاف ائده‌رك (19)اون دوققوز عصرين آخيرلاريندا محدود مجليس، توي و عادي شنليك چَرچيوَه سيندَن چيخيب تئاتر و كنسرت سالون لارينا يول تاپير.

خواننده دسته‌لري تئاتر تاماشالارينين فاصيله‌لرينده بؤيوك موفقيت‌له چيخيش ائتمه‌يه باشلايير. قفقازدا خواننده لرين ايلك دفعه تئاتر تاماشالاريندا چيخيشي تيفليس و شوشا شهرلرينده اولموشدور.

خواننده لرين تئاتر فاصيله لرينده چيخيش لاري آذربايجان دا موسيقي‌لي صحنه‌جيك‌لرين و تئاتر تاماشالارينين مئيدانا گلمه سينه تكان وئرير. آذربايجان مدنيتي تاريخين ده ايلك موسيقي لي صحنه جيكلر مشهور اديب عبدالرحيم بيگ حق وئرديئوين تشبشو ايله شوشا شهرينده گؤستريلميشدي عبدالرحيم حق ورديف خالق خواننده لريني و موسيقيچي‌لرين صحنه يه چيخاران ايلك مدنيت خاديميدير.

1897-نجي ايلده شوشادا حق ورديف- ين رژيسورلوغو آلتيندا يئرلي هوسكارلار بؤيوك آذربايجان شاعيري فضولي نين «ليلي و مجنون»  پوئماسيندان «مجنون لئيلي نين قبري اوستونده» پارچاسيني موسيقي لي صحنه جيك كيمي گؤسترميشلر. مجنون رولونو اوينايان مشهور خواننده جبار قارياغدي اوغلو باشينا قوش يوواسي قويوب صحنه‌يه چيحميشدي. ايلك تاماشا چوخ بسيط اولسادا، دينله ييجيلَرَه‌درين تأثير باغيشلاميشدي.
او زامان 13 ياشلي اوزئير حاجي بگ‌لي‌ده جبار قارياغدي اوغلونون مجنون رولوندا چيخيشينا بؤيوك هيجان لا تاماشا ائتميشدي. موسيقي صحنه جيك آذربايجانين مدني حياتيندا علامت دار حادثه ايدي. 

1902- ني ايلده شوشادا نيظامي گنجوي نين «خسرو و شيرين» پوئماسي اساسيندا «فرهاد و شيرين» آدلي موسيقي‌لي‌صحنه جيك گؤستريلدي.
     فرهاد رولوندا دا جبار قارياغدي اوغلو اوينادي. بوتون بو مدني تدبيرلر «شرق كنسرت لري» نين تشكيلينه ده معين درجه ده تأثير ائدير، شرايط ياراديردي. آذربايجان دا ايلك «شرق كنسرت لري» 1901- نجي ايلده شوشادا 1902-نجي ايلده ايسه باكي دا عبدالرحيم حق و رديف-ين رهبر ليگي آلتيندا تشكيل ائديلميشدي. حق وئرديئوو همين كنسرت‌لره آذربايجانين اَن خواننده بو سؤزلري اينجه خال لار و جوشغون زنگوله لرله اوخودوقجا دينله ييجي خيالاً اؤزلريني صفالي قاراباغ دا حيّس ائديردير. هر طرفدن: «آي جان، آي جان» ، «سنه ننه‌م قوربان» «ساغ اولسون خواننده» صدالاري اوجاليردي. يالنيز مجليسده اَيلَشميش بير نئچه موسيقي شناس دَرين فيكره داليب خواننده ني دينله يير، آرا بيرده بير بيرلرينه معنالي نظر ساليرديلار. خواننده شيكسته ني قورتاران كيمي پروفسور لاردان بيري مجليس اهلينه مراجعت ائده‌رك دئدي: آقالار، بيز بوتون عؤمروموزو موسيقييه‌حصرائتميشيك‌اينسان دا بوجور اينجه، طراوتلي‌سس‌نادر حادثه دير. منه ائله گليركي، بوردانه ايسه بيرسرّ واردير.

 كيمسه سؤز آتدي: يقين كي، آغريندا نه ايسه توتوب اوخويور. مجليس‌ده قيزغين مباحثه باشلاندي. وضعيّتي بئله گؤره‌ن مجليس صاحيبي قوناقلاري ساكيت ائده‌رك دئدي: -جانيم مباحصه نَه‌يه لازم دير. اگر خواننده‌نين سسينه شبهه نيز وارسا، اونون بوغاريني يوخلايا بيلَر سينيز. مجليس ده اگله شن بير حكيم خواننده نين آغرينا و بوغازينا باخدي.

 البته، هئچ نه تاپيلمادي. خواننده‌ني يئني دن آلقيشلا ديلار. بوخواننده، اؤز صنعتي و زنگين سسي ايله بوتون قافقازدا، ياخين و اورتا شرق‌ده مشهور اولان بؤيوك مغّني حاجي حوسو ايدي. 

حاجي حوسو نيفتالي اوغلو شوشانين «چؤلقالا محلّه سي‌» - نده پاپاقچي عاييله سينده آنادان اولموشدور. اونون هانسي ايلده آنادان اولماسي حاققيندا هله ليك دقيق معلومات يوخدور. بويوك صنعتكار ايلك موسيقي تحصيليني خراّط قولو نون مكتبينده آلميشدير. 

گنج حوسو اؤز معلّميندن موسيقي صنعتيني و كلاسيك شرق موغاملاريني مكمّل اؤير‌ه نميشدير. گؤركملي اديبيميز يوسيف وزير چمن زمينلي نين يازديغينا گؤره حاجي حوسونون معليم لريندن بيري دَه شرق موغاملاريني گؤزه‌ل بيلن ميربابا ميرعبدوالله اوغلو (يوسيف وزير چمن زمينلي نين آتاسي) اولموشدور.

خراط قولو حاجي حوسونون گؤز‌ه‌ل سسيني و اوخوماق قابلّيتيني نظره آليب اونو اؤزو ايله برابر مجليس لره آپاريردي. بو مجليس لرده حاجي حوسو زيل و اينجه سسي ايله هاميني حيران قوياردي. هله گنج ايكن بؤيوك مغّني ني دينله ين مشهور خواننده جبار قارياغدي اوغلو حاجي حوسونون سسينه‌قيمت وئره‌رك ياييميشدي: «حاجي حوسونون سسي ائله قوّتلي، ائله جاذبه لي ايدي كي، هر بير موغامي باشلاييب اوخوياندا تارين بوتون پرده لريني گزيب سون پرده دن بير قده‌ر ده زيله قالخاردي. او «اورتا ماهور» اوخوياندا بوتون موسيقيچي لري حيرت ده قوياردي» بير چوخ منبع لردن و بؤيوك صنعتكارلارين خاطيره‌لريندن آيدين اولوركي، 19-نجي عصرين اَن بؤيوك و مشهور مغنّي سي حاجي حوسو اولموشدور. لاكين هله 18-نجي عصرين آخيرلاري، 19-عصرين اول لرينده شوشا دا-قاراباغ دا تانيميش بير چوخ صنعتكار لارين آدلارينا راست گليريك بوصنعتكارلاردان شاه صنم اوغلو يوسيف، ميرزه حسين، حَسَنچه، قاراچي اسد، كُوسا محمد بَي، تورك وِردي حسن، ميرزه‌اسماعيل و باشا مغنّي لر كلاسيك موسيقي ني اهالي آراسيندا يا ياراق شوشادا خواننده ليك صنعتينين اساسيني قويموشلار. همين دَؤورون مشهور تارچالاني علي‌عسگر (صادق جانين معلّميمي) و گوزه‌ل كامانچا چالاني قاراچي حاجي بَي، قوشا ناغارا چالاني ايسه قاپانچي اوغلو كريم ايدي. شبهه سيز كي، حاجي حوسونون كاميل بير اوستاد كيمي يئتيشمه سينده بو بؤيوكصنعتكارلارين حلّ ائديجي رُولو اولموشدور. حاجي حوسو شوشاليلار قارشيسيندا ايلك دفعه («خان دميروف» - ون تئاتري) ‌بيناسيندا «خيريه گئجه سي» - نده چيخيش ائتميشدي. جبّار قارياغدي -اوغلونون يازديغينا گؤره، همين گئجه ده حاجي حوسو تارزن صادق جانين مشايعتي ايله «چهارگاه» (چاهارگاه) اوخوموشدور.بو مجليسدن‌ سونرا اونون شُهرتي(شؤهرتي) هر يانا ياييلير. مغنّي تي تئز- تئز آذربايجانين، ائرمنستانين و گورجستانين تُوي شنليكلرينه دعوت ائديرلر. حاجي حوسو نه اينكي زاقافقاز يادا، روسيادا حتي ياخين و اورتا شرقين بير سيرا اؤلكه لرينده ده شؤهرت تاپير. 

بو اؤلكه لرين كوبار عاييله لري، وارلي اعيانلاري اونو اؤز ضيافت لرينه، تُوي مجليس لرينه چاغيرميشلار. 1880-نجي ايلده ايران حاكيمي ناصرالدين شاه اوغلو شاهزاده مظفرالدينين تُويونا مشهور تارزن صادق جان، كامانچاچي باغدا گول اوغلو آتا ايله بير ليكده گئتميشدي. 

تُوي تبريز شهرينده تشكيل اولونموشدو. همين تُوي دا ايرانين اَن مشهور اوخويان و چالانلاري حاجي حوسو ايله بيرليكده چيخيش ائتميشلر. مجليسين آخيريندا شاه طرفيندن بيرينجي موكافات حاجي حوسويَه وئريلميشدي. همين مجليسده مغنّي نين گؤزه‌ل سَسي و موغاملاري بؤيوك اوستاليقلا اوخوماسي صادق جانين ايسه تاري سينه سي اوستونده چالماسي ايرانلي لاري حيرته گتيرميشدي. حاجي حوسو ساده جه خواننده دئييل‌دي. 

او كلاسيك شرق و آذربايجان موغام و تصنيف لرينه دريندن بلد اولان موسيقي شناس و گؤزه‌ل بير معلّيم كيمي ده چوخ مشهور ايدي. حاجي حوسو مير محسن نوّاب لا بير ليكده شوشادا ايلك «موسيقي شناس لار مجليسي» نين اساسيني قويموشدو. معلّيمي خرّاط قولو نون اؤلوموندن (1883) سونرا ايسه قاراباغ خواننده لريني اؤز اطرافينا توپلاييب «خواننده لر مجليسي» ياراتميشدي. بو مجليسين مقصدي يئني خواننده لر يئتيشديرمك، خواننده ليك صنعتيني كوتله آراسيندا يايماق و كلاسيك آذربايجان موغام لاريني اينكشاف ائتديرمك ايدي. همين دؤورده بو مجليس موسيقي مكتبي و يا خود «خواننده لر اتّفاقي» رُولو  اويناميشدير. مشهدي ايسي، كئشتازلي حميد، دَلي اسماعيل، ماليبَي (مالي بيگلي) جومشود، شاهناز عباس، كئچه چي ممًد فرضعلي يف و باشقالاري بو مجليسه داخيل ايديلر. حاجي حوسو كلاسيك موغام موسيقي سي‌نين تكميل لشديريلمه سي اوزه‌رينده ايشله يه‌رك «راست»، «شور»، «ماهور» و باشقا موغاملاردا يئني-يئني واريانت لار، گوشه لر علاوه ائتميش، همين موغاملار اساسيندا تصنيف لر و ماهنيلار ياراتميشدير. حاجي حوسو عين زاماندا بير نئچه موغاملاري ياراديجيسي كيمي ده مشهور دور. «كوردو» (KYPAY) موغامينا «شاهناز»ي علاوه ائده‌رك بير ليكيده «كوردو – شاهناز» اوخوموشدور. جبّار قارياغدي اوغلو نون يازديغينا گؤره حاجي – حوسو «قاطار» موغاميني صادق جانين تاردا مشايعتي ايله ياراتميشدير. حاجي حوسو گؤزه‌ل آذربايجان شاعيره‌سي خان قيزي ناتوانين اَن سئويملي خواننده‌سي ايدي. او ناتوانين ساراييندا قورولان مجليس لرين بزه‌گي و ياراشيغي اولموشدور. حاجي حوسوعين زاماندا مشهور موسيقي‌چي كيمي شؤهرت قازانميش شاماخي لي ماحمود آغانين و باكي لي مشهدي مليك منصوروفون مجليس لرينه تئز – تئز دعوت ائديلردي. خالقيميزين مرداوغلو قاچاق نبي ده حاجي حوسونون صنعتيني چوخ سئوه ردي. مشهدي مصيّب داش دميروف احوالات سؤيله ييردي: «بيرگون شوشادا بالا حاجي صادقين تُويو ايدي. حاجي حوسو اوخويوردو. منيم اولاردي 14 –15 ياشيم. چيخميشديم پنجره‌يه، مجليسين شيرين يئرينده كيمسه قيشقيردي: - «واي دهَ دهَ، واي، قاچاق نبي بورا گلير». مجليس ده اَيَله شن (اگلَشَن) تاجر و بَي لر (بيگ لر) خصوصيله پريستا و ماحمود بَي (محمود بيگ) آغا بَي اوغلو تشويشه دوشدولر. نبي سالونا دؤرد نفر ايله داخيل اولدو. مجليس ده كيلرين ناراحات اولدوغونو گؤره‌ن نبي دوستو كبله ممّد اوزونو مجليسه توتوب دئدي: - جاماعات هئچ نه‌دن قورخمايين، بني بورايا حوسونو دينله‌مه يه گلميشدير. تويون «پادشاهي» شاعير ميرزه علعسكر نؤورَس اوزونو حاجي حوسويه توتوب دئدي: 

- حوسو، عزيز قوناغيميزين اوره‌گي نه ايسه يير، اونو اوخو قاچاق بني «بايات كورد» اوخوماغي خواهيش ائتدي. حاجي حوسو ائله اوخودوكي، نه دئييم ... تُوي اولماسينا باخماياراق هاميني آغلاتدي ...» لاكين بؤيوك خواننده‌نين  عؤمرونون سون ايللري چوخ پريشان كئچميشدير. او عربستان دان قاييتديقدان‌سونراموللالارين تضيقينه معروض قالاراق گؤهر آغانين مسجدينده مناجات وئرمه يه مجبور اولموشدور. آذربايجانين امكدار آرتيستي جليل بَي بغداد  بَي اوف (جليل بيگ باغداد بيگ اوف ) اؤز خاطيره لرينده يازير: «قيش مؤوسومو، يوخونون شيرين اولماسينا باخماياراق حاحي حوسو اوخويار كن اوزاق محلّه لردن يوز لرله آدام گليب بو جاذبه‌لي سسه قولاق آسارديلار. حاجي حوسونون اوزون نَفَسي اولماقلا برابر زنگوله سينين ميثلي-برابري يوخ ايدي. او «اوّزال» اوخوياركن قوسي تبريز ينين: 

 سينيق سبوده سو توتماز قرار، مِي دورمازشيكسته كؤنلومه بؤهتم كي، قان ايلن دؤلودور رديفي‌له باشلان غزلي ني تئز-تئز اوخوياردي»حاجي حوسو عؤمرونون سون ايللرينده احتياج ايچينده ياشاميشدير. او 1898-نجي ايلده عشق آباد شهرينده وفات ائتميشدير. آذربايجان وُكال اينجه صنعتينين اَن گؤركملي نماينده لريندن بيري اولان حاجي حوسو سؤزونو حقيقي و تام معناسيندا بؤيوك خواننده ايدي. او خواننده ليك صنعتينده يئني بير دؤور آچماقلا، عين زاماندا بو صنعتي يوكسك بير پيلّه يه قالديرميشدير. حاجي حوسو نه اينكي موغام اوخوماقدا، عيني زاماندا ملّي آذربايجان موسيقي سينين بوتون ساحه لرينده بؤيوك اوستاد ايدي. او قديم خالق موسيقي سيني سون سوز بير محبت‌له سئويردي. شرق، ائله‌جه‌ده آذربايجان صحنه‌سي حاجي حوسو نون سسيندن‌ده قوّه‌لي، ليريك دراماتيك تئنور Tenor تيپلي سس‌لر چوخ گؤرموشدور. لاكين بوتون شرق ده حاجي حوسونون سسي كيمي هر طرفيلي تِمبر گؤزه لليينه ماليك اولان ايكينجي بير اينجه و طراوتلي سس اولماميشدير. قيز يولوژي جهت دن حاجي حوسونون سسي فونومئن دئيليدي. لاكين بوسس بديعي فنومن كيمي تكرار اولونمازدير. 

حاجي حوسو اولدوقجا زنگين و هر طرفلي ياراديجيليق ديا پازنونو اولان مغّني ايدي. اونون بؤيوك صنعتي تكجه آذربايجان دا دئييل، بوتون ياخين و اورتا شرق‌ده مشهور اولموشدور. اونو باشقا صنعتكار لاردان آييران جهت لردن بيري ده اونون سون درجه طبيعي استعدادا ماليك اولماسي ايدي. حاجي حوسو ده اولان زنگين ايفا چيليق فانتاز ياسي و ايمپروويزه المنت لري باشقا خواننده لرده اولماميشدير. 

حاجي حوسو قوجا شرقين سعدي، حافظ، عمر خيام و فيضولي كيمي نهنگ كلاسيك لرينين ليريك اثر لريني ايلهام و محبتله اوخوموشدور اونو گؤزه لليگين و آزاد ليغين جارچيسي آدلاندير ميشلار. 

حاجي حوسو ائل آراسيندا مشهور اولدوغوندان خالق ياراديجيليغيندا اونون حاققيندا چوخلو ناغيل لار، افسانه لر و روايت لر ياراديلميشدير. دئييله نه گؤره حاجي حوسو، صادق جان ايله «عيسي بولاغي» - ندا چاليب اوخو ياركن اونون اينجه سسيندن روحلانان

 بولبوللر گليب اونون چينينه پاپاغينا، تارين اوستونه قونار و اوخويارميشلار... 
« ستار»
آدي موسيقي مدنيّتي تاريخيميزده حؤرمت و ملّي افتخار حسن ايله چكيلن صنعتكار لاردان بيري‌ده خواننده ستّار دير. اؤز زمانه سينين شؤهرت قازانميش اَن استعدادلي مغنّي لريندن اولان ستّار موسيقي مدنيتيّميزين انكشافيندا مستثني خدمت گؤسترميشدير. بؤيوك خواننده نين آنادان اولماسي و وفاتي تاريخي حاققيندا هله‌ليك درست معلومات الده ائديلمه ميشدير. لاكين بعضي مأخذ لره اساساً احتمال ائتمك اولاركي ستّار كئچن عصرين 20 – نجي ايللرينده جنوبي آذربايجانين اردبيل شهرينده آنادان اولموشدور. ستار ايلك گنجليك ايللريندن موسيقيه هوس گؤسترميش، آذربايجان و ايران ماهنيلاريني گؤزل‌سس‌له اوخوموشدور. ديني فاناتيزمين حكم سوردويو فئودال – پاتري آرخال ايرانين هريئرينده اولدوغو كيمين اردبيل‌ده ده او زامان ديني مراسم لر چوخ طنطنه‌لي كئچير يليردي. ستّارين گؤزل سسيني ائشيدن يئرلي روحاني لر اونو مسجده چاغيريب ديني مراسيم لرده اشتراك ائتمه‌يه تحريك ائتميشديلر. ستّار محرم ليك گونلري قاسيم، سكينه، زينب (س) رول لارينيدا چيخيش ائتمديه مجبور اولموشدور. 

ستّار گؤزل و ملاحتلي سسي‌له خالق شنليك لرينده اشتراك ائتمك، خالقين خيرينه شرينه ياراماق ايسته ييردي. محض بونا گؤره‌ده چوخ زامان ديني مراسيم لرده قديم ائل نغمه لرينده مراجيعت ائده‌ردي. ستّار تُوي مجليس لرينده سعدي نين –حافظ ين – فيضولي نين شرق پوئز ياسينين اينجي لري اولان غزل لريني موغام و تصنيف اوستونده اوخوياردي ستاّرين بو بؤيوك شاعرلرين ياراديجيليغينا اولان هوسي اونو عرب فارس و تورك ديللريني مكمّل اؤير نمه‌يه سوق ائتميشدير. ستّار 20 – 25 ياشلاريندا اولاركن بير خواننده كيمين تكجه اردبيل‌ده دئييل بوتون آذربايجان دا و ايران دا شهرت تاپميشدير. خالق هر يئرده گنج صنعتكاري بؤيوك حؤرمت و محبّتله قارشلاييردي. ستّار گئت گئده خالق شنليك‌لرينده و تؤي مجليس لرينده اؤز ملاحتي سسي‌له جماعتي خوشحال ائديردي ستّار بير مدّت كئچديكدن سونرا تبريزه گلير. چوخ كئچمه دن تبريز مجليس لرينين ياراشيغي اولور نهايت اونون خواننده ليك مهارتينين سوراغي تهرانا – شاه سارايينا چاتير. اونو تهرانا دعوت ائديرلر. ستّار بير نئچه ايل ايران شاهي محمّد ميرزه‌نين ساراييندا خواننده ليك ائتديكدن سونرا، 1844 – نجي ايلين اوّل لرينده ناخجيوان شهرينه كؤچور. ستّارين شرفينه هر يئرده بؤيوك مجليس لر قورولور. هامّي چاليشيردي كي ستّار اولان مجليس لرده اشتراك ائديب اونون اينجه و حزين اوخوماغيني ائشيتسين او زامان ستّار ناخجيوان مجليس لرينين بيرينده مشهور گؤرجي شاعيري نيكولاز باراتاشويلي (1816 – 1845) ايله تانيش اولور. ن. باراتاشويلي آذربايجان موسيقي سيني دريندن سئور و اونو يوكسك قيمت لنديردي. باراتا شويلي 1844 – نجي ايلي نوامبر آييندان 1845 – نجي ايلين ماي آييناك ناخجيوان دا قضا رئيسي نين كمك چسي وظيفه سينده چاليشمييشدي. او تيفليسهَ رفيقه سي ماييكو اوربئايا نييهَ يازديغي بير مكتوبوندا ستار و جعفر آدلي باشقا بير خواننده ايله دوست اولدوغونو قيد ائتميشدير. باراتاشويلي اؤز مكتوبونداستّار لاجعفري مقايسه ائده‌رك ستّارين سون درجه گؤزل سسه ماليك اولدوغونوگؤسترير. «كيمدن مكتوب آليرام هامي جعفري تعريف ائدير. اونون تعريفي بيزي دَنگ ائديب. من باشا دوشمورم. نييهَ هامينيز اونا واله اولموسونوز؟ اونون حاليني بيزدن سوروشون. جعفري ايران‌دان سليمان‌خان (ستّار ين دؤرونده ياشاميش ناخچيوان خاني ايدي) گتيريب.  ايكي گون بيزيم يانيميزدا قالدي. نه ماهنيلاري وارديسا، هاميسيني بيزيم اوچون اوخودو، كيم دئيير كي، جعفر ستّار دان ياخسي اوخويور؟ 

گورونور يامان باشا دوشوبلر. من ايسه دئييرم: جعّفر ستّارا نيسبتاً كهنه (كؤهنه) اوخوياندي. آمما ستارين سسي الله وئرگيسيدير اؤزوده اوخوياندا سسينه ائله بزك‌لر وورور كي، آدامي واله ائدير – بو سسدن هئچ كس‌ده اولماييب». او زامان باراتاشويلي ايدي شعر و موسيقي مجليسيني خاطير لاييردي. شاعير تئز شعر و موسيقي كئجه لري تشكيل ائده‌ردي. بو گئجه‌لرده ستّار و جعفردن باشقا ناخجيوان خانينين قيزي، شاعيره غنچه بگيم‌ده اشتراك ائديرميش ستّار ايله جعفر تيفليسه گئدن دن سونرا بارتاشويلي غنچه بگيم ين شعريني گورجو ديلينه ترجمه ائديب اوخوماق اوچون ستّاردا گؤندَردي. باراتاشويلي اوربئليا نييهَ يازديغي مكتوبلار ريندا غنچه بگيم ايله تانيشليغيندان بحث ائتميشدي: 

«ايندي ناخچيواندا يئني بير شعر وار. بو 18 ياشلي غنچه بگيم ين شعرلري دير. خان قيزيدير. اولدوقجا گؤزه‌ل و دوزلو گؤركمي وار. تصوّر ائدين، گؤزلليكده لاپ اورلُووون آروادينا اوخشايير. اَريندن چوخ يانقليدير. ايندي اريندن آيريليب، چاليشير كي، بوشانسين يازيق قيزين 12 ياشي اولاندا زور اَره وئريبلر. بونلارين احوالاتي بير رومان دي: شعر لرينده اؤز حالينا آغلايير. شعرين بير يئرينده دئيير: «منيم گؤزه‌ل باغچام، ايسته ييرم گليب سنين فواّره‌ن و گوللرين صحبت ائده‌م. آنجاق قورخورام اَريم اورادا اولسون».

بو شعري ترجمه ائديب گؤنده‌ره‌جه‌يم. منه بئله گلير كي، ستّار بو ماهني ني بيلير. يئنه بير ماهني وار. چوخ خوشا گَلَن دير. بئله دوشونورم بونا ماهني لار اوخوسونلار».

غنچه بگيم ين شعرلرين باراتاشويل طرفيندن گورجو ديلينه ترجمه ائديلديگيني و اونلارين ستّار طره‌فيندن گورجو ديلينده اوخونماسي فاكتيني پروفسور ي. يئنيكولوپوف دا تصديق ائدير.  شاعيري باجيسي واروارا وئزير يشئبلي ايسه قيد ائديركي، نيكولاز باراتاشويلي موسيقي و ماهنيلاري چوخ سئويردي. اونون ائوينده تار، چونقوري (كامانچا)، نِي و باشقا موسيقي آلت لري وارايدي. ائوده مجليس قوراندا هر دفعه ستّاري دعوت ائده‌ردي. شاعيرين دايي‌سي ديمتري وئزيريشويلي ايسه يازيركي باراتاشويلي حتي ستّار ين شرفينه تعريف نامه بئله يازميشدي. ستّار ايروان دا و تيفليس ده اولاركن بير چوخ ايللر ائرمني صنعتكار لاريندان تارزن آغامال مليك – آغامالوف ايله چاليب چاغيرميشدير. آغامال شرق موسيقي سينه ياخيندان بلد اولان، كاميل بير موسيقيچي تك بوتون ائرمنستاندا مشهور ايدي. معلوم اولدوغو كيمي 19 – عصرين50 –60 -نجي ايللرينده هينديستانين و ايرانين مشهور موسيقي‌چيلري و خواننده‌لري تيفليسه، اوردان دا كًنستانتينوپولا (استامبولا) تئز – تئز گلرميشلر. اونلار ايروان دان كئچنده هميشه مليك آغامالوفون ائوينده اَيلَه‌نر، اونو دينلر و اونون اوچون چاليب اوخويارميشلار. ستّار داهر دفعه جنوبي آذربايجان دان تيفليسه گئده‌ركن تارزن آغامالين ائوينده قوناق قالاردي. ستّارين هر گليشي توي شنليك‌لرينه سبب اولاردي. ايروان خانلاري و اعيانلاري اونون شرفينه مجليس‌لر دوزه‌لدرديلر. بو شنليك‌لرده ستّار صنعت دوستو تارزن آغامال ايله اوخوياردي. ستار ايله آغامالين دوستولوغوندان بحث ائده‌ن مشهور ائرمني تدقيقاتچيلاريندان قومئرئتي يازميشدير: «قفقاز و روس شاعيرلري طرفيندن نظمه چكيلن مشهور خواننده ست پار آيلار آغامالين وناغي اولاردي. او واخت اونلارين چاليب اوخوماقلاريني ائشيدنلر سؤيله ييرديلر كي، ستار ايله آغامالي دينله ين آدام دونيا اؤزگه هئچ نه‌يي ائشيتمك ايسته‌مز» 19 – عصرين صنعتكارلاري كيمي ستارين دا بير مغنّي تك بوتون قفقاز دا مشهور اولماسيندا تيفليسين موسيقي حياتي مهّم رول اونيا ميشدي. 

تيفليس زاقافقازيانين انضباطي و سياسي مركزي اولدوغونا گؤره بوردا روس، آوروپا و شرق مدنيّتي نين اؤزونو گؤسترمه سينه ايستر – ايسته مز امكان يارانيردي. بونا گؤره ده، 19 – عصرين بيرينجي ياريسيندا تيفليس زاقافقازيا خالقلارينين مدني مركزي كيمي ده شؤهرت تاپميشدي. هله كئچن عصرين40 –50 –نجي ايللريندن باشلاياراق، بوردا روس گورجو، ائرمني تئاتر لاري ياراديلميشدي. همين دؤورده‌بوردا ايتاليا اوپرا مغنّي‌لري تئز –تئز چيخيش ائده‌ر، حتي بالت تاما شلاري گؤستره‌رديلر. بوندان علاوه، تيفليس اوپراسينين گؤزه‌ل اركستري واردي. او زامان تيفليس موسيقي مركزي كيمي ده شؤهرت قازانميشدي بوردا موسيقي سالون لاري و درنك لرده مؤجود ايدي. بو درنك لرده تئز – تئز كنسرت لر، موسيقيلي گئجه‌لر و خالق گزينتيلري تشكيل ائديرديلر.

 علعسگر، اللهوردي (نريمان نريما نوفون اولو باباسي) يئوانگول كيمي مشهور خواننده لر، آغامال‌گئوورك، الكبر، ساكو و حسين بابا كيمي چالغي چيلار خالق شنليكلرده، تئاتر تاماشلارينين فاصله لرينده و كنسرت لرده چيخيش ائدرديلر.  تيفليسين موسيقي حياتي روسيا، غربي آوروپا، ياخين و اورتا شرق اؤلكه لريندن گلن سيّاح لارين نظريني جلب ائتميش، اونلارين قلبينده درين ايز بوراخميشدي. 19 – عصرين ايكينجي ياريسيندا قافقازا سياحته چيخان الكساندر دوما، لئون تولستوي، ي. 

پولونسكي، ايي. سئگال، م. اولشئوسكي، آ. كيشميشوف كيمي دؤرونون قاباقجيل‌معارف پرورلري تيفليس حاققينداكي يازيلايندا شهرين موسيقي حياتيني گئنيش تصوير ائتميش، خواننده ليك صنعتينه و بو  صنعتين گؤركملي نماينده لرينه يوكسك قيمت وئرميشلر. 19 – عصرين ايكينجي ياريسيندا تيفليس‌ده اوزون ايللر ياشاميش مشهور روس شاعيري ي. پولونسكي شهرين موسيقي حياتينا، خصوصيله موسيقيچي لرينه عايد قيد لرينده يازميشدي «كئچميشده اولدوغو كيمي ايندي ده گورجستان دا سازنده لره چوخ بؤيوك حؤرمت بسله ييرلر. اونلارين خالق آراسيندا ساي سيز حساب سيز پرستش كارلاري واردير. تيفليس ده ايستر كوبار و ايسترسه ده اورتا باب عاييله هئچ بير توي شن‌ليگي سازنده سيز كئچمز. اونلاري خصوصي مارقلا دينله يير.» 

گؤركملي روس تاريخچيسي آ. كيشميشوف ايسه يازيردي: «... او دؤرده (19 –عصرين 40 –نجي ايللري نظرده توتولور) اهالي نين اكثريّتي «كؤهنه شهر» ده ياشاييردي. گون چيخاندان، گون باتانا كيمي اونون كوچه لرينده حيات قايناييردي. ائرمني بازار يندا، تاتار (آذربايجانلي) بزاّر خاناسيندا، سيون كوچه سينده و بورا ياخين اولان كاروانسارادا خصوصي جانلارنما گؤزه چارپيردي. شهرين بوگور يئرلرينده بؤيوك كامرسيا و پارچا آل – وردي آپاريليردي. كوچه‌لرده‌كي گئديش – گليش كسيلميردي. آخشام دوشن كيمي ماهني صدالاري شهري بوريوردو. آچيق‌ها واداكي بو كنسرت‌لر يئرلي اهالينين موسيقي قابليّتيني آچيق – آيدين گؤستريردي. بو ماهنيلارين ياراديجيلاري اؤلمز خالق خواننده‌لري ايدي. اونلار آيلي گئجه لرده شهرين مئيدانچالارينا توپلاشيب، سون درجه ملوديك آلت اولان تارين مشايعتيله خالق نغمه‌لري اوخويور دولار. خواننده‌لر كوچه لرده گؤرونن كيمي، شهر اهلي ائولرين ائوانينا، دامينا و دروازالارين آغزينا توپلاشيب، گئجه ياريسينا قده‌ر داوام ائد‌ه‌ن موسيقي نشه‌سيندن خطّ آلارديلار. يئرلي موسيقيچي‌لرين، دان قيزا راندا هامي ائولرينه چكيلردي. بعضي‌لري ايسه ائله اوراداجا ياتارديلاركي، صاباحب گونو، يئنه موسيقي اَيله‌ن سينلر». 

قيد ائتمك لازم ديركي، ايرانين، حتي هينديستانين مشهور موسيقيچي‌لري و خواننده‌لري بئله تيفليسه تئز – تئز گلرديلر. تيفليسن موسيقي حياتي ستّارين دا دقّتي ني جلب ائدير. او، بير قده‌ر ناخچيواندا ياشاديقدان سونرا ايروانا، اوردان دا 1845 – نجي ايلين يازيندا تيفليسه گلير.چوخ گئچمه دن ستّارين شؤهرتي بوتون شهره ياييلير. هامي اونون ملاحتي سسيني ائشيتمه يه جان آتير. ستّار ملّي موسيقيميزي قافقاز خالقلاري آراسيندا يايماقدا بؤيوك فعاليّت گؤسترميش، آذربايجان، روس، ائرمني، گورجو مجليس لرينده چيخيش ائده‌رك اؤز گؤزه‌ل سسي و حرين نغمه‌لري ايله دينله ييجي رقّته كتيرميشدير. حتي تيفليسيده ياشايان روس و ايتاليان موسيقيچي لري بئله ستّاري اؤز كنسرت – تاماشالارينا دعوت ائديرديلر. مثلاً او 1847 –نجي ايل فوريه نين 23 – ده مشهور ايتاليان و يولون چالاني تيفليس تئاتر اركستري نين رهبري مالاقولو خيريه جمعيّتي سالونو نداكي كنسرتينه ستاري دا دعوت ائتميشدي. كنسرت ده موغام اوخويان ستار بؤيوك موفقيّت قازنميشدي.

 بو باره ده تيفليسده چيخان «قافقاز» قازاتي صحيفه لرينده ماراقلي رأي‌لرچاپ اولونموشدو. يانشوئوسكس فاميليالي بير نفر موسيقي شناس يازميشدي:

«كنسرتين سونوندا جناب مالاقولو طرفيندن دعوت اولونان مغنّي ستّار بيگ اؤز دسته سينين مشايعتي ايله اوخودو. بيز آوروپالي لار اوچون بو موسيقي (شرق موسيقي سي) بؤيوك ماراق اويادير گله جكده من بو موسيقي حافقيندا اطرافلي دانيشاجاغام. 
ايندي ستار بيگين اوخوماغي حاققيندا نه دئيه بيلرم؟ ياخشي سي بودرو كي ، شرق تاريخچيلرينين يازديقلاري بير احوالاتي سؤيله ييم: «سولطان موراد بغداد شهريني آلاركن شهرده ياشيندان و جنسيندن آسيلي اولماياراق ياشايان بوتون ايرانلي لارين دار آغاجيندان آسيلماسيني امر ائدير. بيردن اسير لرين ايچه ريسينده گؤزه ل اوخوماغي ايله بوتون ايران مغني لرين حيرت ده قويان خواننده شاه قولو قاليبين قاباغيندا دايانير. او، آرفانين مشايعتي ايله ائله واله ائديجي بير نغمه اوخويور كي ، بوندان حيرت له نن سولطان اؤز قانلي امريني ختم ائدير. موراد شاه قولويا جزا عوضينه قيمتلي هديه لر باغيشلايير و اونو يولداشلاري ايله بير ليكده كنستانتينو پولا (استامبولا) آپارير اورادا شاه قولو موسيقيچي دوستلاري ايله بير ليكده تورك موسيقي سينين اساسيني قويور. من هئچ ده شبهه ائتميرم كي، بيزيم ستار بيگ ده اؤزونون گؤزه ل اوخوماغي ايله ان وحشي اوره ك لري بئله يوموشالدا بيلر» بير چوخ تاريخي مأخذ لردن معلوم اولوركي ستار تيفليسين موسيقي حياتيندا گؤركملي رول اويناميشدي. او،‌ نه اينكي موسيقي گئجه لرينده، هم ده آچيق هاوادا تشكيل اولونان كنسرت لرده و ضيافت لرده ملاحتلي سسي ايله چوخ ملتلي شهرين ساكين لرينه استئتيك ذوق وئر ميشدي. تاريخچي آ. كيشميشوفون يازيلاريندان آيدين اولور كي ، ستارين مجليس لرينده دفعه لر‌له اشتراك ائتميشدير. البت ده بونو دئمه لييم كي بيز يانشئوسكي نين بئله سهو مدعاسي ايله قطعي راضيلاشا بيلمه ريك چونكي تورك موسيقي سينين اساسيني شاه‌قولو قويماميشدي شاهقولو 16-نجي عصرده بغداد دا ياشاميش بؤيوك مغني ايدي. او فضولي نين معاصري ، همده دوستو اولموشدور. شاهشقولو تورك لري ايران موسيقيسي ايله تانيش ائتميشدي. آذربايجان خواننده سينين بؤيوك مهارتي اونو اووسونلاميشدي. گورجو مجليس لرينده ستاري دينله ين تاريخچي يازيردي : «...بير نچه كلمه قوناقليقلار حاقيندا دئمك ايسترديم. 
او زامان شهر تاجرلري نؤبه ايله قوناقليقلار تشكيل ائدر ديلر كي ،‌ بونا دا گورجولر «ريفيس-پوري» (نؤبتي ناهار) دئيه ر ديلر.
 ناهارا 20-30 و داها چوخ آدام دعوت ائديلردي بو آداملار قيش زاماني نؤبه ايله بير بيرينين ائوينه توپلاشارديلار. هر بير آمفي تريون(يونانجا سؤزدور قوناق پرور ائو صاحيبي دئمك‌دير) چاليشاردي‌كي ، يئمك‌لرين و شراب لارين كيفيتي‌ايله اؤز سلفيني كئچسين . ناهار چوخ شن كئچردي. هر بير قوناق يومورلا دولو مزه لي صحبت‌له هاميني اؤزونه جلب ائتمديه چاليشيردي. ماسا آرخاسيندا اوتوران قوناقلار قلباَ شادليق ائدرديلر. (ماسا = ميز غذاخوري) اگر ناهار و اختي خواننده‌لر، خصوصيله نادر سسه ماليك اولان مشهور ايران (آذربايجان) مغني سي ستار آغا اوخوسايدي، كئفين ، شادليغين حدي-حدودو اولمازدي». ستاري آذربايجان، ائرمني و گورجو توي لاريندا تئز-تئز ائشيدن و دفعه لرله اونون كنسرت لرينده اشتراك ائده ن روس شاعيري ي. پولونسكي مغني نين يانيقلي سيندن تأثير لندييني ، اونون خوش آوازينا مفتون اولدوغونو «ستار» آدلي شعر ينده ترنم ائتميشدي: (تركي يه ترجمه اولموشو) (ستار ! ستار! سنين غملي اوخوماغين هم كده رلي ، هم ده هيچقير يليدير. بيرياندان كامانين ،‌ قاوالين غملي فريادي ، بيرياندان‌دا سنين نيسكيللي سسين منيم اوره‌ييمي ديديب قلبيمي پارچالايير. من بيلمريم نه اوخويورسان ، سؤزلريني آنلايا بيلميرم. چونكي من اوشاقليقدان باشقا جور موسيقيه آليشميشام. قارانليق گئجه دير ،‌ بوتون تيفليس سوسوب ... لاكين يئنه ده كوماندان غملي سسين گلير. سني باشا دوشمه سم ده ، آنلاييرام كي ،‌ خسته قارداشين شرقين قوملو صحرالاريندان سنين واسطه‌ن‌له منه اؤز ناراضيليغيني بيلديرير يئنه ده آنلاميرام ، نه اوخويورسان ، بلكه اؤز عشقيندن آلوولانيب يانان كَرَمين محبتيندن دانيشيرسان؟ هئچ نه آنلاميرام.

اون چكيرسن ،‌ آرتيق منه سؤز نه گره ك. من چوخ ياخشي دويورام . قول باشقاجور اوخويا بيلمز. چونكي سنين موسيقينده زنجيرلرين سسيني ائشيديرم. ستار! ستار! هؤنكورتون مني تشويشه سالديغيندان اينسان طالعينين غملي اضطرابلاريني اونودا بيلميرم) 

 ي . پولونسكي نين بو شعري ايلك دفعه تيفليس ده چيغان «قافقاز» قازئتي نين 15-مارس 1850 - نجي ايل تاريخلي نؤمره سينده چاپ ائديلميشدير. شعرين آلتيندان قازئتين رداكتورو او. كنستانتينوفون ستار حاققيندا قيدلري واردير. همين قيدلرده اوخويوروق : «ستار ، تيفليسده مشهور اولان ايرانلي (آذربايجانلي) خواننده نين آدي دير. اونو آسيا طرزينده شنليك‌لر ائده ركن، ناهار و شاما دعوت ائديرلر. ستاري هم ده گورجو و ائرمني توي لاريندا دا دينله مك اولار. ستار دان باشقا ايكي خواننده ده مشهور دور. بونلاردان بيري ايروان ساكيني علي اكبر (19-عصرده ياشاميش مشهور ائل عاشيقي دير)، او بيري ايسه ائرمني يئوان قول دور. بونلارين آراسيندا هم رقابت ، هم ده ياريش واردير. من بونلارين اوچونوده ائشيتميشم. بيرينجي ليگي ايسه ستارا وئريرم. اونون سسينده كي حزين ليك و كدر رموتيولري آوروپالينين قلبيني تيتره تمك له اوره گينده غريبه هيجانلي حيس لر اويادير» سون درجه گؤزه‌ل و ميشيل سيز سسه ماليك اولان ستار نه اينكي آذربايجانلي ، ائرمني و گورجو مجليس لرينده، حتي تيفليس‌ده وئريلن بين الملل كنسرت لرده بئله شؤهرت قازا نميشدي. بو كنسرت لردن بيري 1853-نجو ايلده آوريل آييي نين 7 -ده اولموشدو. 
همين كنسرت ده ستار مشهور ويولون چالان ميللر ايله چيخيش ائده رك بؤيوك مهارت گؤسترميشدي. بو دفعه ده «قافقاز» قازئتي سوسماميش، ستارين اوخوماق قابليتينه يوكسك قيمت وئرميشدي. ميللرين كنسرتيندن سونرا، 1853-نجو ايلين آوريل آييي نين 10 -دا ستار مشهور مغني سئيمور -شيف ايله بير ليكده كنسرت وئر ميشدي. بو كنسرت حاقيقتندا «قافقاز» قازئتينده قاباقجادان اعلام لار وئريلميش، قازئتين بيرينجي صحيفه سينده «تيفليس ده كنسرت لر» باشيلنعي آليتندا مقاله درج ائديلميشدي. مقاله ده دئييليردي : «ياز قاپينين آغزيني كسميشدير. طبيعت ياشيل مخمردن دون گئينميشدير. دونن بيز يوخسول لارين خيرينه وئريلن گؤزه‌ل كنسرت ده اولدوق. نهايت ،‌ او بيريسي گون (جمعه گونو) جناب سئيمور-شيف تيفليس ايله وداع لاشير-جناب شيفين كنسرتينده هميشه كي كيمي، خالق موسيقي سينين صاحيبي ، بيزيم مشهور آسيالي خواننده ستار دا اشتراك ائده جكدير. او ، آيريجا اولاراق اؤز دسته سي ايله اوخوماياجاق ، آوروپا موسيقيسي اَليني آسيا موسيقي سينه اوزدا داجاقدير. بئله ليك له ، شيفين كنسرتينده اينديه دك گؤرونمه ميش موسيقي اتفاقي ياراناجاقدير. بيزه ائله گلير كي ، بو حادثه خصوصي دقت كسب ائتمكله ، آوروپا و آسيا موسيقيسينه بؤيوك خير وئره بيلر. آسيا اوخوماقلاريندا، خصوصيله ستارين اوخوماغيندا ائله بير اينجه ليك ، گؤزه لليك و جاذبه واردير كي ، اونو موسيقي وت لاري واسطه سيله وئرمك چتيندير. او ،‌ قافقاز ليلار دا هم كده ر ، هم ده سئونج حيسي اويادير» . ستار كئچن عصرين 60 - نجي ايللرينده تيفليس ده وئرديگي موغامات كنسرت لري ايله ده بؤيوك شؤهرت قازانميشدير. او دؤورده تيفليس ده وئريلن موغامات گئجه لرينده ستار تارزن آغامال، كامانچاچي گئوورك ، ويولونچو مناتساكان ايله چيخيش ائده ردي. مشهور ائرمني موسيقي شناسي و . كارگانوف يازيركي، «من 1860 -نجي ايلين آفيشالاريندا قافقازين سئويملي مغني سي ستارين وئرديگي كنسرتين پروگراماسيني تاپديم. آفشادا بئله بير يازي دقتي جلب ائديردي: «4- ژانويه بازار ائرته سي گونو  (1860-نجي ايل) بوراداكي تئاتردا آغاستار كنسرت وئره جكدير» . پروگرام 12 نؤمره دن عبارت ايدي. خواننده ني شرق موسيقي آلت لرينده:

تار دا منا تساكان ، دايره ده علي اكبر ، قوشاناغارا دا ايسه ساكو مشايعت ائتميشدير. منيم فيكريمجه ، بئله بير كنسرت دينله ييجيلرده بؤيوك ماراق اويادا بيلر. اؤز زمانه سينين اَن ياخشي خواننده سي اولان ستارين اوخودوغو نغمه لر يئرلي دينله ييجي لره بديعي ذوق وئرمك له برابر ، عيني زاماندا آسيا موسيقيسيني اؤيره نن متخصص لر اوچون گؤزه ل ماتريال دير». ستارين رپرتو آري اولدوقجا رنگارنگ ايدي. 

او «زمين خاره» «دشتي» «راهاب» «شوشتر» «بايات اصفهان» «راست» «چاهارگاه» كيمي چتين و مركب موغاملاري بؤيوك مهارت‌له اوخوياردي. بونلاردان علاوه، ستار قديم ايران ، آذربايجان ، ائرمني و گورجو ماهينلاريني دا بؤيوك اوستاليقلا ايفا ائده ردي. او چوخ واخت آذربايجان نغمه لريني اوخوياركن سؤزلريني ائرمني و گورجو ديللرينده دئيه ردي.

ستار تيفليس ده ياشاديغي ايللرده اونو نه اينكي خالق شنليك لرينه ، حتي قافقاز جانيشينين اقامتگاهيندا ايران شاهلارينين، توركيه سولطانلارينين و د يگر رسمي شخص لرين شرفينه وئريلن ضيافتلره بئله دعوت ائده رديلر. ستارين قافقاز و ياخين شرق خالقلاري طره فيندن سئويلدييني و بؤيوك حورمتله قارشيلانديغيني نظره آلان ايران، توركيه و روسيا حكؤمت لري اونو بير نئچه اوردن و مدال لارلا تلطيف ائتميشلر. معلوم اولدوغو كيمي ، ستار مشهور موسيقي شناس ماحمود آغانين مجليسينده گؤركملي شاعير سيد عظيم شيرواين ايله تانيش اولموشدو. ستاري دينله ين شاعير اؤز مخمس لرينين بيرينده ستاري تعريف ائتميشدير:

فهم قيل ، گؤركي ،‌ نه دير چنگ و دف و بربط و عود

نه دير اونلار دا بو آهنگ و بو لحن و بو سورود

عارف اول ، ‌رمز بــيل ، اي ماحصل غــيب شــهود

عـود هـر لحظه گليـب شوره دئيـير : يا معبود

تار هر لحظه گليب وجده دئيه ر : يا ستار 
ستارين خواننده ليك مهارتي دؤورونون بير چوخ مدنيت خادم لريني مفتون ائتميشدي. مشهور فرانسا يازيچيسي ژول ورن اؤزونون «آرخي پلات آلوولانير» آدلي اثرينده ستارين سسينه يوكسك قيمت وئره رك يازيردي : «... من تيفليس شهري گزه-گزه ايره لي له ييرديم.-جناب-دئيه كيمسه چليمسير بير نفر منه مراجعت ائدير و او منيم فيكريمجه ، چوخ عادي گؤرونن قونشو بير بيناني منه گؤسته رير: سيز خارجي سينيز؟
- شبهه سيز.

- ائله ايسه بير دقيقه آياق ساخلايين و بو ائوه ياخشي تاماشا ائدين آخي بو ائوده تاماشا ائديله سي نه وار كي ؟

- نئجه نه وار ، ‌مشهور خواننده ستار بو ائوده ياشاميشدير، بو همين آدامدير كي ، سينه دن گلن زيل سسله اوخوياردي. هم ده اوخوياندا اونا نه قده ر پول وئره ر ديلر! 
بو لياقتلي پاتري آرخين داها زيل دن اوخوماغيني آرزو ائده رك-من كور چايينين ساغ ساحيلي  ايله يوخاري قالخماغا باشلاديم كي اورادان ، داغين تپه سيندن (شيخ صنعان داغيندان) شهرين گؤزه ل منظره سينه تاماشا ائديم. بودور ، داغين تپه سينه چاتيرام ، كيچيك بير مئيدانچادا دايانيرام: 

بورادا كيم ايسه ، سيار بير آكتيور (ستار) بؤيوك بير هيجانلا گؤزه ل ايران شاعيري سعدي نين شعرلريني اينجه موسيقي ترانه لرينين مشايعتي‌له اوخويور.» ستارين صنعتكار ليغيني گؤركملي ائرمني بسته كاري ن . ف .تيگرانوف دا يوكسك قيمت انديرميش، اونون تئز-تئز ارمنستان و گورجستان دا اولماسيني ، دؤورونون گؤركملي شخص لري ايله گؤروشدو يونو قيد ائتميشدي. ستار باره سينده ژنرال م . ي اولشئوسكي ده «تيفليس حاققتيندا اولان قيدلري» - نده بحث ائتميش، اونون بوتون گورجستاني حيران قويان مشهور مغني اولدوغو نو يازميشدير. مرحوم پروفسور ميكايي رفياي ايسه «م . ف . آخوندوف» مونوگرافياسيندا ستاري حاقلي اولاراق «تيفليسين سئويملي مغني سي» آدلانديرميشدير. بؤيوك مغني ميزين گؤزه ل اوبرازي 1941-نجي ايلده باكي كينواستودياسي طرفيندن چكيلميش «صبوحي» آدلي بديعي فيلم ده وئريلميشدير. 

سون

صادق جان
آذربايجان موسيقي مدنيتي تاريخينده مستثني خدمت لري اولان صنعتكارلاردان بيري ده بؤيوك تارزن صادق جان دير. ميرزه صادق اسداوغلو 1846- نجي ايلده شوشا شهرينده آنادان اولموشدور. 
صادق جان آتاسي اسدكيشي گؤزَتچي ايلشميش، عائييله سيني چوخ چتين ليك له دوُلاديرميشدير. يوخسوللوق و احتياج ايچرريسينده بؤيوين صادق اينجه صنعته سون‌سوز هوس گؤسترير، خالق ماهنيلاريني گؤزه ل سس له اوخويارميش.  

اسد كيشي اوغلونون ملاحتلي سسيني ائشيديب، اونو خراط قولونون مكتبينه آپاردير. خراط قولو گنج صادقين سسيني يوخلاييب، مكتبه قبول ائدير. بو مكتب صادقين موسيقي چي كيمي يئتيشمه سينده بؤيوك رول اوينايير. اون سككيز ياشيندا ايكن صادقين سسي باتير. لاكين او، روحدان دوشمه ييب اولجه توتك و ني چالماغي اؤيره نير، سونرا ايسه كامانچا چلير. بير قدر كئچديكدن سونرا صادق دا تار چالماق هوسي اوينادير. او، كامانچاني بوراخيب تار چالماغي اؤيرنير. پروفسور بولبولون بازيغينا گؤره، ميرزه صادقين تار معليمي شوشالي تارزن علي عسگر اولموشدور. ايري اللري، اوزون و گوجلو بارماقلاري اولان صادق قيسا مدت ده اؤزونون فيطري استعداد و قابليتي نتيجه سينده نه اينكي بو صنعته يييَه لَنير، حتي مهارتلي تار چالماسي ايله اؤز معليمي ني گئري ده قويور. صادق تار چالاندا اوستادي علي عسگر حسدله دئيَرميش :«كاش منيم وار- دولتيم صادقين، اونون بارماقلاري ايسه منيم اولايدي».

گنج صادقين آدي هر ياندا-آذربايجانين بير چوخ شهرلرينده، حتي، ائرمنستاندا، گورجستاندا و ايران دا حاجي حوسو، مشهدي عيسي (ايسي)، كئشتازلي هاشم، ميرزه محمد، حسن، عبدالباقي (بولبول جان) و جبار قارياغدي اوغلو كيمي گؤركملي خواننده‌لرله ياناشي چكيلميشدير.

ميرزه صادق ايران شاهزاده‌سي مظفرالدين- ين تويوندا ائله بير مهارت گؤسترميشدير كي، ناصرالدين شاه اونو «شير و خورشيد» قيزيل مدالي ايله تلطيف ائتميشدير. آذربايجان موسيقي تاريخينده ياخيندان بلد اولان و «هارون الرشيد» اپراسينين مؤليفي آغلار بَيْ علي‌وئردي بي اوفون يازديغينا گؤره، تبريزده ناصرالدين شاهين مجليسينده مشهور بير تارزن صاديغي ياريشا چاغيراندا صادق تارين بوتون پرده‌لريني كسيب. بونو گؤره‌ن تارزن ياريشدان امتناع ائديب صادقين بارماقلاريني اؤپوب.

صادق زاقافقازيا خالقلاري آراسيندا بؤيوك شهرت قازانميش بير صنعتكارايدي. اونون «صادق جان» آدلانماسي دا شهرت و محبتله علاقه‌داردير. خالق رَسّامي، لطيف كريموفون «موسيقي لغتي‌نين ايضاحي» نا عايد اَل يازمالاريندان معلوم اولوركي، 18- اينجي عصردن اعتيباراً  ياخين شرق اؤلكه‌لرينده، او جمله‌دن آذربايجان‌دا خالق طره‌فيندن يوكسك درجه‌ده سئويلن و قيمت‌لنديريلن خواننده و سازند‌لره «جان» كيمي يوكسك آد و يا خود تخلص وئريلردي. بو تعريفلي آدي قازانماق شرفي صاديغا و مشهور خواننده‌ميز عبدالباقي زولال‌اوفا (بولبول جان) ميسر اولموشدور. موسيقي هوسكارلاريندان باكيلي (باكي‌لي) عبدالحمبد بابايئو اؤز خاطره‌لرينده يازير:

«من ايلك دفه صادق جاني 1897ژ نجي ايلده باكي‌دا بئله گؤزه‌ل تار چالان اولماييب. صاديقين چوخ گؤزه‌ل جمالي وارايدي. اوجا بوي، ائنلي كوره‌كلي و جثه‌لي ايدي. او، مجليسه چوخ ادب و اركانلا 
گيرردي.جماعت اونا سون‌سوز حؤرمت بَسلردي. اونون سُول اَلينده او قدر قوه وار ايدي‌ كي، تاري چوخ زامان ميضراب‌سيز چالاردي» .

صادق جانين گؤزه‌ل چالغيسي شاماخي‌لي محمود آغانين‌دا نظريني جلب ائتميشدي. بو باره‌ده مشهور شاعير و موسيقي شناس محمد آغا مجتهدزاده «قاراباغ نامه» آدلي اثرينده يازير: 

«شيروانلي محمود آغا، صادق جانين تعريفيني ائشيديب اونون شيروانا تشريف گتيرمه‌سيني خواهيش ائدير. محمود آغا، صادق جاني دعوت ائتمك اوچون اؤز مجليسينده همايي تخلصو ايله مشهور اولان بير تارزني شوشا شهرينه گؤنده‌رير. صادق اولجه گلمك ايسته‌مير، سونرالار ايسه نئجه راضيليق وئرير. محمود آغا اونون شاماخي‌يا گلمه‌سيندن سون درجه شادلاناراق صاديغا لازيمي قدر حؤرمت ائدير، حتي اونو دعوت ائديب گتيرديگي اوچون هُمايي‌يه‌ده مكافات وئرير. 
صادق جان مجليس ده كمال ذوق‌له تار چالماغا باشلايير. مجليس صاديغين بؤيوك مهارتله تار چالماغيني آلقيشلايير. هُمايي گونش قارشيسيندا آي اولسادا، گونشين قارشيسيندا سؤنوكلويونو حيس انده‌رك شيروان‌دا دَخي قالا بيلمه‌ييب تعجيلي اولاراق شوشايا گلير. محمود آغاني هَچو ائديب، صادق حاققيندا نالايق سؤزلر سؤيله‌مه‌يه باشلايير.

بو احوالاتي ائشيدن صادق جان شيروانا قاييتماق شرطيله شوشايا گؤندريب محمود آغادان اجازه آلير. او، شوشايا قاييداركن ائشيديركي، همايي يالان و بهتان ايله اونون شخصيتينه توخونوب. همايي‌نين بو نالايق ايشلريندن غمگين اولان صادق شيروانا قاييتماق‌دان امتناع ائدير. محمود آغا صاديغين قاييتماسيندان كدرلنير و سيد عظيم شيرواني‌دن خواهيش ائديركي، مكتوب واسيطه سيله، صاديغين گلمه‌مه‌سي سببي‌ني سورسون. سيد عظيم ايسه مكتوب يازيب صادق‌دان گلمه‌مه‌سي سببي‌ني سوروشاركن، صادق جان هَجوين صورتيني مكتوبلا سيد عظيمه گؤنده‌رير. صادق جانين مكتوبونو آلان سيد عظيم، همايي‌نين يازديغي هَجوين مقابلينده اونا جواب اولاراق 60 ميصراعدان عبارت محمس فورماسيندا بير هجو يازميشدير. بو هجو اولدوقجا كسكين شكيلده يازيلديغينا گؤره سيد عظيمين سون ايللرده چاپ ائديلميش كليتينا داخيل ائديلمه‌ميشدير. لاكين همين شعر سيد عظيمين اوغلو طرفيندن، شاعيرين1897- نجي ايلده تبريزده چاپ اولونموش ديوانيندا وئريلميشدير. شعردن شاعيرين صادق جان‌لا تئز- تئز گؤروشمه‌سي، اونون مجليس لرينده اشتراكي معلوم اولور.

سيد عظيم همين مخمسينده محمود آغاني، اونون موسيقي مجليسيني تعريف‌له‌يير، بورادا صادق‌دان باشقا ستار، ميرزه محمدحسن، حاجي حوسو، شكور كيمي مشهور خواننده‌لرين چيخيش ائتمه‌سيني‌ده سؤيله‌يير. صادق جاني مدافعه ائدن شاعير شعرده همايي‌يه خطاباً دئيير: 

اي همايي، بو نه اطوار ايدي اظهار ائله‌دين           چرخي بد- مهر كيمي ظولمو پديدار ائله‌دين

صُبحي1- كاسيب كيمي اوزونو تار ائله‌دين            صاديغين ثابيتي- اَشكين اوزه سيار ائله‌دين

شفقي- عشقله روخساريني گولنار ائله‌دين
دوستلوقدا نه اوچون گؤزله‌مه‌دين اندازه               دوشمن اولدون نييه اول سروري- قدّي طنّازه

قلعة شـشه‌يه سالدين گـئديـبَن آوازه                 كي‌، فـيلاني روخـي- زيبايـه ووراردي جازه

شاهيدي- عصمته مشاته‌ليك اظهار ائله‌دين

صاديغين نامه‌سـي گلـدي مـنه اي طالـب‌زار          سانكي يازميشدي اونو ناز ايله محمود اياز

ليك باشدان آياغا عيشوه ايدي سوزي- گداز     ؤرونور عشقي- حقيقين دئمي‌سن عشقي- مجاز (دئميسن)
اي برادر، نه اوچون سن بئله رفتار ائله‌دين
صاديغين وصفيني دستانه گتيردين سن اؤزون          گئديبن كشور- شيروانه گتيردين سن اؤزون        تحفه تك بزمي- سليمانه گتيردين سن اؤزون     مينديريب رخشي‌ني مئيدانا گتيردين سن اؤزون    وصفي‌ني عالمه فردوسي كيــمي جار ائله‌دين
اي عزيزيم، گليبن شور ايله گفتاره اؤزون                ايئله‌دين حاقلي زوليخا روحي- ديلداره اؤزون

چكدين ال يوسيفي- گلچهره‌ني بازاره اؤزون               ائيله‌دين عرض منلي عيني خريداره اؤزون

سونرا دؤندون نييه بس طلقي- خريدار ائله‌دين
اي همايي- قسم اول پادشاهي- قهّاره                         كي وئريبدير قولاغا سمع نئجه گؤر نظاره

حوسْنْ‌ده يوسيف اولا گر او مهي سياره (حُسن)                 اٌلماييب پيرهنيم- عيصمتي هرگيز پاره

يوخ يئره سن بو ايشي بؤيله غرض‌دار ائله‌دين
خوب، توتار صاديغا لازيم گؤروندوردو بُهتان          نئيله‌ميشدي سنه محمود  آغا اي روحي- روان

شرم ائديب، گؤزله‌مه‌دبن حقّي- نمك، حُؤرمتي- نان    گئديبن قلعه‌يه2 حاققيندا دانيشدين هديان   قلعه= شوشا شهري

في‌الحقيقه نه اونو، سن اؤزونو خار ائله‌دين

آغانين نعمتي- الواني گؤزوندن گلسين                            سفرة بزمي- سليماني گؤزوندن گلسين

كابا شرابو بورياني گؤزوندن گلسين                     مئي‌يي اولسون جيگرين قاني گؤزوندن گلسين

چونكي حقيقينده اولان فيضي‌ني اينكار ائله‌دين
گلميسن بير نئچه دفعه سن اؤزون شيروانه                      حوسن‌ده بنزر ايندي مهري مهي، تبانه

سنه‌ده محمود آغا ائتدي خيانت تا نه؟                               ييه ييجا يئره سالدين كيشي‌ني بهتانه

بينوانين نه اوچون فيسقيني اقرار ائله‌دين

نغمات اهلينه محمود آغانين رغبتي وار                      بيلمه‌ين يوخدو بو اسراره اونون شهرتي وار

گر اولا حقّي ده واردير كيشي‌نين دولتي وار                       دولتي، معريفتي، لذتي وار، حورمتي وار

سن بو ظاهير ايشي، باعيث نه‌دير اينكار ائله‌دين

ساخلاماق عادت اولوبدور كيشي‌يه خواننده                         نئچه خواننده اونا يكسر اولوب پاينده

بيري ستّار، حسن، چندي بيليرسن سن‌ده                           اولا هر كيمسه مگر سازنده؟

صاديغا كذبي نه اوچون بئله سزاوار ائله‌دين

چكمه‌ييردين نه اوچون بس شوكورون غيرتيني«شكور» (آد)          هم-همده يازيغين عُوورتيني

گليبن، كسيب يئيه يدين محمود آغانين                  ايندي بس غيرت و ناموسا گليب عار ائله‌دين

صادق جانين صنعتينه و شخصيتينه سؤن درجه وورولان محمود آغا اونو خواننده حاجي حوسو ايله تئز- تئز شاماخي‌يا قوناق دعوت ائدَردي. بو ايسه خان قيزي «خورشيد بانو بيگيم ناتواني» عصبي لشديرمردي. چونكي صادق جان قيزي‌نين مجليس‌لري‌نين ياراشيغي ايدي. ايستر خان قيزي ساراييندا دوزه‌لديلن ضيافت‌لرده و ايسترسه‌ده «مجليس اونس»- ون ييغينجا قلاري صادق سيز كئچينمزدي. ماراقلي بوراسيدير كي، محمود آغادا صادق سيز كئچينه بيلميردي. دئييلنه گؤره، صاديغين اوستونده «محمود آغا» ايله «ناتوان» آراسيندا اوزون ايللر يازيشما اولموشدور. حتي بير دفعه تَهَر اولموشسا، صادق شاماخي‌يا گلمك‌دن امتناع ائدركن محمود آغا شاعير سيد عظيم شيرواني‌ني صادق جانين دالينجا شوشا شهرينه گؤندرميشدير. بؤيوك شاعير شوشايا گلميش و شوشا حاقيندا بو بِيتي سؤيله‌ميشدير:

بو شهر پري‌لردن اولوبدور آباد                             تقصيري- پري شيشه‌ده قالماق خوشدور

                                       آمما بو پري‌لرين اليندن فرياد

صادق جان توي شنليك لرينده و مجليس‌لرده چالماقلا برابر شوشادا و تيفليس‌ده گؤستريلن تئاتر تاماشالارينين فاصيله‌لرينده بير تارزن كيمي چيخيش ائديردي. مثلاً،1886- نجي ايل دسامبرين 29- دا تيفليسين «آرتوروني» تئاترينين بيناسيندا م.ف. آخوندوفون «مسيو ژردان و درويش مستعلي شاه» كمدياسي تاماشايا قويولموشدور. همين تاماشانين آفيشاسيندا يازيلميشدي كي تاماشانين فاصيله‌لرينده مشهور تارزن صادق چالاجاق، خواننده ميرزه علي ايسه اوخوياجاقدير. 
تيفليس ده چيخان «كاو كازْسْكوُيِه ابُوزرئنييِه» آدلي سياسي ادبي و يوموريستيك قزئت (گازت) ده بو تاماشا حاققيندا ماراقلي يازيلار وئرميشدي. قازئت ده «تئاتر و موسيقي» روبريكاسي آلتيندا درج اولونموش مقاله ده دئييليردي : «كمديا صحنه‌ده سؤنوك كئجدي-تاماشاني ماراقلي ائدن اساساً سازنده‌لر ايدي. تاردا بوتون زاقافقازيادا  بيرينجي تارزن ساييلان مشهور صادق چاليردي. اونون چالغيسي آيدين، صنعتكارليق جهتجه دقيق، گوجلو و ملاحتلي ايدي. ياخشي اولاردي كي، بيزيم تيفليس بسته‌كارلاري صاديغين تيفليسه گلمه‌ييندن استفاده ائديب اوندان شرق‌ هاوالاريني اؤيره‌نه‌لره بو ايسه اونلارا يئني اثرلر يازماقدان اؤترو ياخشي ماتريال اولابيلر.

ايران شاهي ساراي مغني‌سي ميرزه علي اوخودو. ميرزه علي گئنيش دياپازونلو سسه ماليك اولان تِنوُر تيپلي خواننده‌دير.

او اول‌لر ديني هاوالار اوخويورموش. آنجاق ياخين زامانلاردان معاصير نغمه‌لره كئچميشدير. اودور كي، هله‌‌ليك اونون اوخوماقلاريندا ديني موتيولرين تأثيري واردير. لاكين بونا باخماياراق ميرزه علي‌نين اوخوماغي اؤز تأثير و صميمي‌ليگي ايله اينساندا حقيقي ذوق اويادير». صادق جان شوشادا تشكيل اولونان بيرينجي شرق كنسرتينده (1901) اشترك ائتميش تارچالانلار سيراسيندا ايلك دفه اولاراق تاردا سولو «ماهور» چالميشدير. صادق جان سؤزون ان گئنيش معناسيندا نوواتور تارزن ايدي. او، تخميناً 1870-1875 نجي ايللرده ايران تاري اوزه‌رينده هر طرفلي رئوكونستروكسيا آپارير. يعني او، تارين تكميل‌لشمه‌سي اوزه‌رينده ايشله‌يه‌رك تارين قورولوشونو دييشديرميشدير. تارين قولوندا اولان بير چوخ آرتيق پرده‌لري آتيب 17 پرده ساخلاميش، تارين سسيني گوجلنديرمك اوچون بيرينجي قوشا آغ سيمين و قوشا ساري سيمين هره‌سيندن بير اوكتاوا يوخاري زيل سسله‌نن ايكي جوت جينكنه سيم علاوه ائتميشدي. تارين رزونانسيني آرتيرماق، همده لازم گلديكده سسلنديرمك اوچون ساري سيم‌دن بير اوكتاوا آساغي يعني بم سسله‌نن بير قالين ساري بوش سيم‌ده آرتيردي. بوندان علاوه تارين قولونون يوخاريسيندا، يعني كله‌يه ياخين يئرده علاوه پرده باغلاماق ايله «لال بارماق» اوسلوبونودا ايجاد ائتدي. صادق جانا قدر تاري عادت اوزره ديز اوستونده قويوب ائييله‌رك چالارديلار. صادق جان بو پريميتيو قايدانيدا لغو ائديب تارين تاريخينده ايلك دفه اونو سينه اوزه‌رينده الينده توتاراق چالماغا باشلاميشدي. صادق جانا قدر تارين بئش سيمي وار ايدي. او، تارا آلتي سيم‌ده علاوه ائديب اونون ساييي‌ني اون‌بيره چاتديرميشدير. پروفسور ساشا اوگانئزاشويلي يازيكي، «صادق تارا 8 سيم علاوه ائتمميشدير. بونلار «رِ» و «سُل» سسله‌نير.

صادق جانين تار ايغاچيليغي قايدالاري اوزره ايره‌لي سوردويو بوتون بو يئني‌ليك‌لر آز زاماندا بوتون زاقافقازيا و اورتا آسيا تارزن‌لري طرفيندن دانيشيقسيز قبول اولوندو اونون ياراتديغي تار، يعني آذربايجان تاري چوخ آز مدت ايچه‌ريسينده بوتون قافقاز و اورتا آسيادا موجود اولان پريميتيو بئش سيملي، ضعيف سسلي ايران تاري‌ني سيخيشديريب اورتادان چيخارتدي. تارين قورولوشوندا ائتديگي بو يئني‌ليك‌لرله، صادق تارين ايفاچيليق تئخنيكاسيني يوكسك بير مرحله‌يه قالديردي.

بئله‌ليك‌له، تار ايفاچيليق صنعتينده بير موسيقي آلتي كيمي داها مهم رول اويناماغا باشلادي. تصادوفي دئييلديركي، اونون تاري‌ني خلق «سئحيرلي تار»، صاديغي ايسه «تارين آتاسي» حساب ائتميشدير. بولبول بازيركي كهنه ايران تاري گؤزه‌ل موسيقيچي صادق جان طرفيندن تكميل‌لشديريلديكدن سونرا اوندا چالينان هاوالار داها رنگارنگ سسلنمك‌له اصل خالق چالغي آلتينه چئوريلدي.

يئري گلميشكن اوندا دئيك‌كي، ببر چوخلاري موسيقي ايرثيميز و ميللي (ملي) موسيقي آلت‌لريميز حاقيندا مطبوعات‌دا و ايسترسه‌ده راديو دا ترتيب ائتديك‌لري اچئرك‌لرده تارين گوبا عرب، فارس، افغان و باشقا ملت‌لره عايد موسيقي آلتي اولدوغونو سؤيله‌ييلر. بعضي‌لر ايسه نيظامي گنجوي‌يه اساشلانيب گويا تارين 12- نجي عصرده آذربايجاندا يارانديغيني و بير چوخلاري ايسه تارين فيضولي دؤورونه عايد اولدوغونو ادعّا ائديرلر. بوتون بونلار هئچ بير علمي و آرخيو سندلرينه اساسلانيلمايان ساده‌جه سؤز- صحبت‌دن باشقا بير شئي دئييلدير. معتبر تاريخي وثيقه‌لره اساسلانيب دئيه بيله‌ريك كي، تاري ميلادين 10- نجو عصرين‌دن توركستان تورك‌لريندن «ترخانين اوغلو محمد» جارجو شهرينين «فراراب» آدلي بير كندينده قاييرميشدير.

شرق موسيقي آلت‌لرينين شاهي اولان تار تكجه تورك ديللي خالقلارين دئييل، عيني زاماندا عرب، فارس، افغان، هيند، ائرمني، لزگي و قافقازين بير چوخ خالقلارينين استفاده ائتديگي بير موسيقي آلتي كيمي مشهور اولموشدور. لاكين ياخين و اورتا شرق خالقلارينين استفاده ائتديك‌لري تار آلت‌لري ايچرريسينده آذربايجان تاري اؤزونون ايستر فورماسي، مزيتي، ايسترسه دئدييميز كيمي، بؤيوك تارزن صادق جان اولموشدور. مشهور تورك موسيقي شناسي «رائوف يكتا بَيْ» قافقاز موسيقي سينه عايد يازي لاريندا صاديغين صنعتكارليغينا و اونون تارا ائتديگي يئني ليك‌لره يوكسك قسمت وئره‌رك يازميشدير : «صاديغين موسيقي چيليك شهرتي بوتون قافقازا ياييلميشدي. تارزن بيكده داهي اولان صادق 5 سيملي تارا 6 سيم علاوه ائديب اونو زنگين‌لشديرميشدير.». «رائوف يكتا بي» صاديغي دؤورونون بير چوخ بؤيوك خواننده‌لري ايله مقايسه ائده‌رك اوستونلويو اونا وئرميشدير :

«تارزن صادق‌دان سونرا قافقازدا «حاجي حوسو»، «مشهدي ايسي»، «يوسيف»، «حسنچه»، «دلي اسماعيل»، «هاشيم» و «عبدالباقي» آدلي خواننده‌لر شهرت قازانميشلارسادا، لاكين بونلارين هئچ بيري «صادق» درجه سينه چاتماميشلار».

صادق آذربايجان موغامينادا بير سيرا يئني ليك‌لر گتيرميشدير او «سِه گاه» موغاميني انكشاف ائتديره‌رك، تارين قولونا «زابول» پرده‌سيني، «ميرزه حسين سه‌گاهينا» نا ايسه «مخاليف» علاوه ائتميش، «ماهور» موغاميني تكميل‌لشديرميشدير. گؤركملي بسته‌كار- موسيقي شناس افراسياب بدل بيگلي صادق جانين تارا و موغاماتا گتيرديگي يئني ليك‌لري يوكسك قسمت‌لنديره‌رك يازيردي : «اگر موغاماتين ايفاسي ساحه‌سينده تارين موسيقي آلت‌لري ايچه‌ريسينده بيرينجي يئر توتدوغونو نظره آلساق ميرزه صاديغين كشف ائتديگي يئني ليك‌لرين، نتيجه اعتيباري ايله آذربايجان موسيقي‌سي تاريخينده بؤيوك بير دونوش ياراديغيني تصديق ائتميش اولاراق، دئمك اولار كي، ميرزه وان باشلاياراق آذربايجان موغاماتينين ماهيتي اونون ايفاده واسيطه‌لري، تأثير قوه‌سي و موغاماتي ايفا ائتمك اوسلو بو يئني بير پيله‌يه قالخميش الودو. ميرزه صادق آذربايجان موسيقي‌سي تاريخينده سئني بير صحيفه آچدي». 

صادق جانين صنعتكارليغي گنج چالغي‌چيلار و اوخويانلار اوچون مكتب اولموشدور. او 19- نجو عصرين 90- نجي ايللرينده شوشادا آنسانبول ياراتميش، دؤورونون ان مشهور اوخويوب، چالانلاريني آنسانبولا جلب ائتميشدي. آنسامبل‌دا، حتي ايكي نفر قيزدا اشتراك ائديردي. 

اونلار آذربايجان، ائرمني و گورجو رقص‌لريني ايفا ائدرديلر. صادق جانين آنسانبلي شوشا شهرينين ضيافت سالون‌لاريندا خصوصيله خورشيد بانو ناتوانين مجليس‌لرينده، تيفليسين «مجتهيد»، «ايروانين خرم» باغلاريندا دفعه‌لرله چيخيش ائتميشدير. صادق جان تاري ائله مهارتله چالارميش، ائله شيرين بارماقلار وورارميش كي، حتي قوشلار بئله اونون چالغي سينين سسيندن هوسه گلرميش. بؤيوك تارزنين معاصيرلري اولان محمد آغا مجتهدزاده، شوشالي خان اسماعيل، مشهدي سليمان منصوروف و مشهدي مصيب داش دميروف و خاطيره‌لرينده صادق جانين قارا تويوق قوشونا بير- ايكي يونگول تصنيف و ماهني اؤيره‌تريگيني تصديق ائديرلر. بو حادثه‌نين جانلي شاهيدي اولان قوربان پريموفون خاطيره‌لرينده اوخويوروق : «بير گون صادق مندن خواهيش ائتدي كي، اونون اوچون گولابلي‌دان بير بولبول توتوب گتبريم، من‌ده بير شئيدا بولبول بيرده قارا تويوق توتوب آپارديم.

بيرگون گليب گؤردوم كي، او، قارا تويوغون قاباغينا بير گؤزو (آينا) قويوب اؤزو ايسه كناردا دوروب تار چالير. ايندي‌كي كيمي ياديمدادير. او، قارا تويوقلارين چؤلده اوخوماقلارينا بنزه‌ين بير تصنيف چاليردي. گوزگوده اؤز شكلينه تاماشا ائله‌ين قارا تويوق بيردن باشلاييب اوخوياندا دوزو من تعجبومدن يئريمده قورويوب قالديم.صادق بئله صنعتكار ايدي. او، گؤرونمه‌ميش بير معجزه ايدي» صادق جانين تاردا ايشلتديگي بارماقلاري، ووردوغو آلت- اوست ميضرابلاري هله اينديه قدر هئچ كس تكرارا ائده بيلمه‌ميشدير. اونون صنعتي باره سينده قاراباغ‌دا چوخلو ناغيل‌لار، روايت‌لر يارانميشدي. بونلارين يارانماسي ايسه هئچ‌ده تصادوفي دئييل‌دير. خالق اؤز دوغما صنعتكاريني سئوميش و اونون شأنينه داستانلار سؤيله‌ميشدير. شاعير «نشهدي ايوب بكي» نين ميرزه صاديغا مراجعت‌له يازديغي شعر بئله باشلايير : 

اي صادق! آل اله تاري




سني تاري

بير حاله گتير، من ديلي زاري




سني تاري 

خالقيميزين سئويملي صنعتكاري ميرزه صادق 1902- نجي ايلده 56 ياشيندا شوشادا وفات ائتميشدير. «مشهدي زينال»، «آرسن ياراميشئف»، «مردي جاني بي اوف»، «مالي بيگلي حميد»، «تاته‌ووس آروتونيان»، «مشهدي جميل ايروف»، «شيرين آخوندوف»، «قوربان پيريموف» و باشقالاري صادق مكتبي‌نين يئتيشديرمه‌لري اولموشدور.

« مشهدي ايسي»

مشهدي ايسي«صادق جانين» و «حاجي حوسو» نون معاصيري ايدي. اونون آدي هميشه اؤز زمانه‌سينين گؤركملي خواننده‌لري‌ايله ياناشي چكيلميشدير. البته، بو هئچ‌ده تصادوفي دئييلدي. ايلك موسيقي تحصيليني«خراط قولو» نون مكتبيندن آلان مشهدي ايسي مشهور خواننده «حاجي حوسو» نون «خواننده‌لر مجليسي» نين ان فعال عضوي اولموشدور. مشهدي ايسي كلاسيك شرق، خصوصاً آذربايجان موغاملارينين اينجه‌ليك‌لرينه دريندن بلد ايدي. او، اؤز بيليك و صنعتكارليق باجاريغيني «خواننده‌لر مجليسي» نين گنج خواننده‌لرينه اؤيره‌در، اونلاردا صنعته درين محبت حيسي اوياداردي.

مشهدي ايسي موغاماتي يوكسك درجه‌ده منيمسه‌ين اوستاد خواننده كيمي تانينميشدي. او «راست»، «شور»، «همايون»، خصوصيله «ماهور» دستگاهيني اؤزونه مخصوص فردي خصوصيتله ايفا ائتميشدير. جبار قارياغدي اوغلو مشهدي ايسي‌نين خواننده ليك قابليتي‌نه يوكسك قيمت وئره‌رك يازيلميشدي : 

«شوشا شهرينده، بوتون قافقازدا مشهور اولان خراط قولونون شاگيردلريندن خواننده مشهدي ايسي «ماهور» دستگاهينين چوخ طنطنه ايله اوخوياردي. اؤزوده تصنيف خوانليقدا و قاوال چالماقدا بيرينجي ساييليردي». مشهدي عيسي اوخودوغو موغام و ماهنيلارين سوزلريني آيدين، سليس ديكسيا ايله دينله‌ييجي‌يه چاتديراردي. او، آذربايجان شاعيرلرينين غزل و قوشمالاري ايله ياناشي، حافظين و سعدي‌نين اثرلري‌ني ايلهاملا اوخويار، اؤز دينله‌ييجي‌لريني واله ائدردي. «جليل بي بغداد بي اوفون» يازديغينا گؤره، اذربايجان شاعيرلرينين شعرلريني ايلك 
دفه مجليس‌لرده اوخويان مشهدي ايسي اولموشدور. مشهدي ايسي تكجه قاراباغ‌دا دئيل، آذربايجانين بيرچوخ شهرلرينده- گنجه‌ده، آغ داش‌دا، شاماخي و باكي‌دا دفعه‌لرله تُوي مجليس‌لرينه، شنليك‌لرينه دعوت ائديلميشدي. مشهدي ايسي شاماخي‌لي «محمود آغانين» مجليس‌لرينده آيلارلا اوخوموش و ايران حاكيمي «ناصرالدين شاه» طرفيندن بير نئچه دفعه تهران شهرينه چاغيريلميشدي. شاه ساراييندا ايران مغني‌لري ايله اولان بير مسابيقه ده غلبه قازانان مشهدي ايسي «شير خورشيد» مدالي ايله تلطيف اولونموشدور.كئچن عصرين 90- نجي ايللرينده مشهدي ايسي تارزن صادق جان ايله بيرليكده عشق‌آباد، سمرقند، تاشكند و باشقا شهرلرده خالق شنليك‌لرينده اشتراك ائتميشدير.
 مشهدي ايسي بؤيوك موغام اوستاسي اولماقلا برابر بير تصنيف خوان كيمي‌ده كلاسيك آذربايجان خواننده‌لر اولموشلار. مشهدي ايسي‌نين بيرچوخ تصنيف‌لري خصوصيله «راست» ، «ماهور» تنصيف‌لري مسهوردور. او، ائل ادبياتيندان بعضي نمونه‌لره، خصوصيله «واقيف» ين، «ذاكير» ين بير چوخ مخمس و قوشماسينا تنصيف‌لر دوزلتميشدير. مثلاً او، «راست» اوخوياركن قاسم بي ذاكيرين : 

بير باغدا بولبول اولماسا

گولون نه ميقداري، ديلبر

دال گردنه تؤكولمه‌سه

تئلين نه ميقداري، ديلبر

رديفي‌له باشلانان گرايلي سيندان استفاده ائديب «راست» تنصيفي‌ني بسته‌له‌ميشدي. گؤركملي ادبيات شناس «سلمان ممتاز» يازيردي : «بوگايلي‌ني قاراباغلي مشهور خواننده مشهدي ايسي عشق آباددا تصنيف مقاميندا اوخودوغونو شخصاً ائشيتميشم».
 البته، مشهدي ايسي‌نين حاجي حوسو، بولبول جان كيمي چوخ زيل سسي اولماميشدي. لاكين او، موغاماتين تئخنيكاسينا دريندن بلد اولدوغوندان خوش سسي ايله اؤز دينله‌ييجي‌لريني حيران ائتميشدير.

مشهدي ايسي كاميل بير صنعتكار ايدي. اونون اوستاد بير خواننده اولماسي حاققيندا معاصيري، شوشالي چيراق محمد اوغلو سؤيله‌ييردي : «مشهدي ايسي‌نين سسي چوخ زيل دئييلدي. آمما بوتون موغاملاري چوخ اوستاليقلا اوخوياردي. دونيادا مشهدي ايسي كيمي «عثمانلي» اوخويان چتين تاپيلار.

شوشانين «چؤل قالا محله سينده» سليم بيگين قارداشي اوغلو روستم بيگين تويو ايدي. آداملاري تويا دعوت نامه ايله بوراخيرديلار. منيم17-18 ياشيم اولاردي. دائي‌م دللك كربلايي حسين زينال اوغلو تُويا بير دللك كيمي دعوت اولوندوغوندان مني‌ده اؤزو ايله تويا آپارميشدي. سليم بيگين بؤيوك سالونو آلتي آرشين قاراباغ خواننده‌لري ايله دؤشنميشدي. گاز لامپانين ايشيغي آدامين گؤزونو قاماشديريردي. هامي ملي گئييم‌ده ايدي. تويا ايكي خواننده دسته‌سي- گول‌بالي عاشيقلاري و قارمون چالان دعوت ائديلميشدي. تويون پادشاهي شاعير نورس ميرزه علعسگر، فراشي ايسه لوتو قولوايدي. خواننده مشهدي ايسي، تارچالان قولو (خسته قاسيمين قاداشي) ايله سالونون گؤركملي يئرده ايلشميشدي. سالونون باشيندا ايسه حاجي حوسو ايله صادق جان اوتورموشدور. آياق طرفدن گولبالي عاشيقلاري (عباس قولو، نجف‌قولو، هاشم، حيدر) ايلشميشديلر. عاشيقلار ايله قاباق -قاباغا قارمونچو ايسي بيگ قارمونو الينده حاضير ساخلاميشدي. «تويون پادشاهي» نورس امر ائتدي كي حاجي حوسو بير دستگاه باشلاسين. حاجي حوسو ساعات ياريما «شوشتر» اوخودو. حاجي حوسو اوخوياندان سونرا «تويون پاشاهي» امر ائتدي كي، مشهدي ايسي دستگاه باشلاسين. ياديمدادي، تارزن قولو مشهدي ايسي‌يه دئدي:

- حاجي حوسودَن سونرا نه دستگاه باشلاياجاقسان؟

مـشهدي ايسي: من‌دستگاه باشلاماياجاغام.حاجي‌حوسو جماعاتي ياتيرديب، من ايسه اوياداجاغام.

- قولو : نه ايله اوياداجاقسان؟

مشهدي ايسي : «عثمانلي» ايله .

مشهدي ايسي قاوالي الينده اويناديب آغزيني آچدي :

صبحي تئزدن اويـــانديم  
دردي -غمه بويانديم

داش اولسايديم ارييه‌رديم
توپراق ايديم، دايانديم

مشهدي ايسي‌نين بو سؤزلري هامينين دقتي‌ني جلب ائتدي «تويون پادشاهي» نورس قيشقيردي. «داليسني دِئه ! سنه ننم قوربان».

من عاشيقم، خان دورســـون 
 خان ايلشســين، خان دورسـون
                       قووْزا كــــتان گوينه‌گينگي        آغ تـپـه‌لر يـــــان دورســون

مشهدي ايسي اوخويوب قورتاراندا سالونو سوركلي آلقيش بورودو. مجليسي شن كئچيرديگينه گؤره، او گئجه مشهدي ايسي‌يه قيزيل سويا چكيلميش گوموش مجمعي اوزه‌‌رينده مندوله‌دن بير پالتارليق و 500 مانات قيزيل پول هديه وئريلدي». 

گوركملي‌خواننده مشهــدي‌ايسي 1905- نــجي ايلده‌ آغدام‌دا وفـــات ائتميشدير.

سُون
   1 - صبح كاذب


2 - قلعه= شوشا شهري 

